
Na-ndua Ni Tiaa San Juan saha
Jesucristu

Jesus nduu ana datui nansa ia Dios, vachi ni
nanduu-ya neéhivi

1 Na tdy0o fiuhivi, sa-14 mii-ya ana datui nansa
nihny ini Dios. Nuu Yua-nda Dios ia-ya, te mii
stnd-ya nduu stnd-ya Dios. 2 Te divi-ya id nuu
Yua-nda Dios na tay6o fiuhivi. 3 Mii-ya ni quidayu-
cun-ya nsidanicuu ifidha id fiuhivi. Te nu masa
c00-y4, ni-ifiaha ma co0 stna fiuhivi. 4 Saha mii-ya
xl-itiacu nsidaa ana itidcu. Te saha fa-itidcu ndi-
aha-ya, fia-jaan sanl saa- ya datnuu ini-ya nehivi
fiuhivi. 5 Cunaha-nsig, ichi fida ndud fiuhivi yohd,
doco iin-ni datnuu ndiaha-ya ini anima-nda; te
nsidaa fa-ia ichi fida ma, coni cui cundea nuu-ya.

6 Nisa la iin tida ni nihi chuun nuu Dios;
Juan nani-né. 7 Te ni quixi-ne ni cachi-ne
fa-ndacuisi Xxi néhivi nansa id mii-ya ana datnuu
Xl saxinitnuni-nda saha-fid vatuni cunindisa
nsidaa-néya. & Madi Juan yucdn ni sanduud
ana datnuu ndiaha xi ini-nda, c00; cuisi ni
quixi-ne fia-cachitnuhu uun-ne nansa id mii-ya
quida-xi fia-jaan, 2 vachi ndisa savaxi mii-ya ana
datnuu ndiaha xi ini anima nsidaa nehivi, te ma
dandahvi-yando.

10Ni ia-ya fiuhivi, divi fiuhivi ni quidayucun-ya,
doco cOni nacuni neéhivi-yd. 11 Stoho fiuhivi
nduu-ya, te ni quixi-ya yohd, doco néhivi fiuhivi
xi-ya, ni cahichi ini-néya. 12 Doco nsidaa ana

ni daydha xi-ya ini anima-xi, ni nihitdhvi-né cun-
duu-ne déhe ndisa-ya, te divi ndud nsidaa ndohd
necuachi xXinindisa-xi-ya, te ndacucahan xi quivi-ya.
13 Te ¢nansa ni nihi-nda ni sacunduu ndisa-nda
déhe-ya? Pues madi saha-fia nduu-nda descen-
dencia xi iin nehivi (chica ndiad), ni madi saha
yua-nda, ni saha stna fia-ducan cuni iin néhivi coo.
C00, saha cuisi-fia ducan cuni Dios.

14 Nde fiuhivi yohd ni quixi mii-yd ana datui
nansa ia Dios, te ni nduvaha-ya iin nehivi ia
iquicuiiu-xi. Te nisa ia chii-ya yohd ndé ndoo-nda.
Te nsiuhu, ni Xini-nsi fia-ndiaha gud ia-ya. Ndi-
aha ga-ya, cacht’, vachi mindaa Déhemani Yua-nda
Dios nduu-y4, te chitu-ya gracia xi stnd palabra
ndacuisl.

Na-ndiid ni cachi Juan Bautista sdha Jestis

15 Daani, ni cahan Juan ma saha Jesus, ni
ndahi-ne, cachi-né (xi nehivi):

—Divimii-yd nduu ana disdha-xi ni cahin xi-nsia
daa, te ni cachi, dihna yaha yuhu, dandu después
vaxi mii-ya ana chicd ndiaa nui, vachi na tayoo
yuhu, sa-1a mii-ya.

16 Chitu-ya cuaha ga fia-ndiaha ii fiuhu ini-ya,
flayucandud nuu mii-yd sani nihitdhvi stna-nda
cuaha fa-jaan, cuaha sastnuhu gracia. 17 Vachi
ley sanaha ndud ni datui Moisés antes, doco vichi
sanl datui-ya fia-nduu gracia ndiaha xi-ya xi stna
palabra ndacuisi xi-yd. 18 C00 ni-iin néhivi ni
Xini xi Yua-nda Dios ni-iin xichi. Doco mindaa
Deéhemani-yda ia nuu-ya, sani datdi ya-yucan nansa
14 Yuamani-ya saha-fia cundaa ini-nda.

Na-nduid ni cachi Juan Bautista saha mii-né

19 Daani, neécuachi raza Judea ndod fuu
Jerusalén, ni techuun-né iin ui dutu xi-ne nuu
Juan, te cutnahd stnd-ne xi dava necuachi
(xinudcuachi vehefithu nani) Levita. Te ni Xican
tnuhu-né nuu necuachima ana divi nduu-né.
20 Nayucandud, fia-yohdé ndud ni cachi Juan; coni
cachi-ne a co0; ni cachi ndaa-ne:

—Yuhu, c6-ndui mii-ya nani Cristu.

21 Dandu ni cacachi nécuachima:

—(Pues nu co00), ¢ana divi nduu-ni? ;A nsi-Elias
nduu-ni?

Te ni cachi Juan:

—Co0.

Te ni cacachi tu nécuachima:

—Entonces, ¢a divi nduu-ni mii-yad ana icumi
quixi canuu cahan cuenta xi Dios?

—C06 —cachi Juan.

22 Nayucandud, ni cachi nécuachima:

—Pues, ¢ana divi nduu-ni? vachi icumi-nsi ca-
chitnuhu-nsi xi nehivi ni catechuun-xi-nsi vaxi-nsi.
¢Ndia cachi-ni saha mii-ni?

23 Dandu ni cachi Juan:

—Yuhu ndui ana cdhan fuerte sahu yucu, (te
cachi’ xi néhivi fia-nsidavii-né anima-ne) na ian
ndundaa iin ichi ndé yaha Stoho-nda Sefior nacua
ni cachitnuhu Isaias sanaha na ni cahan-ne cuenta
xi Dios —ni cachi Juan.

24 Cunaha-nsia, necuachi ni casaa nuu Juan ma,
nécudchl fariseu Xinduu-ne. 25 Dandu ni Xican
tnuhu ga-né, cachi-né:

—Vichi, ¢indu chuun quida ii-ni néhivi nu
co-nduu-ni mii-ya nani Cristu, te c6-nduu stnd-ni
nsi-Elias, te ni co-nduu stna-ni mii-ya icumi quixi
cahan cuenta xi Dios?

26 Dandu ni cachi Juan xi-né:

—Yuht, ndisa, quida 1" nehivl xi tecuii. Doco
mahi mii-nsid i4 iin ana cé-nacuni-nsia. 27 Te
mii-ya, nchicun ga vaxi-ya nui, te chica ndiaa
stnd-ya nui. Ni ma natui (cundui iin mozo xi-ya)
na-tava xi ndisan-ya —ni cachi Juan.

28 Cunaha-nsid, ndé i fiuu tii Betdbaraladu duha
yute Jordan, yucan ni cuu nsidaa fia-yoho.

Ni quixiJestus fiuhiviyoho fia-cui-ya na ian xthi iin
lelu nduu promesa

29 Daani, ni yaha inga quivi, dandu ni xini Juan
vaxi Jesus, te ni cachi-né:

—Cundehe-nsia, jaan vaxi mii-ya ana nduu nahi
Lelu {i ni sdhatahvi Dios (fia-cui-ya) dacuxi6-ya
cuachi nehivi Auhivi. 30 Saha mii-ya ni cahin daa
na ni cachi: nchicun ga vaxi-ya nui, vachi na tayoo
yuhu fiuhivi, sa-id-ya, vachi nicanicuahan ia-ya.
31 Te cbéni ndcuni mii-ya antes, doco saha-iia cun-
daa ini raza-nda Israel ana divi nduu-y4, sahajan
ni nihi chuun quida i1” nehivi xi téculi —ni cachi
Juan.

32Daani, ni cachi tu-ne inga palabra yoho:

—YuhU, ni xini ni nuu Espiritu Ii xi Dios; nahi
loma naha-ya manuu-ya ansivi ni sacoo-ya dini
Jesus, te ni ndoo-ya yucdn. 33 Yuhu, céni ndctuni
mii-ya antes. Doco na ni saha Yua-nda Dios yuhu
chuun quida ii” néhivi, dandu ni cachi stna-ya
xi: “Na cuni-ni nuu Espiritu II macoo-ya dini
iin (ana cuhii), dandu fia-jaan cundaa ini-ni divi
ndud mii-ya cuahan nsida ii xi anima néhivl tixi
Espiritu Ii”. 3¢ Nayucandud, yuhu, sani xinj, te datui

nuu-nsid fia-divi Déhemani Dios nduu Jesus —ni
cachiJuan.

Nécuachi primeru ni catenchicun xi Jesus

35 Daani, ni yaha inga quivi, te yucan iin Juan,
cutndhd-né xi ui tida dacuahd-né. 36 Te ni xini-né
yatni yaha Jesus, nayucandua ni cachi-ne:

—Cundehe-nsia, jaan cuahan mii-ya ana nduu
Lelu i vaxi nuu Dios.

37 Te Ul tida dacuaha-ma, ni tiacu-né ni cahan
Juan ducén, te ni tenchicun-né Jesus cuahan-ne.
38 Dandu ni ndacoto-ya, te ni xini-ya Xinchiclin
nécudchima. Naylucandud ni cachi-ya xi-né:

—¢Ndia ndua nanducu-nsia?

Dandu ni cachi-né xi-ya:

—Maestro, ¢indu id-ni?

39 —Naha-nsia, cundehé-nsid —ni cachi-ya
Xi-neé,

Nayucandua, cuahan-né xi-y4, te ni xini-ne indu
id-ya. Te nl ndoo-ne xi-yd sacuaa yucan, vachi nahi
cacumi ni cuaa ndua.

40-41 Tin tida nani Andrés ndud iin ana ni inini
na ni cahan Juan daa, te ni tenchicun stna-ne
Jesus. Dandu vichi duha ni sahan stna-ne ni nan-
ducu-né fiani-né nani Simoén Pedro, te ni cachi-ne
Xi necuachima:

—Sani ndacuhun stnahd-nsi xi mii-yd nduu
Mesias.

Quivi Mesias ni cachi Andrés dahan mii-né, vachi
cuni cachama Cristu (ni quixi diqui-xi).

42 Dandu ni saca-ne fani-né ni casad-né ndé
ia-ya. Tenanixini-ya Simonma, dandunicachi-ya
Xi-né:

—Deéhe Jonas nduu-ni, te nani-ni Simoén, doco
yuhu cuahin cachi xi-ni Cefas —ni cachi-ya. Te
quivi Cefas ma, Pedro cuni cacha.

Nansanicana Jesusiin tiaa nani Felipe xi inga-né
nani Natanael

43Daani, ni yahainga quivi, te cuniJesus nuhu-ya
ladu Galilea. Te ni ndacuhun tnahd-ya xi iin tiaa
nani Felipe, te ni cachi-ya xi-né:

—Cunchicun-ni yuhu nuhu-nda.

44 Cunaha-nsid, fiuu Felipe ma nduu fiuu Bet-
saida, divi fiuu Andrés xi Pedro. 45 Nayucandua
ni nanducu Felipe iin tiaa nani Natanael, te ni
cachi-ne xi necuachima:

—~Cunaha-ni, sani ndacuhun tnaha-nsi xi mii-ya
ni tiaa Moisés saha-xi nuu ley ii, te divi saha
stna-ya ni tiaa stnd cuaha profeta ni cahan cuenta
XiDios sanaha. Jesus de Nazaret nani-y4, te yua-ya
nani José.

46 Dandu ni cachi Natanael:

—c¢Andisa? ¢Aia iin néhivi vaha fiuu Nazaret?

Dandu ni cachi Felipe:

—Naha-ni cundeheé-ni.

(Dandu cuahan-neé xi nécuachima.)

47 Te na ni xini Jesus vaxi Natanael, dandu ni
cachi-ya saha-né:

—Yoho vaxi iin tiaa quida ndisa nacua ndid ica
quida nécuachi raza-nda Israel, te ni-iyuhu ma

taha-ne dandahvi-ne. o
48 Dandu ni cachi Natanael xi-ya:

—¢Nansa indha-ni yuhu?

Te ni cachi Jesus xi-né:

—Na tafidha ga cana Felipe mii-ni, te i4-ni saha
iin nu-higu, dandu ni xinitui mii-ni.

49 Dandu ni cachi Natanael xi-ya:

—Déhemanl Dios nduu-ni, Maestro, divi rey
icdmi cusdhnl nuu fiuu-nda Israel nduu-ni.

50 Dandu ni cachi Jesus xi-né:

—Ma uhl gud ni xinindisa-ni na ni cachi ni
Xinitui mii-ni saha yutnu yucan. Cunaha-ni,
icimi-ni  cuni-ni milagru chicd ndiaha.
51 Na-ndécuisi ndud cachi' xi-ni, icdmi-ni cuni-ni
nuna ansivi, dandu quecoyo dngel xi Dios manana
manuu cucuu-ne diqui-xi ndé iin yuhu ana nduu
Tnaha Nehivi Nuhivi.

2

Nansani quida Jesus milagru iin vico nandaha ni
la fAiuu Cand

1 Daani, quivi uni ni ia iin vico nandaha fiuu
tii Cana ia ladu Galilea. Te yucadn ni saa stna
dihi Jestus. 2 Te ni cana stnd mii-yd xi nécuachi
dacuaha-ya. 3 Te ni cuu ni nsihi técuii vidi si-uva
coho-ne. Naylcandud, ni cahan dihi-ya xi-y4,
cachi-né:

—Sani nsihi técuili vidi si-uva.

4Dandu ni cachi-ya xi-né:

—Chica vaha nacoo-ni fid-jaan nuu yuhu, vachi
tafidha ga saa meru hora xi.

> Dandu ni cahan dihi-yd xi tida Xinucudchi
yucan, cachi-né:

—~Quida-nsia nacua cachi dehi xi-nsia.

6 Cunaha-nsia, yucan itd ifiu barril yuu, iin ian
vatuni cufivhu cuml 0 uhun yoo teculi. Técuil
ma xichuln nécuachi raza Judea fia-nsidandoo-ne
mii-né segun estilu nduu ley xi-ne. 7 Te ni cachi
Jesus xi tiaa yucdan:

—Dachitu-nsia barril jaan tecuil.

Nayucandué, ducadn ni caquida-te, décuéndé
yuhd ni chitu. 8 Dandu ni cachi-ya xi-té:

—Vichi chitacuhd-nsia chii-té cunihi-nsia cuhun
nuu necuachi iin sghnd nuu vico.

Nayucandud, ducén ni caquida-te. ° Te ni xihi
necuachima iyuhu técuii ma, doco sani nanduu-té
téculi vidi si-uva. Te cOni sdha-ne cuenta indu ni
quixi nduté ma, doco té-xinucudchi ni catava xi-té,
inaha-té. Daani, na ni cundaa ini-ne nansa xihi
nduté ma, dandu ni cana-ne noviu nandaha, 10 te
ni cachi-né xi nécuachima:

—Nsidaa nehivi, na saha-ne técuii vidi si-uva
coho-nda, dihna saha-ne ndutée chica vaha, dandu
nu sani xihi cuaha-ndaté, dandu tava-né ndute
chica ndahvi. Doco mii-ni, cod, laca vichi ni
tava-ni nduteé chica finu —ni cachi-ne.

11 Na-jadn nduu milagru primeru ni quida
Jesus. Te fiuu Cand id ladu Galilea nduu lugar
ndé ni quida-yafid. Ducan nduu ni dacuni-ya
néhivi fia-ndiaha gua quida-ya, te nixinindisa stna
nécuachl dacuahd-ya mii-ya.

12 Daani, ni sahan Jesus fiuu Capernaum, mii-ya
Xi dihi-ya xi fiani-ya, Xi stna nécuachl dacuaha-ya.
Te yucéan ni cuee-ya iin ui quivi.

Nansa ni tava Jesus nehivi dico ini patiu ve-
hefitthu cahnu

13 Dandu ni quihin tu-ya ichi cuahan-ya fiuu
cahnu Jerusalén, vachi sa-ituu vico pascua, iin
vicoO nsidacdhnl necuachi raza Judea yucan.
14 (Nayucandud, ni saa-ya fiuu ma), te ni xini-ya
yucdn yehe vehefithu cahnu itd néhivi dico;
dico-né buey, dico-né rii, dic4-né loma, te

ndod stna néhivi naddma tnahd xi dihun (vaxi
inga fiuu). 15 Dandu ni cava-ya itnii yoho ni
quidayucun-ya iin chirrion, te ni taxi nsihi-yané
yehé vehefithuma, mii-né xi rii Xi-né xi stnd buey
xi-ne. Te ni dandiachi-yd dihun dama-né, te ni
ducun nsihi-yd mesa xi-ne. 16 Te ni cachi stna-ya
Xinecuachi dico xi loma ma:

—jTava-nsia quisi yoho fuera! vachi madi yahvi
nduu vehe ii Yuamani” —ni cachi-ya.

17 Dandu ni nsinuu ini nécuachi dacuaha-ya
nansa cachi nuu tutu il ndé cacha': “Yaha ga
cudha nacani inl saha vehefiuhu ii xi-nl fid-masa
dandafnuhu néhivi ia-1i icimia”.

18 Dandu nécuachi raza-ya Judea yucan, ni
cachi-né xi-ya:

—~Quida-ni iin milagru cunduu sefia fia-cundaa
ini-nsl a icumi-ni derechu quida-ni fia-ndud ni
quida-ni, & coo.

19Dandu ni cachi-ya xi-né:

—Vatuni. Ducun-nsia vehefiuhu yoho, te tixi uni
quivi nsida sai-fa.

20 Dandu ni cachi nécuachi yucan:

—Ui dico ifiu cuid ni quidachutn neéhivi ni
daxinu-ne vehefithu yoho. Te mii-ni, ;a ndisa
daxinu-nia tixi uni quivi? —ni cachi-neé.

21 Doco madi vehefithu ndisa ndud cahan-ya
saha-xi; c00, vachi ejemplu-ni nduama; divi cuerpu
mii-ya cdhan-ya saha-xi. 22 Naylucandud, después,
na quivi sani natiacu-ya, dandu ni nsinuu ini
necuachi nchicun xi-ya fia-ducan ni cachi-ya xi-né
daa, te ni saa-né ni xinindisa-né fna-ndua cachi
nuu tutu ii, te ni xinindisa stna-ne fna-ndua ni
cachi mii-ya daa.

Indha Jesus nansa ia anima nsidanicuti néhivi

23 Cuaha nehivi ni xinindisa-xi-ya na ni xini-ne
milagru ni quida-ya na ia-ya fiuu Jerusalén quivi
vicoO pascua ma. 24 Doco mii-yd, coni icumi-ya
necuachima seguru, vachi inaha-ya fa-fiuhu ini
anima nsidanicuud-né. 25 C00 necesidad icumi-ya
cachiiin néhivi Xi-ya nansa ia anima fianitnaha-ne,
vachi inahd-ya nsidaa fia-ndud fivhu ini anima
nehivi.

3

Nansa ni cahan iin tiaa nani Nicodemo xi Jestis

.1 Nisa la iin neécuachi fariseu nani Nicodemo.
[in necuachi xidandact nuu ladu Judea ma nduu

stnd-ne. 2 Te divi-ne ni sahan ndé id Jesusiin safiaa,
te ni cachi-ne xi-ya:

—Maestro, indha-nsi divi mandu xi Dios vaxi-ni,
vachi ni masa chindéé Dios, dandu ni-iin nehivi,
ma nihi-né quida-ne milagru nacua quida mii-ni.

3Dandu ni cachi Jesus xi-né:

—Palabra ndacuisl ndua yoho¢ cachi® xi-ni: nu
masa ndcacd sada nehivi, dandu ma cui saa-ne
cuni-né fiuhivi ii xi Dios.

4Dandu ni cachi Nicodemo xi-ya:

—¢Nansa cui nacacu-nda nu sani sahnu-nda?
¢A cul nacufivhu saa-nda ini dihimani-nda, te
nacacu-nda?

5Dandu ni cachi Jesus xi-né:

—Na-ndécuisi nduu palabra yohd cachi® xi-ni:
nu masa ndcacu saa iin néehivl quida téculi xi stné
Espiritu Ii, dandu ma nihi-né yéha ne fuhlvi 11
ndé cusahnu Dios. 6 Vachi nu sani cacu-nda nuu
yuadihi-nda, dandu iquicufiu icumi-ndd. Doco

nu sani cacu anima-nda quida Espiritu Ii Xi Dios,
dandu espiritu (saa) cucumi stna-nda. 7 Masa
nduléc6-ni na-ni cachi xi-ni icumi-ni nacacu
saa-ni. 8 Vachi ducdn quidd stnd tachi, cana te
cana yoho yucan, doco co-indha-nsid indu lugar
vaxa, ni indu lugar cuahan. Ducan 14 stna xi anima
nsidaa néhivi ni nacacu ni quida Espiritu Ii.
9Dandu ni cachi Nicodemo xi-ya:

—Pues, ¢indu modo cunduu nsidaa fa-cachi-ni
jaan?

10Dandu ni cachi Jesus xi-né:

—Iin maestru fuu-nda Israel nduu-ni, te
CO-sdnihl inl-ni sahdjan nacua ndid ica-ni.
11 Na-nddcuisi ndud yoho cachi® xi-ni: fia-ndua
inaha-nsi, divi fa-jaan cachi-nsi xi-nsia. Te datui
stnd-nsi nuu-nsia Nna-ndud sani xini-nsi, doco
cO-xinindisd-nsid. 12 Mate cuisi saha fa-id fiuhivi
yohd-ni nduad cahin xi-nsid, doco co-xXinindisa-nsia;
Aayucandud, uhi cunindisa stna-nsia nu ni cahin
Xi-nsia saha gloria (xi Dios).

13°Ni-iin néhivi tafidha ga nana-ne gloria. Doco
yuhtt ana nduu Tnaha Néhivi Nuhivi, ansivi nduu
vehi, te ni nui ni quesai (fiuhivi yoho). 14 Te nacua
ni quida Moisés (sanaha) na nisa ia-ne yucu, ni
chituu ducun-ne iin coo (caa), pues ducan stna
yuhu, icdmi neéhivi chituu ducun stna-ne yuhu.
15 Dandu nsidaa néhivi cunindisa-xi, ma nunca
saa-ne ndafnuhu-né; coo0, nicanicuahan cutiacu-ne.

16 *Vachi fia-cuaha gud cuu ini Yua-nda Dios
saha nehivi fuhivi, ni sahatahvi-yd mindaa
Deéhemani-ya (fia-cui-ya), dandu nsidaa nehivi
Xinindisa-xi-yd, ma sda-né ndafiuhu-né, coo,
nicanicuahan icimi-né cutiacu-né. 17 Vachi madi

saha-fia dandoho-ya néhivi cudchi ndua disaha-xi
ni ndacu nuu Déhemani-ya quixi-ya fiuhivi yoho,
c00; divi saha-iia cacu-ne ndua.

18°Nu xinindisa iin néhivi Déhemani Dios, dandu
fia-sanl cacu-ne nuu castigu saha cuachi-ne ndua;
doco nehivi co-xXinindisd, sa-1a vaxi castigu xi-ne
nuu-ya, vachi cO0-xinindisd-né na-ndud cachi
mindaa Dehemani-yd. 19 Te ;ndid nduu meru
na-disdha-xi vaxi castigu ma diqui-né?  Divi
saha-fia sani quesaa palabra ndacuisi fiuhivi yohd
Na-datnua saxinitnuni nehivi, doco chica ni cudii
ini-né caca-ne ichi fida, madiichi ndé datnuu Dios,
vachi quini id fia-ndud quidad-né. 20 Te nsidaa
necuachima, co-cuni dahuun-ne cunini-ne palabra
datnuu xi saxinitnuni-ne, ni co-tnatuu stna-ne ndé
cadhan xi palabra ma saha-fia masa tui fa-quini
gua quida-né. 21 Doco iin nehivi quida vii nacua
cachi palabra ndacuisl, cudii ini-né tnatuu-ne
ndé ia palabra datnuu xi saxinitnuni-ne, vachi
cuni-né cundaa ini nsidaa néhivl fid-quida vii-né
nchicun-ne ichi Dios —ni cachi Jesus.

Na-ndiid ni cachi ga Juan Bautista saha Jestis

22 Daani, ni quihin tu Jesus ichi cuahan-ya ladu
Judea, mii-ya xi nécuachi Xinchicun xi-ya. Te yucan
ni ndoo chii-ya xi-né, dandu ni cuhii nehivi cuaha
g4 ni saa yucadn. 23 Stnd Juan Bautista, yucan
quida ii stna-né nuu iin xaan nani Enon yatni
lugar nani Salim, vachi fiuhu cudha tecuil yucan.
Naylcandud, divi lugar ma sdhan cuaha neéhivi
fa-cuhii-né, 24 vachi tafidha ga cundiadi Juan.

25 Tiempu ma ni cuu ni quesaha ni cuaa
nehivi nchicun xi Juan xi itnii ga necuachi raza-né

Judea, vachi tucu tucu cachi iin iin-ne saha modo
nduhii-nda. 26 Dandu nsidaa-né ni quixi-ne nuu
Juan ni cacachi-né xi nécuachima:

—Maestro, indha-ni ana nisa ia xi-ni ladu duha
yute Jorddn, te ni cahan-ni saha-né, ndiaha ga-ne
ni cachi-ni; pues vichi mii stnd-ne quida ii stna-ne
nehivi, te cuaha ga nehivi sdhan nuu-né.

27Dandu ni cachi Juan xi-né:

—Ni-iin néhivi, ma cuii nihi-né iin chuun ndiaha
na masa cudha Dios-né. 28 Indha-nsid nansa ni
cachi: “Yuhu, cé-ndui (rey ndiaha nani) Cristu,
cuisl iin ana ni techutn Dios ndui, te dihna vaxi
nuu mii-ya”. 29 Cunaha-nsia, na id vicdo nandaha,
14 iin noviuy, te id stnd novia cutnaha xi-né. Doco
ia stna padrinu iladuy, inini-né, te cudii ini-né na
cdhan noviu. Pues, ducan id stnd yuhu, nahi
padrinu ndui, te yaha ga cudii ini saha mii-ya.
30 Mii-y4, cueé-ni cueé-ni chicd icimi-ya nihi ga-ya
tnufivhu xi-yd, doco yuhu, c06. Cueé-ni cueé-ni
icumi nehivi nandodo-né yuhu.

Jestus nduu ana ni nuu ansivi

31 Mii-y4, decuendé diqui-xi ni quee-ya,
fayucandud chica ndiad-ya nuu nsidaa-nda. Iin
nehivi fivhivi yoho, néhivi uin nduu-né, te cuisi
saha fiuhivi yoho cdhan-né. Doco mii-yd, ansivi
ni quixi-ya, te chicd ndiaad-ya. 32 Te fia-ndua
sani xini-ya, xi fia-ndua ni inini-ya, fia-jadn ndua
cachi-ya xi néhivi, doco c6-xinindisd-né fia-ndua
cachi-ya. 33Doco nu xinindisa iin néhivi-y4, dandu
naha claru sanl cundaa ini necuachima fa-mii
palabra ndacuisi ndud cachi Dios. 34 Vachi Jesus,
mandu xi (Yua-nda) Dios vaxi-ya, te divi palabra
ndiaha xi Yuamdnl-ya cadhan-ya, vachi madi

iyuhu-ni Espiritu Ii sani nihitahvi-ya, c06. Sani
nihi nsihi-ya Espiritu Ii. 35 Te cuu ini Yuaméni-ya
saha-yd.  Ndaha-ya sani daydha Yuamani-ya
nsidanicuu ifiaha.

36 Cunaha-nsid, nsidaa ana Xinindisa-xi
Déehemani Dios, nicanicuahan cucumi-né vida
ndiaha. Doco néhivi c6-Xinindisd, ma-nihi-né
vida ndiaha ma. Co00, iin castigu cahnu icumi-né
nihi-né nuu-ya, te sa-itua vaxan.

4

Nansaniyahaiin nécudchifiaha ftuu Samaria ladu
Xi Jesus
1-2 Quivi yucdn ni nducuaha ga néhivi nchicun
xi Jesus. Te ni cuhii stnd-né. Doco madl mii
Jesus ni quida il xi-né, cuisi nécudchi dacuaha-ya
ni quida ii xi-né. Décuéndé mas ga neéhivi xi-ya ni
cuhil nuu nehivi ni quida ii Juan Bautista. Dandu
ni xinitnuhu stnd nécuachi fariseu fia-cuaha gua
néhivi nchicun xi-yd. Nayucandud, na ni cundaa
ini-ya fia-sa-indha necuachima fia-jaan, 3 dandu
ni quee-ya ladu Judea manuhu-ya ladu Galilea,
(mii-ya xi nécuachi dacuaha-ya).
4 Te ichi ma icumi-ya yaha-ya ladu Samaria.
5 Te xicd-ya ni nasaa-ya yatni iin fiuu tii nani
Sicar. Te divi yucdn nduud stna fiuvhu ndé nisa
itnii José sanaha, vachi fiuhu ni ndutahvi-né nuu
yua-né Jacob ndud. 6 Te yucdn i stnd pozo nisa
Xichuun Jacob ma sanaha. Pues divi yuhu pozo
ma ni sacoo chii-ya, vachi cani ichl ni Xica-ya,
te xavi-ya. Nahi caxihui ndud, 7-8 te sacuahan
nsidaa néecuachi dacuaha-ya fiuu ma fia-cuiin-ne

fa-cutiacu-ne. Dandu (nuu pozo ma) ni tnatuu
stndiin necuachi fahaladu Samaria mafna-tava-né
técull. Te ni cachi-ya xi-né:

—Taxi tahvi-ni iyuhu técuii cohi.

9Te ni cachi nécuachima xi-ya:

—Doco mii-ni, iin nécuachl raza Judea nduu-ni.
¢Indu chuun xican-ni técuii coho-ni nuu yuhu?
vachi nsidaa nécuachi fiuu-ni, indéhe hi-né nsithu
té-nduu necuachl Samaria yoho.

10Dandu ni cachi Jesus xi-né:

—Ndahvi-ni, vachi c6-cundda ini-ni nansa quida
Dios, dacutdhvi-ya tnumani Xi-yd nuu néhivi; ni
€0-Indha stna-ni ana divi nduu yuhu ana Xican xi
tecull nuu-ni. Vachi nu ni cindda ini-ni, dandu
cacan tahvi-ni nui, te dacutahvi’ mii-ni tecuii cuti-
acu ndiaha-ni.

11 Dandu ni cachi-ne xi-ya:

—Sefior, c00 ni-ifiaha nihi-ni tava-ni técuii yoho,
vachi cunu fiuhu-te. ¢Nansa cui tava-ni técuil cu-
tiacu ndiahi? 12 Cunaha-ni, pozo yohé nduu ndé
nisa xihi xii-nda Jacob, mii-né xi nsidaa dehe-ne xi
quisi xi-né, dandu ni nacoo-nea nuu nsiuhu. ;Te
mii-ni, a chica ndiaa-ni nuu xii-nda ma cahan-ni?

13Dandu ni cachi Jesus xi-né:

—Nu ni cohd nehivi técull pozo yoho, dandu
tucutu icumi-né cui-né técuii después. 14 Doco
nu ni coho-né tecuii dacutdhvi yuhu-ne, dandu
ma nunca cui ga-nete nicanicuahan. Vachi ducan
quea na ian fuhu técuil ini-ne, te ndéa ndiaha-té
decuénde nihitdhvi-né vida ndiaha nicanicuahan.

15Dandu ni cachi nécuachi fiaha ma:

—Sefor, taxi-ni teculi ma cohi fia-masa cui gue
téculi, te masa quixi gue yoho tavi-te.

16 Dandu ni cachi Jesus xi-né:

—~Cuahan-ni cana-ni ii-ni quixi-nsia.

17Dandu ni cachi nécuachima:

—Co00 il yuhu.

Dandu ni cachi Jesus xi-né:

—Na-ndaa ndua cachi-ni co0 ii-ni, 18 vachi Uhun
xichi sanl nandaha-ni, te ni sate tnaha-nsia. Te tiaa
ia xi-ni vichi, madi ii-ni nduu-né. Na-jaan ndisa ni
cachi ndaa-ni.

19 Dandu ni cachi nécuachima:

—YVichi sanl cundaa ini, na iin nehivi cahan
cuenta xi Dios nduu-ni, sefior. 29 Doco estilu xi
xii-nsi ndua cahvi-nsi Dios dini yucu jaan; doco
mii-nsid, c06. Nuu-nsia Jerusalén nduu lugar ndé
ndia ica-nda cahvi-nda Dios, cachi mii-nsid.

21 Dandu ni cachi Jesus xi-né:

—Sefiora, cunindisa-ni yuhu: vaxi iin quivi,
dandu madi cuisi dini yucu jaan, ni madi cuisi
fiuu Jerusalén cuhun-nsia cahvi-nsid Yua-nda
Dios. 22 Mii-nsid, c6-indha ndisd-nsia ana divi
cahvi-nsia. Doco nsiuhu, indhd vaha-nsi ana
cahvi-nsi, vachi cuisi nsiuhu té-ndud nécuachi
raza Judea icumi xi palabra nansa cacu anima
nehivi. 23 Cunaha-ni, vaxi iin quivi, dandu
nehivl cuni cahvi ndisa xi Dios, ini-ni anima-ne
icumi-né cahvi-néya, te cahvi stna-néya nacua
cachi palabra ndacuisi xi-yd, vachi ducan cuni-ya
quida-ne na cahvi-néya. Te vichi sanl saa stna
quivi quida-ne ducdn. 24 Vachi mii espiritu
ndiaha ndud Dios. Naylucandud, nu cuahan-nda
cahvi-ndaya, dandu ini-ni anima-nda icami-nda
cahvi-ndaya; te icimi-nda cahvi stnd-ndaya cuisi

nacua cachi palabra ndacuisi xi-ya —nl1 cachi
Jesus.

25 Dandu ni cachi necuachi fiaha ma:

—Yuhu indhi quixi mii-yd ana nduu Mesias, divi
mii-ya nani Cristu. Te nu sanl quesaa-ya, dandu
cachitnuhu-ya xi néhivl nsidaa fia-nduu fia-ndaa.

26 Dandu ni cachi Jesus xi-né:

—Yuhu ana cdhan xi-ni vichi, divi ndut mii-ya.

27 Daani, cdhan va-ya xi necuachi yucan, te ni
cansiaa tu nécuachi dacuahd-ya. Te ni nduloco-ne,
cOni cundda ini-ne indu chuun ndatnuhu-ya xi
necuachi fiaha ma. Doco conl Xican tnuhu-né
nuu-ya indu chuun cdhan-ya xi-né, ni conil
ndacatnuhu-né nuu-yd indu palabra cachi-ya
xi-né. 28 Dandu nécuachi fiaha ma, ni nacoo-ne
y00 Xi-ne manuhu-né ini iuu ma, te ni cahan-ne xi
nehivi, cachi-neé:

29 —Naha-nsia cihun-nda cundehe-nsia iin tiaa
14 yucan, vachi nl nacani-ne xi’ nsidaa fia-ndua
ni quide vida xi. ¢Amdadi mii-yd nduu Cristu
(ndiatu-nda)?

30 Naylucandud, ni ndecoyo cudha néhivi fiuu
yucdn vaxi-ne ndé id Jesus, 31 vachi ia ii-ya xi
necuachi dacuahd-ya. Te ni sacundahvi necuachi
dacuaha-ya ma nuu-ya, cachi-ne:

—Maestro, cuxi-ni iyuhu.

32Doco ni cachi-ya xi-né:

—Sa-lcumi fia-cutiacul mate co-cundaa ini-nsia
indu ifiaha ndua.

33 Dandu ni ndatnuhu nécuachi dacuaha-ya
iin-ne xi inga-ne, cachi-ne:

—¢A vihi-ni ni quixi iin néhivi nihi xi ha-ndua
cuxi-ya cahan-nsia?

34 Nayucandud ni cachi-ya xi-né:

—C06. Na-itidcu yuht ndut fid-quide cumplir
nacua ni cachi mii-ya ni techuun-xi vaxi. Cunf’
dansihi chuun ndiaha ni sadha-ya yuhu. Te fia-jaan
ndud itidcul. 35-36 (Indhi) cachi-nsia cumdni ga
cumi y00, dandu ndanchito cosecha. Doco yuhu
cachi® xi-nsia, cundehé-nsid (nadaa néhivi ndod
Nuhivi), vachi nahi cosecha xinduu stna-ne, te sa-ia
ndanchitoa. Te na quida nehivi chuun ndiaha xi
cosecha ma, pues fia-nihi fanitnaha-ne vida ndi-
aha nicanicuahan ndua. Dandu después, icimi-né
nihi-né fa-vaha xi-ne, te cudil ga ini-ne, mii-né
X1 stnd neéhivl ni chihi stna xi (palabra primeru).
37 Te fid-jaan nduu nahi dichu cachi: “Diin néhivi
chihi, te diin nehivi ndanihi xi cosecha”. 38 Yuhu ni
techuin mii-nsia fia-quida-nsia iin chuun (ndiaha
na-chindee-nsia néhivi nihi-né vida ndiaha, na
ian) ndanihi-nsia cosecha. Doco madi mii-nsia
nduu ana ni daquésaha xi chuun ma; cod, diin
nehivi nduu ana ni caquidachuun primeru, dandu
después ni quihvi stnd mii-nsid —ni cachi Jesus.

39 Cunaha-nsiad, cudha néhivi fAuu tii ladu
Samaria ma ni <Xinindisa-xi-ya, vachi ni
Xinindisd-né palabra ni cachi necuachi faha
ma fa-ni nacani-ya xi-né nsidaa fa-ndud ni
quida-ne vida xi-ne. 49 Nayucandua na ni quesaa
nsidaa-né ndé id-ya, dandu ni sacundahvi-ne
nl‘m—yé fa-ni coo chii ga-ya fiuu-ne; te sahdjan ni la
ga-ya ul ga quivl. 41 Dandu cuaha ga stna nehivi ni
Xinindisa-xi-yd, vachi ni inini-ne ni cahan mii-ya.
42 Nayucandud, ni cacachi-né xi nécuichi fiaha ma:

—Vichi madi cuisi saha fia-ndud ni cachi-ni ni
Xinindisa-nsi; c00d, vachi vichi sani inini stna-nsi

mii-ya na cdhan-ya palabra xi-ya, idyucandud sani
cundaa ini-nsi fia-divi mii-ya nduu ana dacacu xi
nehivi fiuhivi; meru Cristu nduu-ya —ni cachi-ne.

Nansa ni dandtivaha Jestis déhe iin necuachi dan-
dacu

43 Daani, ni nsihi ni ia Jesds fiuu yucadn ui
quivi, dandu ni naquihin-ya ichi manuhu-ya
ladu Galilea. 44 Te mii-yd ndud ana ni cachi
fa-co-quidaiiuhu néhivl iin tiaa cahan cuenta xi
Dios nu nduu-né iin nécuachi fuu-ne. 45 Daani, na
ni nasaa-ya ladu Galilea ma, ni cudil ini nécuachi
ladu yucan saha-yd, vachi ni sahan stna-neé fiuu
Jerusalén quivi ni ia vico, te ni Xini stnd-née nsidaa
milagru ni quida-ya yucan.

46 Daani, ni nasaa stnd-ya fiuu tii Cand ia ladu
ma, divi fiuu ndé ni quida-ya milagru xi técuii
uun ni nanduu-té nduté vidi si-uva. Te yucan ni
quesaa stna iin néhivi xi gobiernu ni quixi fiuu
Capernaum, vachi id iin deéhe-ne cuhi. 47 Te ni
Xinitnuhu-ne sanl nsiaa tu Jesus ni sahan-ya ladu
Judea. Nayucandua vaxi-ne nchiclin-néya, te ni sa-
cundahvi-né nuu-ya dma cdhun-ya xi-né fiuu-ne, te
danduvaha-ya déhe-ne, vachi sacucdhvi-te. 48 Doco
ni cachi Jesus xi-ne:

—Mii-nsia, nu masa quidé iin milagru fuerte
cundehé-nsia, ma saa-nsia cunindisa-nsia.

49 Doco ni cachi necuachima xi-ya:

—Sefor, cuhun-nda vehi por favor, coto cui dehi.

50 Dandu ni cachi Jesus xi-né:

—Vatuni nuhu-ni, vachi cuahan nduvaha dehe-ni.

Dandu ni xinindisd nécuachima palabra ni
cachi-ya xi-né, fiayucandud manuhu-né vehe-ne.

51Te na sa-ituyd-né nasaa-ne, ni ndacthun tnaha-né
X1 itnii peodn xi-ne nihi-xi razon vaxi, te ni cachi-te:

—Sacuahan nduvaha déhe-ni.

52Dandu nixican tnuhu-né indu hora ni quesaha
ni nchico cuéhe. Te ni cachi-te:

—Icu, nahi cahiin ni nchico ini-ve.

53 Nayucandud, ni cundad ini-né, divi hora
ni cahan-ne xi Jesds nl sanduama, divi hora
ni cachi-ya xi-né fa-cuahan nduvaha déhe-ne.
Nayucandua, ni xinindisa-néya, mii-né xi nsidaa
stna nehivi vehe-ne.

>4 Cunaha-nsid, milagru yohé nduu milagru
ul ni quida-ya na ni nasaa-ya ladu Galilea ni
sahan-ya fiuu Judea.

)

Nansa ni danduvaha Jesus iin tiaa ni dafia tnaha

(L iquicunu-xi
1Daani, quivi yucdn nacava iin vico xi nécuachi
raza Judea, fayucanduda, ni quihin tu-ya ichi
cuahan-ya fiuu Jerusalén. 2 Te ini fiuu ma i4 iin
pila cahnu téculi. Te yucan itdnduhu stnd uhun
vehe nahi corredor. Te lugar ma, Betesda nania,
te yatniid mandéidiin yehe fiuu ma nani Yeheé Rii.
3 Pues divi vehe ma itdnduhll cudha nécuachi cuhi,
necuachi cuad, nécuachi xica cuéhé, nécuachi ydha
ga ni ichi, Xindiatu nsidaa-né ndacuchi tecull ma.
4Vachi (cachi-ne) cada ydhaiin tiempu, dandu nuu
iin angel xi Dios danddacuchi xi-té. Dandu nehivi
primeru quihvi mahi-té, icdmi-né nduvaha-ne nuu
cuehe quida xi-né, ndéni cuéhé ni cui ni cundua,
icimia cuxioa. ° Te yucdn i4 stnd iin tida induhu
yuhu tecuil ma, 38 cuid icdmi-né cuéhé quida

xi-né. 6 Dandu, ni xini Jesus jaan induhu-né,
te indha stna-ya na-cani cuia id-né xi cuéhé ma,
fayucandud, ni cachi-ya xi-né:

—Mii-ni, ¢a cuni-ni nduvaha-ni?

7Dandu ni cachi-ne xi-ya:

—Sefior, c00 iin chindee xi na hora ndacuchi
técull, te quihvi stnai mahi-té. Vachi na meru sai,
dihna inga-né ni saa-neé nui, te nuu-né ndé fiuhu
teculi.

8 Dandu ni cachi Jesus xi-né:

—Ndacuiin-ni, ndanihi-ni camilla xi-ni, te
caca-ni.

9 Dandu vichi vichi ni nduvaha nécuachima
nl ndanihi-ne camilla xi-ne, ni nacaca-ne

cudhan-né. Te quivl yucan, quivi descansu ndua.
10 Nayucandud, ni cachi dava nécuachi fiuu ma xi
néecuachi ni nduvaha ma:

—~Quivi descansu ndua vichi. Co0 ley xi-nda
cunsida-ni camilla xi-ni.

11 Dandu ni cachi tida ma xi-né:

—Neécuachl ni dandivaha xi, ni cachi-ne xi”:
“Ndanihi-ni camilla xi-ni, te caca-ni”.

12 Dandu ni ndacatnthu néhivi ma nuu tida ma,
cachi-ne:

—¢Ana divi ni cachi xi-ni ducan?

13Doco nécuachima, c6-indhd-né nansa nani ana
ni danduvaha xi-né, vachi sdcuahan Jesus, te cuaha
ga nehivi ndoo lugar yucan.

14Daani, después ni ndactthun tnaha-ya xi-né na
Xicdnuu-neé patiu vehefiuhuy, te ni cachi-ya xi-né:

—Vichi sanl nduvaha-ni. Masa naxicOcuiln-ni
quida-ni cuachi, coté quixi iin tnundoho chica
fuerte diqui-ni.

15 Dandu tiaa ma, ni sahan-ne ni cachitnuhu-ne
Xl nécuachl raza-nema fa-divi Jesus nduu ana
ni danduvaha xi-né. 16 Naylcandud ni caxini
uhl nécuachl yucadn mii-ya, te ni quesaha-né
ndatnuhu-né nansa cahni-néya fia-nl quida-ya
milagru ma iin quivi descansu. 17 Dandu ni
cachi-ya xi nsidaa nécuachi yucan:

—Yuamanl’, iin-ni quiddchulin-ya nsiquivi,
fayucandud ducan quida stna yuhu.

18 Naylucandud chicd mds ni cuni nécuachi
ladu Judea ma cahni-néya, vachi madi cuisi-ni
coO-chivaha vii-ya quivi descansu (cahan-né), sino
que ni cachi stna-ya Dios nduu Yua-ya, te ducan
ndudava stnaha-ya xi mii Dios.

Nansa icumi Jesus derechu dandacu-yd

19 Dandu ni naxiconihi-yd nuu nécuachima,
cachi-ya:

—~Cunini-nsia palabra yoho cachi’. Mii ma cui
quide ni-ifidha, cuisi fid-ndud sani xini quida stna
Yuamdni’ Dios, vachi nacua quida mii-ya, divi
ducdn icimi quida stndi. 20 Cunaha-nsid, cuu
ini-ya sahi, te nsidaa obra ndiaha quida mii-ya,
Na-jaan dacuni stnd-ya yuhu quide. Te vichi
sani xini-nsia iin ul milagru, doco cuaha obra
chicd ndiaha icumi-yd dacuni-ya yuhu, dandu
maés ga icimi-nsid ndulocd-nsia. 21 Vachi nacua
danatiacu-ya nécuachi nsii, te nacuaha-yane vida,
divi ducdn quida stnd yuht. Naylcandud, vatini
danatidcu stndi ndéni néhivi ni cui cudii ini. 22 Te
cO-nsidandaa-ya saha cuachi nehivi, vachi ndaha
yuhu sani daydha-ya chuun jaan. 23 Ducén, dandu
quidafiuhu stna nehivi yuhu nacua quidanuhu-né

mii-yd.  Vachi nu masa quidaithu-né yuhu
ana nduu Déhemani-ya, dandu quedma na ian
cO-quidanuhu stna-ne mii-yd ana ni techuun-xi
Vaxi.

24°Na-ndacuisi ndud cachi® xi-nsid: nu inini iin
nehivi ia-ndud cachi’, te xinindisd-né mii-ya ni
techuun-xi vaxi, dandu cutiacu-né nicanicuahan.
Ma sda-ne cuni-neé juiciu, vachi sani yaha-ne ndaha
mii-ya ana sdha xi vida ndiaha. Ma c66 ga-ne ladu
ndé xihi anima-né. 25 Na-nd4a ndud yohé cachi'
Xi-nsid: vaxi iin tiempu, dandu icumi yuhu ana
ndul Déhemani Dios ndahi fuerti’, te cani nsidaa
necuachl sanl xihi, dandu nsidaa ana cunini Xi,
nihi-né vida ndiaha. Te cunaha-nsid, vichi nduu
stna tiempu ma.

26 ’Yuamdni’, nicanicuahan fuhu vida
sain ini-ya. Te sani chitnuni stnd ini-ya
fia-nicanicuahan cucumi stnd yuhu vida sain ma,
vachi Déhemani-yd ndui. 27 Te sanl sdha stna-ya
yuhu chuun nsidandai saha cuachi nehivi, vachi
tnaha nehivi fiuhivi nduu stnai. 28 Te c6-ndua
na-ndulocé-nsia saha palabra jaan, vachi vaxi
iin quivi, dandu nsidaa ana fiuhu tixi fuhu,
icimi-né tiacu-né na cani_ mii-né. 29 Dandu
quecoyo nsihi-ne. Nécuachi nisa quida vil,
nihi-né natiacu-né saha_ fa-cutiacu ndiaha-né
nicanicuahan. Doco neéecuachi coni quida vii, cuisi
natiacu-né saha fia-nihi-né castigu saha cuachi-ne.

Nansani cachiJestus fia-mandu xi Yuamani-yd ni
quesaa-ya fiuhivi yoho
30°Cuenta xi mif, ma cuf quide ni-ifidha. Cuisi
nacua ni sacunahi, divi ducdn nsidandai saha
cuachi néhivi. Te nu nsiddndal saha-né ducan,

dandu meru nacua ndia ica cundua, vachi divi
Yuamdni’ nduu ana ni techuun-xini quesai fiuhivi,
tefia-ndua cuni mii-ya coo, divindua quidé, madia
nanduquil fia-quide fia-cuni mii.

31 °Nu cuisi yuhu ni cunduu ana cachitnuhu
xi-nsid saha ana ndui, dandu ma co-ndiaa
ma. 32 Doco id inga néhivi cachitnuhu sahi, te
indhi cachi ndaa-né. 33 Pues divi ndud Juan
(Bautista). Te ni techuun-nsia comparfieru-nsia
ndacatnuhu-né nuu necuachima, te fa-ndaa nduu
palabra ni naxiconihi-né. 34 Doco yuhu, c00
necesidad icumi cahan iin nehivi uun sahi. Te
fa-ndud cachi’ xi-nsid, fia-jaan cachi® saha-fa
nihi-nsia cacu anima-nsia. 3% Iin ratu tii ni cudii
ini-nsia saha fna-ndud quida Juan (Bautista),
vachi iin ana datnuu xi saxinitnuni-nsia (saha
ichi Dios) ni sanduu ndisa-ne. 36 Doco i inga
iflaha chica fuerte nuu palabra ni cachi Juan sahi.
Vachi cuaha chuun ndiaha ni sahatahvi Yuamani’
yuhu fa-quide, te divi saha chuun ndiaha ma
vatuni cundaa ini-nsia fia-divi mandu Xi mii-ya
vaxi. 37 Daani, stnd mii-y4 sani datui-ya ana divi
nduu yuhu. Doco mii-nsia, tacuni-nsia nansa
cadhan-ya; te tacuni stnd-nsia nansa indéhe-ya.
38 Ni coé-nihnu stnd ini-nsia fia-ndud cachi-ya,
vachi c0-Xinindisd-nsid yuhu ana vaxi cuenta xi-ya.

39 ’Cuaha ga dacuahd stna-nsia tutu ii, vachi
ducdn nihi-nsid vida ndiaha nicanicuahan,
cachi-nsia. Doco cunaha-nsia, divi saha yuhu
cdhan stnd tutu ii ma. 49 Doco co-cuni-nsia
cunindisa-nsia yuhu, te nihi-nsia vida ndiaha.

41°YUih1, c6é-xicandi nanduqui nansa quidafiuhu
nehivi yuhu. 42 Doco indhi nansa nihnu ini

mii-nsia; indhi cé-cuu ini-nsia saha Dios.

43 °’Mate cuenta xi Yuamani’ vaxi,
CO-Xinindisd-nsia yuhu. Doco nu ni quixi inga ana
cahan cuisl saha mii-xi, dandu divi cuahan-nsia
cunindisa-nsia.

44 *Tuha-nsia nanducu-nsid quidafivhu néhivi
mii-nsia, doco fia-ndee vaha-nsia nuu ana nduu
mindaa Dios, c00, cO-nanducu-nsid fa-jaan.
Naylucandud, sadidmad nuu-nsida fa-ma cui
cunindisa-nsia yuhu.

45 "Masa tuxi ini-nsia yuhu cuahin daquée
cuachi diqui-nsid nuu Yua-nda Dios. Co00, diin
nduu ana icumi canicuachi saha-nsid, divi nduu
Moisés, mate tuxi ini-nsia ley xi nécuachima
ndud cuahan dacdcu Xi-nsia. 46 Vachi nu ni
xinindisa-nsia na-ndud ni tiaa Moisés ni cui,
dandu cunindisa stna-nsia yuhu, vachi divi
saha yuhu ni tiaa necuachima. 47 Doco nu
cO-Xinindisd-nsia palabra ni tiaa-nema, dandu
ma saa stna-nsia cunindisa-nsia fia-ndua cachi
yuhu —ni cachi Jesus.

6

Nansa ni dacuxi Jests thtin mil tiaa

1 Daani, ni quihin tu-ya ichi cuahan-ya inga
ladu tecuil cudha nani mar de Galilea. Te mar
de Tiberio nani stnd ma. 2 Te cutndha stna-ya
Xl cuaha ga nehivi, vachi sanl xini-né nansa ni
quida-ya milagru ni danduvaha-ya cuaha necuachi
cuhi. 3 Dandu ni nana-ya iin yucu yucdn, te ni
sac0o-ya, mii-ya xi stnd nécuachi dacuahé-ya. 4 Te
quivi yucdn nduu quivi sa-ituu nacava vico pas-
cua, iin vico cahnu xi nécuachi raza Judea. S5 Te

ni indehé-y4, ni xini-ya fia-cuaha guda néhivi vaxi
nuu-ya, ayucandud, ni cachi-ya xi Felipe:

—¢Indl cui cuhuin-nda cuiin-nda fiad-cutiacu nsi-
daa néhivl yoho cahan-ni?

6 Ducdn ni cachi-ya xi neécuachima, doco
sa-indha-yd nansa cuahan-ya quida-ya; ni cachi
uun-ya xi-né a ver nansa cachi-né. 7 Nayucandua,
ni cachi-né xi-ya:

—C00, ni ma sda ul cientu dihun plata
fa-cuiin-nda pan cuxi-ne, vachi ni fid-jaan ma
sda nihi iin iin-ne iyuhu iyuhd —ni cachi-ne.

8 Dandu ni cahan iin nécuachi dacuaha-ya nani
Andrés, divi fiani Simon Pedro, te ni cachi-né xi-ya:

9 —Yoho id iin techii nihi-xi thun pan tnuu xi
ul siaca cuati. Doco iyuhu ndudjan; ma saa cuxi
nsidaa nehivi fia-cuaha gua-ne.

10Dandu ni cachi Jesus:

—Cahan-nsia xi nehivi ni macundoo-ne fiuhu.

Nayucandua ni sacundoo nsidaa néhivi nuu
yucu cuiif, vachi id cuaha yucu yucdn. Te
cunaha-nsia, cuisi neécuachli xXinduu tida, uhun
mil ni sanduu-ne. 11 Dandu ni tnii-ya nsi-uhtn
pan ma, ni naquimani-yd Dios saha-ia, te ni
dasan-yafia nuu nécudchi dacuaha-yd. Dandu
mii-né, ni dacuachi-néa ni saha-ne nehivi ndod
yucan. Te divi ducan ni quida stna-ne xi siaca.
Te nsidaa néhivi, ni nihi-né nacua cudii ini-ne
cuxi-ne. 12 Daani, na sani chitu tixi nsidaa-né,
dandu ni cachi-ya xi nécuachi dacuaha-ya:

—Dataca-nsia fa-ni cusobrd saha masa
ndafuhu ni-iyuha.

13 Nayucandud, ni dataca-né fia-ni ndoo ma na
ni nsihi ni xixi nsidaa-né. Te nuu uhun pan ma ni
cuyodo ga uxin ul ica sicaté chitu pedazu-fia.

14Dandu ni cundaa ini nehivi yucén iin milagru
ndud ni quida-ya, idyucandud ni cachi-né:

—Na-ndda ndud, Jesis yohé nduu ana
Xindiatu-nda quesaa fuhivi, divi necuachi icumi
cahan cuenta xi Dios.

15 Doco Jesus, indhd-yd nansa Xinihnu ini-né
quida-ne, divi fia-cuni-neé tnii-neya fuerza, te cun-
duu-ya rey dandaci nuu-né. Naylucandud, ni que-
cuaan-yd inga xichi, cuahan mindaa-ya ndé nduu
yucu.

Nansa ni xicandodo Jesus nuu teécuit mar

16 Daani, ni cuaa quivi yucdn, te ni nuu néecuachi
dacuahd-ya décuéndé yuhu técull cudha ma.
17 Ni sacufiuvhu-ne ini lancha, te ni quihin-ne
ichi cuahan-né inga ladu mar tii ma, cuni-ne
cuhun-ne fiuu Capernaum. Te ni cufiaa, te tafidha
ga quesaa Jesus. 18 Dandu ni quesaha cana fuerte
tachi, ayucandud, ducun ni nacuahnu todo tecuii.
19 Te na_ sacuahan-né ini lancha ma nahi uhun
0 1fiu kilémetro, dandu ni xini-né jaan vaxi-ya,
XicdndOdo-ya nuu tecuii, te sa-itiu-ya quesaa-ya
ndé cudhan lancha. Doco mii-né, ni yuhi-ne.
20 Dandu ni cachi-ya xi-né:

—Yuhu ndui; masa yuhi-nsia.

21 Nayucandud, ni daydha-neya ini lancha, cudii
ini-ne. Te vichi vichi na iin cachi sani saa lancha
ma decuende fiuu ndé nchicun-ne cuahan-ne.

Nansa ni yaha stnd néhivi mar nanduct-né Jestus,
te ni cachi-ya xi-né nansa sdhatahvi-yd vida ndiaha

22 Daani, inga quivi, te ni nataca cuaha tu néhivi
yuhu mar (ndé ni quee lancha), te inaha-né
imindaa-nd nisa la yucadn, te vichi cuahan
nsihi nécuachi dacuahd-ya ini-nu. Doco indha
stnd-ne fna-cé-cutnaha-ya xi nécuachima cuahan,
vachi micuisi-né cuahan-né. 23 Doco después ni
caquesaa tu itnii ga lancha ni quixi decuéndé
huu Tiberias ni quesaa-nu ndé ndoo nehivi
cuadha ma, divi lugar ndé ni caxixi-ne pan na
ni naquimani-yé saha-fia. 24-25 Nayucandud, na ni
cundaa ini néhivl yucdan, ni c00-y4, te ni co0 stna
necuachi dacuahd-ya, dandu ni quécoyo stna-ne ini
lancha, ni quihin-ne ichi cuahan-né mahi mar; te
ni casaa stnad-né fiuu Capernaum, nanducu-néya
inga ladu mar ma. Te na ni ndacuhun-neya, ni
cachi-ne xi-ya:

—Maestro, ¢indu hora ni quesaa-ni yoh4?

26 Te ni cachi-ya xi-né:

—~Cunini-nsia palabra yoho: yuhu indhi indu
chuun nanducu-nsid yuhu. Madi sdha fia-ni
xXini-nsia milagru ndug; co6. Saha fa-ni xixi
vaha-nsia, te ni chitu tixi-nsia ndud. 27 Doco
masa nacadni ini-nsia saha nansa nihi-nsia
fia-cutiacu-nsia fiuhivi yoho, vachi sacu-ni tiempu
cundiaa ma. Chica nsiha nanducu-nsid fia-ndiaha
ii cutiacu-nsia nicanicuahan. Te divi fia-jaan ndua
sdhatahvli yuhu ana nduu Tnaha Nehivi Nuhivi,
vachi nuu Yua-nda Dios sani nihitahvi” fia-quide
chuun ii xi-ya.

28 Dandu ni cachi nehivi ma xi-ya:

—~Cachi-ni xi-nsi nansa quida-nsi saha-fia cun-
dua obra vaha nacua cuni Dios quida-nda.

29 Dandu cachi-ya xi-né:

—Na-cunindisé-nsia yuhu ana ni techutn-yé ni
quesaa, divi fid-jaan nduu chuun vaha cuni Dios
quida-nsia.

30 Dandu cachi-ne xi-ya:

—Pues nu ducan, dandu ¢indu sefia quida-ni
cundehé-nsi, te cunindisd-nsi? ¢Indu milagru
quida-ni? 31 Vachi xii-nda, na ni saxica-ne yucu
dana, nisa coyo fia-ndiaha nani mana nisa xixi-ne,
vachi ducan cachi nuu tutu ii: “Nuu ansivi ni
dacoyo Yua-nda Dios pan nisa xixi-ne”.

32Dandu ni cachi Jesus xi-né:

—Na-ndécuisi ndud cachi® xi-nsid: pan ni nihi
xii-nsid nuu Moisés sanaha ma, coni sanduu ndisa
pan ndiaha vaxi ansivi. C06. Yuamani’ nduu ana
sdhatahvi xi pan ndisa ndiaha ma. 33 Vachi pan
sahatahvi mii-ya ndud yuhu ana ni techuun-ya ni
quixi ndeé gloria saha fa-cutiacu néhivi fiuhivi.

34 Nayucandud, ni cachi néhivi yucan:

—Sefior, nicanicuahan taxi tahvi-ni nsiuhu pan
ma cuxi-nsi.

35Dandu ni cachi-ya xi-né:

—Yuhu ndui nahi pan xi-nsia cuxi-nsia nsiquivi,
te cutiacu-nsia. Vachi nsidaa ana saa cunindisa-xi,
(ndiaha ga cundiati anima-né), na ian ma nunca
cui-ne doco, te ni ma nunca cui stna-ne tecuii.
36 Doco nacua ni cachi xi-nsia, sani Xini-nsia
nansa quidé, te co-xinindisd-nsid. 37 Doco sani
chitnuni ini Yuamani’ fia-cundoo ana nduu néhivi
xi, te nsidanicuu nécuachima, icumi-né (saa-ne
cunchicun-né yuhu). Te ma nunca taxi ni-iin
ana cuni tnatuu nui. 38 Vachi divi saha-fid quide
fia-ndud cuni mii-ya ni techuun-xi, iayucandua ni
quei gloria ni quesal. Ma vaxi quide fna-ndud cuni

mii. 39 Te ¢ndia ndud cuni mii-ya ni techuun-xi?
Pues, cuni-ya (fia-iin-ni cundoo vii) nsidaa nehivi
ni sahatahvi-ya yuhu; c4-cuni-ya ndafiuhu ni-iin-ne.
Dandu na saa xinu tiempu, icumi-né natiacu
nsihi-ne quide. 40 Naylcandud, ndéni néhivi ni
cunitnuhu saha yuhu ana nduu Déhemani-ya, te
cunindisa-né yuhu, vida ndiaha nicanicuahan cu-
cumi-né, vachi ducan ni chitnuni ini Yuamani’.
Dandu quivl Xinu tiempu, icumi-né natiacu-né
quide —ni cachi Jesus.

41 Nayucandud, ni cuda nécuachi raza-ya Judea
saha-ya fia-ni cachi-ya nduu-ya pan ndiaha ni
quixi gloria. 42 Te dohd ni cachi-ne, iin-ne xi
inga-neé:

—Amadi déhe José nduu Jesus yoho. Inaha-nda
ana nduu yuadihi-né. ;indl chuun cachi-né ndé
gloria ni quixi-ne?

43 Naylucandud, ni cachi Jesus xi nécuachi yucén:

—¢Indll chuun cuda-nsiad ducan? 44 Ma nihi
ni-iin nehivi nacunihnu ini-né yuhu na coni
nihitdhvi-né ducan nuu Yuamani’ ni techuun-xi;
doco nu ni nihitdhvi-né ducan, dandu na quivi
Xinu tiempu, icimi dandtidcui-né. 45 Sanaha ni tiaa
nécuachi profeta nuu tutu ii, te doho ni cachi-né:
“Cunaha-nsia, icumi Dios chinaha-ya nsidaa-né”,
ni cachi-né. Nayucandud, nsidaa néhivi inini xi
Yua-nda Dios, te cundaa vaha ini-ne, divi nduu
necuachi icumi cunchicun xi yuhu.

46 °Co0 ni-iin ni xini xi Yua-nda_ Dios. Cuisi
mindaa ana ni quixi nuu-ya ni xininuu xi-ya, (divi
yuht). 47 Na-ndda ndud cachi' xi-nsid, nsidaa
ana xinindisa-xi yuhu, vida ndiaha nicanicuahan

sani nihitdhvi-né. 48 Yuhu ndui nahi pan (cuxi
nehivl), te cutiacu-né nicanicuahan. 49 Xii-nsia
nisa Xica yucu dand, nisa Xixi-ne nunl ansivi nani
mand, doco ni xihi nsihi-ne. 39 Doco pan cdhan
yuhu saha-xi, c06. Nuu gloria ni quea vaxan, te
nu sanl xixi iin nehivi-id, dandu ma cui ga-ne.
51 Pues cunaha-nsid, yuhu ndui pan ma. Nuu
gloria nl nui vaxi, te nu ni cinchicun iin neéhivi
yuhu, dandu nicanicuahan cutiacu-ne, (na ian)
sani xixi-ne yuhu, te ducan cutiacu-ne. Te ¢indu
ifidha cundua cuahi ia-cunduu nahi panma? Pues
divi cuerpu xi cunduu pan ma, vachi icami cuahi
vida xi cuenta Xi nehivi Nuhivi saha-na nihi-né
cutiacu-né —ni cachi Jesus.

52 Nayucandud, ni quesaha nécuichi raza-ya
Judea ma cuda-ne entre mii-né, cachi-ne:

—¢Indit modo cudha nécuachi yohd iquicufiv-neé
Aa-caxi-ndana?

53 Dandu ni cachi-ya xi-né:

—Palabra ndacuisi ndud cachi' xi-nsia yoho: nu
masa caxi-nsia cufiu yuhu ana nduu Tnaha Nehivi
Nuhivi, te ni masa c6hd-nsia nii, dandu coo vida
ndiaha nuu-nsia. 54 Nsidaa ana saxi xi cufiui, te
xihi-né nii, vida ndiaha nicanicuahan icumi-né,
te icimi-né natiacu-ne na Xinu tiempu. 55 Vachi
cufiul, Na-cutiacu-nda ndua, te nii, ha-coho-nda
nduu stnd. 56 Nsidaa ana saxi xi cufiu], te xihi-né
nii, sani ndée anima-ne ini anima yuhu, te ia stndi
ini anima mii-né.

57’Yuhu itidcui saha mii-yd ana ni techuun-xi
vaxi, divi saha Yua-nda Dios ia nicanicuahan. Te
divi ducani stna xi nsidaa ana saxi xi yuhu, saha
yuhu cutiacu-ne. >8 Pues, ducan nduu pan ni quixi

gloria. Doco tucu id pan nisa Xixi X1i-nsia Sanaha,
vachi siempre ni xihi-né. Cunaha-nsia, nsidaa
ana xixi-x1 pan cachi® xi-nsid vichi, nicanicuahan
cutiacu-ne.

59Na-jaan ndud ni cachi Jesus na ia-ya vehefithu
Huu Capernaum dacuaha-ya nehivi.

Saha palabra xi Jesus nihi-nda vida ndiaha
nicanicuahan

60 Na sdni inini nécuachi dacuahd-ya fia-ndud ni
cachi-ya, dandu ni cachi dava-ne:

—Uhi cunindisa-nda fid-jadn. Ma céndisa néhivi
palabra jaan.

61 Doco Jesus, ducdni indha-ya nansa Xicachi-ne
cahan ndiaa-néya ducén. Naylucandud, ni cachi-ya
Xi-né:

—¢A €6-ndoo ini-nsia saha fia-ndua ni cachi?
62 Pues nu co6, (dandu ¢nansa cachi ga-nsia saha)
yuhtt ana ndud Tnaha Nehivi Nuhivi na cuni-nsia
yuhu manani ansivi nuhi? 63 Cunaha-nsia, cuisi
saha anima-nda nihi-nda cutiacu ndiaha-nda,
madi saha iquicufiu-nda, vachi c00 ni-ifidha
nihi-nda nudjan. Cuisl palabra sani cachi xi-nsia
ndud dacutidcu xi anima-nsia. %4 Doco indhi
mii-nsia fia-dava-nsia co-xXinindisa ndisa-nsia —ni
cachi-ya.

Vachi décuéndé antes sa-indhd-ya ana Xinduu
nehivi cé-xinindisd, te indhd stnd-ya indu tiaa
cuahan cahin xi-ya. 65 Naylucandud, ni cachi-ya xi
nsidaa-né:

—Nacua ni cachi xi-nsid daa, ducan ndua: ma
cui cunchicuniin néhivi yuhu nd masa nihitdhvi-né
ducan nuu Yuamani’.

66 Daani, divi quivi yucdn ni quecuaan cuaha
nécuachl dacuahd-ya, ni naxicocuiln ini-né, coni
cutndha ga-né xi-yd cacanuu-ne. 67 Naylucandua
ni cahan-ya xi uxin ul necuachi dacuaha-ya (coni
quécudan):

—MIii-nsid, ¢a nacoo stna-nsia yuhu?

68 Dandu ni cachi Simon Pedro xi-ya:

—Sefior mio, cO0 inga ga ana cuhun-nsi nuu-xi,
vachi cuisi saha palabra xi mii-ni nihitahvi-nsi
vida ndiaha nicanicuahan., 69 Te Xinindis4-nsi
mii-ni fa-nduu-ni Cristu, divi Déhemani mii-ya ia
nicanicuahan. Indha vaha-nsi fia-jaan.

70Dandu ni cachi Jesus xi-né:

—Uxin Ul mii-nsid sani nacaxin, doco iin-nsia
nduu nahi fia-malu.

71 Pues divi palabra ma ni cachi-ya saha déhe
Simon, nécuachi nani Judas Iscariote, vachi divi-ne
nduu tida cudhan cahin xi-y4, te nduu stna-né iin
necuachi dacuaha.

7

Na-ndiud ni  cachi FAani  Jesus  xi-yd
fla-co-xinindisa-né mii-yd

1 Daani, después, cuisi ladu Galilea ni que-
saha xicanuu Jesus. Co-cuni ga-ya cacanuu-ya
ladu Judea, vachi neécuachi raza-ya ndoo ladu
ma, cuni-ne cahni-néya. 2 Doco vichi sa-ituu iin
vico nsiddcahnt-né ladu Judea, divi vico ndoo-né
siahva. 3 Naylcandud, ni cahan fiani Jesus xi-y4,
cachi-ne:

—Vichi chicd vaha quee-ni ladu yoho cuahéan-ni
ladu Judea, dandu cuni nsidaa nécuachi
dacuaha-ni mii-ni, te cundehé stna-ne milagru

quida-ni. 4 Vachi nu cuni-nda cuitia fama xi-nda
nuu néhivi, dandu ma quidd dehé-nda na-ndua
quida-nda. Naylcandud, nu cuaha gua fia-ndua
quida-ni, dandu quida vate-nia cundehé nsidaa
nehivi —ni cachi-né xi-y4, 5 vachi cunaha-nsid, ni
Nani-ya cO-Xinindisa-xi-ya.

6 Nayucandud, ni cachi Jesus xi-né:

—Tafdha ga saa quivi xi. Doco mii-nsid, ndéni
tiempu nl cui, vatuni quida-nsia fia-ndud cudii
ini-nsia. 7 Te ma cuUni Uhi néhivi fiuhivi mii-nsia.
Doco yuhu, xini uhi-né yuhu, vachi cachi’ xi-né
chuun quini ndud quidd-né. 8 Cuahan-nsia vico
ma; vachi yuhu, tafidha ga cuhin, vachi tasda quivi
X1

9 Na-jadn ndud ni cachi-ya xi-né, te ni ndoo ii-ya
ladu Galilea yucan.

Nansani quida Jestsna ni sahan-yavico ndoo-né
siahva

10Daani, ni nsihi ni caquihin fiani-ya ichi, dandu
ni quihin stna-ya ichi cuahan-ya vico ma. Doco
cuahan dehé-ya, ma cudhan vate-ya. 11 Te yucan
ndé id vico ma nil nanducu necuachi ladu Judea
mii-ya, cachi-ne:

—¢Indl1 id Jests?

12 Te cuaha g4 ni ndatnuhu stna-né saha-ya.
Vaha ga-ya, cachi dava-ne, doco dava ga-ne,
€00, ma vaha-ya, vachi dandahvi uun-ya néhivi,
cachi-ne.

13Doco ni-iin nehivi, céni cdhan vate-né saha-ya,
vachi yuhi-ne nécuachi ladu Judea ma.

14Daani, sani cudava vico, dandu ni saa-ya yehe
vehefithu cahnu, te ni quesaha-ya dacuaha-ya

néhivi ndo6 yucan. 15 Nayucandud, ni ndulocé
necuachi fiuu ma, cachi-neé:

—iNa nchichi guad cdhan necuachi yoho, te coni
Xicd-né escuela (xi-nda)!

16 Dandu ni cachi Jesus xi-né:

—Cunaha-nsia, madi dini yuhu tavi fa-ndua
dacuahi nehivi. Vachi divi mii-ya ni techuun-xi
vaxi nduu ana ni_chitnuni ini-xi nansa coo
fa-ndud chindhi. 17 Te ndéni néehivi ni cui, nu
14 voluntad xi-ne quida ndisa-ne fid-ndua cuni
Dios, vatuni saa-ne cundaa ini-né saha palabra
chindhi, a divi dinl mii quea, te 0 Dios chindéé
xi. 18 Vachi nu ini-ni miji-nda chitntni ini-nda
indu palabra chinaha-nda, dandu nédha claru

cuisi cuni-nda tava-nda tnufiuhu Xi mii-nda. Doco
nu nanducyd-nda nansa quee tnufivhu xi ana ni

techuun-xi-nda vaxi, dandu vatuni cundaa ini-xi,
na-ndaa ndua cachi-nda, madia dandahvi-nda
nehivi nduad.

19 °Moisés ni saha xi-nsia ley sanaha. Doco
ni-iin-nsia c4-quida ndisa-nsia fia-ndud cachi ley
ma. ;Indu chuun cuni-nsia cahni-nsia yuthu?

20 Dandu ni cachi nehivi cuaha yucdn:

—Ndisa sani culoco-ni ni quida fia-malu. ¢Ana
cuni cahni xi-ni cahan-ni?

21Dandu ni cachi Jesus xi-né:

—Sani ndulocd nsidaa-nsia saha imindaa
milagru ni quide. 22 (Indha-nda), sanaha ni saquin
Moisés iin ley ia-macoo sefia xi Dios ica-nda. Doco
madi mii Moisés nduu ana ni chitnuni ini-xi fia-coo
estilu ma, vachi xii-nda chica antes nduu ana ni
daquésdhd xdn. Nayucandud, ducan quida-nda
vichi, mate iin quivi descansu ndua, doco fuerza
macodo sefia ma ica iin mée. 23 Cundehe-nsia,

décuéndé stnd 1iin quivi descansu saquin
stnd-nsia sefla ma ica-vé, (dandcuehe-nsiave)
saha fa-cuni-nsia chivaha vii-nsia ley ma. Te
yuhu, divi stnd quivi descansu ma ni sandua na ni
danduvahiiin tiaa, te nindoo vaha-ne; doco sahajan
xida ini-nsia. ¢Nansa ndudjan? 24 (Yuhu cachi’
xXi-nsid), masa cuitnuhu ndevaha-nsia nacua tuxi
uun ini-nsia. Nu cuahan-nsia cahan tnuhu-nsia
saha iin nehivi, dandu fia-nddcuisl xifiuhu cundua
cachi-nsia —ni cachi-ya.

Nansa ni cachi Jesus xi néhivi tuxi ini-xi nduu-ya
iin néhivi fiuhivi yoho

25 Nélyl‘lcélndilé, dava nécuachl fiuu Jerusalén
yucan, ni cachi-né iin-ne xi inga-ne:

—¢Amadi necuachl jaan ndud tiaa cuni-ne
cahni-né? 26 Doco cundehe-nsid, jaan iin-né
mahil nehivi, chindha-ne, te coa cachi necuachi
cuni dandafuhu xi-né. ¢A vihi-ni sani nacuni
té-xidandacd nuu-nda fa-divi Cristu (ni quixi
nuu Dios) nduu-né? 27 Doco nsiuhu, c006, vachi
sa-indha-nsi indu ni quixi nécuachl jaan. Vachi
na quivi quixi mii-ya ana nduu ndisa Cristu, ma
Cundaa ini-xi indu ni quixi-ya —ni cachi-ne.

28 Nayucandud, ndee ni cahan Jests xi nehivi
dacuaha-ya yehe vehefiuhu, cachi-ya:

—¢A Inaha-nsia yuhu (tuxi ini-nsia)? ¢A ndisa
indha-nsia ndévi ni quixi? Pues yuhu, madia ini-ni
mii ni ndacu ini quixi; c06. 14 ana ni techuun-xi
vaxi, te vatuni cahvi-nda xi-yd. Doco mii-nsia,
c0-indhd-nsidya. 29 Yuhu, ndisa, indhi mii-y4, vachi
divi-ya nduu ana ni techuun-xi, te fiayucandua
nuu mii-ya ni quixi —ni cachi Jesus.

30 Nayucandud, ni nanducu nécuachima nansa
tnii-neya, doco cOni nihi-né quida-nea, vachi
tafidha ga saa quivi cuu xi-ya ducan. 3! Doco
cunaha-nsia, cuadha ga nehivi itd yucan ni
xinindisa stnad-ne mii-ya, te ni cachi-ne:

—Cuaha ga milagru quidd Jesus yohd. Adi
co-xifithu ga cundehé ga-nda milagru saha-na
cundaa ini-nda divi rey ndiaha ni quixi nuu Dios
nduu-ya.

Nansa ni quixi policia cuenta xi nécuachi fariseu
fla-catnii-té Jesus

32 Dandu ni caxinitnuhu nécuachi fariseu
fa-ndud cachi nehivi saha-yd.  Nayucandua,
mii-né xi dutu Xicusahnud, nl cahan-né xi policia
fa-cuhun-te catnii-teya.

33 Dandu ni cahan-ya xi nehivi inga xichi,
cachi-ya:

—Sacu-ni tiempu coo gue xi-nsia yohd, dandu
icumi nuhi nuu ana ni techuun-xi vaxi, 34 Te mate
ni nanducu-nsia yuhu, doco ma ndacuhun-nsia
yuhu, vachi ndé cuhin, ma cui saa-nsia.

35Dandu necuachi raza-ya Judea yucan, ni ndat-
nuhu-né entre mii-né, cachi-ne:

—¢Indu cuhun nécudchi yoho, te (cachi-ne)
ma cui ndacuhun-ndané? ;A cuhun Xica-né Huu
griegu ndé ndoO stnd nécuachl raza-nda, te
dacuahd-né neécuachi griegu ma? 36 Cd-sanihi
ini-nda na-cachi-né fa-ma cui ndacuhun-ndané,
mate ni nanduci-ndang, te ma cui saa stna-nda
lugar ndé cuhun-né —ni cachi néhivi ma.

Na ian queé fuerte téfiuhu iin yute limpiu, ducdn
fuerte ictumi Dios cuahatahvi-ya vida ndiaha xi-ya ini
anima-nda

37Daanti, ni saa quivi ni Xinu vicd ma, divi quivi
chicd nducahnl. Dandu ni ndacuiin Jesus mahi
nehivi, te ni cahan ndee-y4, cachi-ya xi-né:

—Nu i ana xihi teculi, dandu ni quixi-né nui, te
coho vaha-ne. 38 Vachi nu xinindisa iin néhivi xi’,
ducan qued nuu-né na ian cana fuerte tecuif ini
anima-ne, te xitia-te, nduu-te nahi tecuii coho-nda
cutiacu-nda nicanicuahan, divi nacua cachitnuhu
nuu tutu i1 —ni cachi-ya.

39 Doco técuill ni cachi-ya ma nduud (ejemplu,
vachi cunaha-nsid), Espiritu Ii ndud técuii ma, te
nsidaa ana xinindisa-xi-ya, icumi-né nihitahvi-né
Espiritu Il ma. Doco tafidha ga cudhatahvi Dios Ya-ii
ma, vachi tafidha ga nanihi Jesus tnufiuhu ndiaha
xi-ya.

Nansa ni ndatnuhu néhivi cudha saha Jesus

40 Daani, na ni inini dava nécuachi itd yucdan
fa-ndua ni cachi-ya, dandu ni cachi-né:

—Ndisa, necuachi ndiatu-nda quesaa cahan
cuenta xi Dios nduu ana yoho.

41Te dava ga-ne, cachi-ne:

—Divirey ndiaha Cristu nduu nécuachi yoha.

Doco dava ga-né, ni cachi-né:

—¢A tuxi ini-nsia rey ndiaha Cristu cunduu
iin necuachi ni quixi ladu Galilea (nahi Jesus)?
42 Amadi cachitnuhu tutu ii saha rey ma fia-divi
yohotéhé-ya nduu David, te fiuu nécuachima nani
Belén cunduu fiuu-ya, cacha’.

43 Nayucandud, ni tahndé dava néhivi saha-ya.
44 Te mate cuni dava-ne tnii-neya, doco ni-iin-ne
cO-sdhandee ini-né quida-nea.

Nansa ni cachi nécudchi Xidandacu
fla-co-candisa-né Jests

45 Daani, na sdamanuhu te-xinduu policia ndé
ndoo dutu xXicusahnu xXi necuachi fariseu, te ni cachi
nécué,chimé Xi-té:

—¢Indu chuun coni sdndaca-nsia Jesus quixi?

46 Te ni naxiconihi policia, cachi-te:

—C00 inga ana cdhan ndiaha gud na cahan
necuachi yucan.

47Dandu ni cachi nécuachi fariseu ma:

—¢A ndé' stnd mii-nsid sanl dandahvi Jesus?
48 Cundehé-nsia nsiuhu te-xidandacl, ¢a sani
xinindisd-nsi? Co00Q, ni-iin-nsi. Te ¢0 dava ga
necuachi fariseu? Co6. Ni-iin-ne, co-xinindisa-né.
499 Doco dava ga nehivi ndahvi yucdn, ni
C0-indhd-né nansa cachi ley 1ii, sahayucandua
icami-né nihi-né castigu xi-ne —ni cachi
necuachima.

50 Cunaha-nsid, yucén i stnd Nicodemo, divi
nécuachi ni sahan nuu Jesus daa, vachi iin nécuachi
Xidandacu nduu stna-ne. Te vichi ni cahan stna-ne
xinsidaa compafieru-nema, cachi-ne:

51 —(Ndni), ndéni neéhivi ni cui, nu cuni-nda
nsidandaa-nda saha-né, dihna icumi-nda
cunini-nda nansa cachi mii-né, dandisa, vatuni
cundaa ini-nda saha chuun xi-ne. Amadi fia-jaan
ndud stnd ley xi-nda.

52. Doco ni naxiconihi compafieru-néma
cachi-ne:

—¢A ndé' stnd mii-ni ndud stnd-ni iin nécuachi
ladu Galilea? Nanducu vaha-ni (nuu tutu ii),
dandu cundaa ini-ni, c00 ni-iin nécuachi cdhan
cuenta xi Dios quixi ladu Galilea —ni cachi-neé.

33 Dandu nsidaa-né ni nacuitia-né manuhu-né
vehe-ne.

8

Na-nduiwd ni cachi Jests xi iin nécudchi fiaha coni
quida vii

1 Daani, ni quee Jesus cuahan-ya yucu Olivo.
2 Dandu inga quivi na ni tuinuu, vaxi tu-ya ve-
hefithu cahnu. Te ni nataca cudha ga néhivi
nuu-ya; te ni sacdo-ya ni chinaha-yane. 3 Dandu
yucdn ni saa stna itnii maestru indha ley sanaha,
Xi stna dava nécuachl fariseu, Xindaca-ne iin
necuachi fiaha ni saa, te ni chicani-ne necuachima
nuu-ya, vachi iaha ma, ni cahan-né xi iin nécuachi
c6-nduu nécuichi vehe-ne. 4 Nayucandua ni ca-
cachinecuachi tiaa ma xi-ya:

—NMaestro, ni tnii-nsi fiaha yohd na quida-né iin
cuachi. > Te cachi ley xi Moisés fid-icimi-né cui-né
Xi yuu na quida-né ducan. Doco mii-ni, ¢nansa
cachi-ni quida-nda?

6 Ducdn ni cachi necuachima, dma cdchi-ya iin
fa-co-ndia ica-ya cahan-né, te ducan nihindeé-né
daquée cuachi-ne diqui-yad. Doco mii-yd, nl nacoo
ndee ni-ya, tiad-ya nuu fiuhu xi dinindaha-ya.
7 Dandu chicd cuaha ni ndacatnuht-né nuu-y4,
Nayucandud, ni ndcoo ndaa-ya, te ni cachi-ya xi-né:

—Nu ia ndisa iin-nsia coo0 ni-iin falta-xi, dandu
divi ni canduu primeru caniyuu-xi nécuachi yoho.

8 Dandu inga tu ni nacoo ndee-ya, tiad tu-yd nuu
fiuhtl. 9-19Doco nsidaa nécuachi itd yucan, inaha-né
id stnd cuachi-ne. Nayucandud, dihna nécuachi
chicd sahnu ni caquee cuahan, dandu después ni
caquee stnaiiniin nécuachi dava gama cuahan-ne,
ndé mii Jesus ni ndoo, Xi stnd necuachi fiaha ma.
Dandu ni nacoo ndaa-ya, te ni xini-ya ndéla min-
daa nécuachima iin. Naylcandud, ni cachi-ya xi-né:

—Sefora, ¢a sdcuahan nsidaa néhivi daquée
cuachi diqui-ni? ¢A coo c& ana cuni cahni xi-ni?

11 Dandu ni cachi nécuachima:

—Co06, Sefior; c00 ca iin.

Dandu ni cachi Jesus xi-né:

—Pues ni yuhu, co-cuni stnai cui-ni. Cuahdan-ni,
te masa naxicocuiin-ni quida ga-ni cuachi ma —ni
cachi-ya.

Jestus nduti ana datnut xi saxinitnuni néhivi fiuhivi

12 Daani, ni cahan ga Jesds xi nehivi yucdn,
cachi-ya:

—Yuhu ndui ana datnuu xi saxinitnuni neéhivi
fiuhivi. Nayucandud, nsidaa ana nchicun xi’, icimi
cutnuu ndiaha nuu ichi nchicun-né, te ducan
nihitdhvi stna-né vida ndiaha, vachi ma nunca
cunduama ichi fda.

13 Dandu ni cachi nécuachi fariseu xi-ya:

—C00, ma ndisd, vachi cuisi mii-ni ndenihi
vaha-ni mii-ni.

14 Dandu ni cachi-ya xi-né:

—Mate mii cahin saha-xi, doco vatuni cundiaa
ma, vachi indhi indu ni quei vaxi, te indhi indu
icumi nuhi. Doco mii-nsid, c6-indha-nsia indu ni
quei vaxi, ni c6-indhd stna-nsia indu icami nuhi.
15 Indéhe uun-nsia nansa quida nehivi, te fia-jaan

cachi-nsia saha-né, a quida vii-né, 0 & coo. Doco
yuhu, c6-cachi’ nu quidd vii-né, 0 & cod. 16 Doco nu
ndisa indéhi saha-né, dandu fa-ndacuisi nduama,
vachi madi cuisi yuhu nduu ana cachi ducan, vachi
cutndhd stnd Yuamdanl” xi’, divi mii-ya ana ni
techuun-xi vaxi. 17 Cachi ley xi-nsia: xi ui tes-
tigu vatuni cunindisa-nda fia-ndaa ndua cachi-neé.
18 Pues, cunaha-nsid, yuhu nduu iin ana cdhan
favor xi. Daani, i stna mii-ya ni techuun-xi, divi
Yuamadni’, te cdhan stna-ya favor xi.

19 Dandu ni cacachi nécuachima xi-ya:

—¢Indl id yua-ni?

Te ni cachi-ya xi-né:

—Mii-nsid, ni c6-indha-nsia yuhu, ni c6-inaha
stnd-nsia Yuamani’. Vachi nd ni cunaha ndisa-nsia
yuhu ni cui, dandu fia-jaan nihi stna-nsia cunaha
stnd-nsia mii-ya.

20 Na-jadn ndud ni cachi Jesus na ni dacuaha-ya
nehivi ndoo yeheé vehefiuhu cahnu yatni ndé ita
alcancia xi Dios. Doco c00 iin ni tnii-xi-ya, vachi
tafidha ga saa quivi cuu xi-ya ducan.

Nansa ni cachi Jests ictumi-ya ctthtn xica-yd, te

ma cui cunchicun stnd néhivi co-xinindisa

21 Daani, ni cachi tu Jesus xi necuachi yucdn:

—Yuhu icumi cuhun <Xiqué, te mii-nsia,
icumi-nsid nanducu-nsia yuhu, doco na quivi
cui-nsia, icumi-nsid cui-nsia xi cuachi-nsia. Te
lugar ndé cuhin, ma cdi cuhun stna-nsia.

22 Nayucandud, ni cachi nécuachi raza-ya Judea
ma entre mii-née:

—¢A  vihini cahnl nécuachi jaadn mii-né,
Aayucandud ni cachi-né lugar ndé cuhun-né ma
cul saa stna-nda?

23 Dandu ni cachi-ya xi-né:

—Nehivi fiuhivi yohd xinduu-nsia, doco yuhu,
diqui-xi ansivi ni quixi, c6-ndui nehivi fiuhivi yoho.
24 Naylucandua ni cachi xi-nsia daa fid-icimi-nsia
cui-nsia xi cuachi-nsia. Vachi nu c4-xinindisa-nsia
yuhu fid-ndui ana ni cachi xi-nsia, dandu quivi
cui-nsia cunsida il-nsia cuachi-nsia.

25 Nayucandud, ni cachi-né xi-ya:

—Pues, mii-ni sana divi nduu-ni?

Te ni cachi-ya xi-né:

—Ndé primeru sani cachi xi-nsid ana ndui. 26 Te
cuaha ga icumi gué' cundehi, te cachi saha-nsia.
Cunaha-nsid, palabra ndacuisi ndua cachi mii-ya
ana dichuun-xi vaxi. Nuu mii-ya ni sacunahi cachi
nsidaa fia-ndud cachi’ xi mii-nsid néhivl Auhlvi
yohd —ni cachi Jesus.

27 Doco nehivi yucdn, coni sdnihi ini-ne fia-divi
Yua-nda Dios cdhan-ya saha-xi. 28 Nayucandua ni
cachi tu-ya xi-né:

—Nu sani saa-nsia ni chituu ducun-nsia yuhu
ana nduu Tnaha Néhivi Nuhivi, dandu cundaa
ini-nsia fa-divi yuhu ndui ana cachi' xi-nsia, te
madi dinl mii chitnuni ini quide fia-ndua quidé.
Cuisi quidé fia-ndua ni dandacu Yuamani’ nui, te
divi fia-jaan ndud cachi® xi-nsid. 29 Cunaha-nsi4,
divi Yuamani’ ni techuun-xi vaxi, te nicanicuahan
id-ya cutndhd stna-ya xi’; ma nunca nac6od-ya
yuhu, vachi nicanicuahan quidé fia-ndud cudii
ini-ya.

30 Ducdn ni cachi Jesus, te saha palabra jaan ni
saa ni xinindisa cuaha ga néhivi-ya.

Ndoo néhivi inini xi Dios, te ndoo néhivi inini xi
cudchi

31Daani, ni cahan Jesus xi nehivi Xinindisa-xi-ya,
cachi-ya:

—Nu iin-ni cunindisa vaha-nsia, dandu cunduu
ndisa-nsia nehivi xi, 32 te saa stnd-nsia manihi
ini-nsia fia-nduu palabra ndacuisi. Te divi saha
palabra ma icumi-nsia caquee-nsia libre.

33 Dandu ni cachi nehivi xi-ya:

—Nsidaa-nsi, yohotéhé-nsi nduu Abraham, te
ni-iin xichi coni ia ni-iin lamu dandacu-xi nuu-nsi.
Nayucandua, ¢indu chuun cachi-ni fid-icdmi-nsi
quee-nsi libre?

34Dandu ni cachi-ya xi-né:

—Palabra ndacuisi ndud yoho cachi® xi-nsia:
nsidaa ana tuha quida xi cuachi, divi cuachi ma
ndud dandacu-xi nuu-né vida xi-ne, na ian peon
Xi cuachi ma nduud-né. 35 Te iin pedn, madi
nicanicuahan coo-té vehe lamu xi-té. Tucu ia
xi dehe iin lamu, nicanicuahan icumi-né coo-ne
nul nécudchima. 36 Naylicandud, nd sani dacécu
Dehemani (Dios) mii-nsia, te sanl quee-nsia libre,
dandisa, libre dahuun icimi-nsid cundoo-nsia.
37Yuhu indhi Abraham nduu yohotéhe-nsia. Doco
vichi cuni-nsia cahni-nsia yuhu, vachi cé-nddo
ini-nsia xi fia-ndud cachi’ xi-nsid. 38 Cuisi id-ndud
sani xini nuu Yuamani’ ndua cachi' xi-nsid, te
ducan stnd mii-nsid, fia-ndud ni inini-nsia nuu
yua-nsid, divi ndud quida stna-nsia.

39-40 Dandu ni cacachi necuachima xi-ya:

—Nsiuhu, Abraham ni sanduu primeru yua-nsi.

Te ni cachi Jesus xi-né:

—Nu ndisa Abraham ni cunduu yohotéhé-nsia
ni cui, dandu icumi-nsia quida vii-nsia nacua nisa
quida nécuachima sanaha. Doco vichi cuni-nsia
cahni-nsia yuhu, mate palabra ndacuisi ndua
cachi® xi-nsia, te nduu stnd ma palabra ni inini
nuu Dios. Cunaha-nsid ni-iin xichi céni cuni Abra-
ham quida-ne nacua cuni mii-nsia quida-nsia xi’.
41 Doco mii-nsid, nacua quida yua-nsia, divi ducan
quida stna-nsia.

Dandu ni cachi nehivi ma xi-ya:

—Nsiuhu, co-nduu-nsi dehe ndahvi. Mindaa
Yua-nsiid, te divi nduu Dios.

42 Dandu ni cachi-ya xi-né:

—Nu Dios ni cundud yua-nsia ni cui, dandu
icumi-nsia cuu ini-nsia sahi, vachi nuu mii-ya ni
quel vaxi. Madl yuhu nil ndcani mii ini quixi,
c06. Divi mii-yd ni techuun-xi vaxi. 43 Te
¢indu chuun ma cul manihi ini-nsia fia-ndua
cachi’ xi-nsia? Pues divi saha-ia ma cundéé
ini-nsia cunindisd-nsid palabra xi. 44 Vachi
divi fia-malu nduu yua-nsia, te nacua cudil
ini quisi ma quida quini-si, divi ducan stna
mii-nsia, cudil stnd ini-nsia quida-nsia ducan.
Decuénde tiempu chica antes cudii ini-si dacahni
stnahd-si néhivi. Ma nunca tuha-si quida-si
ni-ifidha nduu fa-ndaa, vachi coo ni-iin palabra
vaha nihnu ini-si. Te na cahan tnuhu-si, (masa
nduléc6-nda), vachi ducani tnuhu ini anima-si.
Tnuhu-si, te yua fia-tnuhu nduu-si. 45 Te yuhu,
saha-na cachi’ xi-nsia Na-ndud Na-ndacuisi,
flayucandud c6-xinindisd-nsid yuhu. 46 Te nu ia
cuachi ni quide cahan-nsia, dandu ¢indu chuun

co-cachi claru-nsiafia? Doco te nu fia-ndaa ndua
cachi’ xi-nsid, dandu xifiuvhu cunindisa-nsia
yuhu. 47 Nsidaa ana ndud néhivi xi Dios, cudil
ini-neé cunini-ne palabra vaxi nuu-ya. Doco
saha-fid co-nduu-nsid neéhivli xi-yd, fayucandua
c0-Inini-nsia palabra xi-ya —ni cachi Jesus.

Sa-id Jesus na tdybo néhivi sanaha

48 Dandu ni cahan tu néhivi raza-ya Judea xi-ya,
cachi-né:

—Adi fa-ndda ndua cachi-nsi, iin necuachi
samaritanu (siquini) nduu-ni, te ia stnd iin fia-malu
anima-ni.

49 Dandu ni cachi-ya xi-né:

—Co00 fla-malu anime. (Na cdhin xi-nsid), cuisi
cuni’ quee tnufivhu Xi Yuamdanl’. Doco mii-nsia,
cahichi ini-nsia yuhu. 50 C6-nanduqui nansa tava
néhivl tnufivhu Xi mii, vachi i4 iin ana quida-xi
ﬁa-jaan te mii-ya nduu stna ana icumi nsidan-
daa vil saha nsidaa chuun. >1 Palabra ndacuisi
ndud cachi’ xi-nsid yohd: nu ni chivaha iin nehivi
na-ndua chinahi, dandu ma nunca saa-ne cui-ne

nicanicuahan.

52Dandu ni cachi nécuachi raza-ya Judea yucdn:

—Vichi sanl cundaa ndisa ini-nsi ia fia-malu
anima-ni, vachi sanaha ni xihi Abraham yucdn,
te ni xihi stnd nsidaa profeta nisa cahan cuenta
xi Dios. Doco mii-ni cachi-ni ma nunca saa cui
nehivi chivaha xi fa-ndudé cachi-ni. 53 ;A tuxi ini-ni
chicd ndiad-ni nuu xii-nda Abraham? Vachi coo ga
ndoma, X1 stnd profeta nisa cahan cuenta xi Dios,
sani caxihi nsihi-ne. {Ana divi nduu-ni cahan-ni?

>4Dandu ni cachi Jesus xi-né:

—Nu mii ni cachi® fia-chica ndiai’, dandu, ma
cundiad" ma. Vachi divi Yuamdanl” nduu ana

icumi tava x1 tnufiuhu xXi yuhu, mate mii-ya nduu
ana cahvi stnd-nsia, cachi-nsia. 55 Doco mii-nsia,
c0O-Indha-nsidya; cuisi yuhu, ndisa, indhi-ya. Te nu
ni cachi’ c6-indhi-ya, dandu cunduu stnai té-tnuhu
nahi mii-nsia. Doco yuhu, indhi mii-y4, te chivahi
fia-ndud cachi-ya. 56 Xii-nda Abraham ma, ni
cudii ini-né fia-nihitdhvi-né cuni-ne tiempu (que-
sal fiuhivi yoho). Nayucandud, contentu ni nddo-ne
na ni cuu ndisa fia-jaan.

>7Dandu ni cachi néhivi ma xi-ya:

—iMii-ni, ni co-xica-ni ui dico uxin cuia, te
inahd-ni Abraham cahan-ni!

58 Dandu ni cachi Jesus xi-né:

—Cunaha-nsia, tay6o Abraham, doco yuhu
sa-ié"._

59 Nayucandud ni datadcd nécuachima yuu
cuahan-ne cahni-néya ni cui, doco ni quee déhé-ya
vehefithu ma ni chindaa-ya mahi-né cuahan-ya.

9

Nansa ni danduvaha Jesus iin nécuachl cuad
deécuende quivi ni cacu-ne

1Dandu ni yaha Jesus chicd nuu-xi, te ni xini-ya
yucan ia iin nécuachi cuad, décuénde ni cacu-ne
cuad-ne. 2 Te ni Xican tnuhl nécuachi dacuaha-ya
nuu-ya, cachi-né:

—Maestro, ¢ana cuachi-xi ndua, te cuaa nécuachi
yohd ni cacu-ne? (A yuadihi-né i cuachi-xi, 0
mii-né?

3Dandu ni cachi Jesus xi-né:

—Ni c00 cuachi ni quida necuachi yoho, ni
stnd yuadihi-né. Cunaha-nsid, saha-iia ni saa
nehivli cundaa ini-né fia-ndiaha gua quida Dios,

fiayucandud ni cuu xi necuachi yoho ducan. 4 Yuhu,
na ia va quivi, icami quide obra ndiaha ni sacunahi
nuu mii-ya ana ni techuun-xi vaxi; vachi (vaxi
iin tiempu uhi) naculin tnuu, dandu ma cui ga
quida ni-iin néhivi chuun xi mii-ya. > Yuhu, na ia
ve fiuhivi yoho, chuun xi ndua datnui saxinitnuni
nehivi.

6 Dandu ni nsihi ni cachi-ya ducan, ni dacdéyo-ya
tédii-ya fiuhu, te ni quidavaha-ya iyuhu ndéhi ni
dacanuu-ya nul necuachi cuaa ma. 7 Te ni cachi-ya
Xi-né:

—Vichi cuahan-ni quisi-ni ndé fiuhu tecuii pila
nani Siloé.

Pues cunaha-nsia, quivl Siloé ma cuni cachd
dahan fiuu yucdn fia-sani techuun néhivi-ndo.
Naylcandud, ni sahan tida ma ni quisi-ne, te na
mandixi-ne satliniu-né. 8 Dandu nsidaa nécuachi
ndoo¢ yatni ndé ia-ne, xi stnd dava ga necuachi
inaha xi-né antes cuaa-ne, ni cachi-ne:

—¢Amadi nécuachl tida jadn nduu ana nisa ia
xXican xi caridad?

9Te dava-ne, cachi-né:

—Divi nduu-né.

Te dava ga-ne, cachi-neé:

—C00, cuisi na indéhe nécuachi cuaa ma, ducan
indéhe stnd necuachi yoho.

Doco necuachl ni sanduu nécuachi cuaa ma, ni
cachi-ne:

—Divi ndul.

10 Dandu ni cacachi neécuachi yucan xi
necuachima:

—¢Nansa ni cuu ni natuinuu-ni?

11 Te ni cachi necuachima:

—Iin tida nani Jesus, ni quidavaha-ne iyuhu
ndehi ni dacanuu-né nui, te ni cachi-ne
xi: “Cuahan-ni ndé pila Siloé, te quisi-ni”.
Nayucandud, ducan ni quide, te ni natuinui’.

12Dandu ni cachi néhivi ma xi-né:

—Pues vichi, ¢indu i tiaa ma?

Te ni cachi necuachima:

—Co-cundaa ini.

13 Dandu nehivi yucan, ndacd-né necuachima
cuahan nuu nécuachi fariseu. 14Vachi cunaha-nsia,
quivi descansu ndua na ni quidavaha Jesus ndéhi
ni dandtui-ya nlt nécuachima. 15 Naylucandud, ni
Xican tnuhu stna nécuachi fariseu nuu necuachima
nansa ni cuu ni natuinut-né. Dandu ni cachi-ne:

—Ni quidavaha necuachima ndehi, te ni
dacanuu-né nui; dandu ni sahin ni quisi, te vichi
duha ni natuinui’.

16 Dandu dava necuachi fariseu ma, ni ca-
cachi-ne:

—Tiaani quida ducan xi necuachi yoho, c6-id-ne
ladu xi Dios, vachi c4-chivaha-ne quivi descansu.

Doco dava ga nécuachima, ni cacachi-né:

—C00, vachi nui neécuachl cuachi ni cunduu
necuachima, dandu ma cui quida-ne iin milagru
nahi fia-yoho.

Nayucandud, ni tdhndé dava nécuachi fariseu
ma. 17 Dandu ni cachi tu-ne xi tida ni sanduu
nécuachi cuaa ma:

—Te mii-ni tu, ¢nansa cachi-ni saha necuachima
fa-sani danatui-ne nuu-ni?

Dandu ni cachi necuachima:

—Iin profeta cdhan cuenta xi Dios nduu-né.

18 Doco necuachi xidandacd nuu te-raza Judea,
cOnl Xinindisd-né fia-cuaa ndisa necuachima na

ni cacu-ne. Nayucandud, nl cana-ne yuadihi
nécuachima, 19 te ni Xican tnuhu-né nuu nécuachi
sahnuma, cachi-né:

—¢A déehe-nsia nduu nécuachi yoho, te a ndisa
cuad-ne na ni cacu-ne, cachi-nsia? Te nu ducan,
¢nansa ni cuu ni natuinuu-né vichi?

20 Dandu ni cachi yuadihi nécuachima:

—Inaha-nsi dehe-nsi nduu te-yoho, te ia-ndaa
ndud cuaa-te na ni cacu-te. 21 Doco cd-cundaa
ini-nsi nansa ni cuu ni nattinuu-té, ni co-inaha
stnd-nsi ana ndud necuachi ni danduvaha Xi-té.
Cunaha-nsid, teé-sahni sanduu-te; nuu mii-té
nd{acatnuhu nsid. Vatuni nacani-té nansa ni cuu
Xi-té

22 Na-jain ndud ni cachi yuadihi nécuachima,
vachi yuhi-né nécuachi dava ga raza-ne Judea,
vachi sani ndatnuhu vaha necuachi (dandacu) saha
nsidaa ana cachi vate saha Jesus fa-nduu-ya
Cristu (ni quixi nuu Dios); te vichi sani tava-né
orden fia-ma cd6 ga permisu cuhun néecuachima
vehefitthu. 23 Nayuicandud, ni cachi yuadihi tida ma
na-sasahnu dehe-nema, chica vaha ndacatnuhu xi
nuu mii-né.

24 Daani, ni cana tu nécuachi dandacu-ma tiaa
ni nduvaha ma fia-tnatuu-ne, te ni cachi-ne xi
necuachima:

—Tava-ni tnufivhu xi Dios; vachi nsiuhu,
inaha-nsi nécuachi cuachi ndut necuachi ni cahan
xi-ni.

25Dandu ni cachi tida ma xi nsidaa-né:

—Yuhu, co6-cundda ini, a necuachl cuachi
nduu-né, a cod. Cuisl imindaa ifiaha inahi: divi
Nna-antes nisa ia cuada dahuin, doco vichi sani
natlinui’.

26 Dandu ni cachi nécuachima:

—¢Nansa ni quida-ne xi-ni? ¢Ndid ndud ni
quida-ne, te ni nanihi-ni vista xi-ni?

27Dandu ni cachi tidaa ma xi-né:

—Pues sani caphi xi-nsid nsidaama, te
cO-xXinindisd-nsia. ¢Indu chuun cuni-nsia nacani
gue xi-nsid inga tu? ¢A cuni stna-nsia yaha-nsia
ladu xi Jesus?

28 Dandu ni quesaha necuachima cdnaha-ne,
cachi-ne:

—Mii-ni, ladu xi nécuachima id-ni, doco nsiuhu,
ladu xi (xii-nda) Moisés id-nsi. 29 Indha-nsi ni
cahan Dios xi Moisés, doco nécuachl jaan, ni
cO-Indha-nsli indu ladu ni quixi-ne.

30Dandu ni cachi tida ma xi nsidaa-né:

—Pues ndiaha mani ndudjan. Ni c6-indaha-nda
indu nl quixi-ne, doco sani dandudvaha-ne
nduchinii’. 31 Pues indhd-ndda na-co-inini Dios na
Xican tahvi iin nehivi c6-quida vii. Doco nu nihnu
vaha ini-ndayd, te quida-nda fia-ndua cachi-ya,
dandu quihin casu-ya na xican tahvi-nda nuu-ya.
32 Te ni décuénde sanaha co-xinitnuhu-nda coo ana
danatui xi nuu iin néhivi cuad décueéndé quivi ni
cacu-ne. 33 Nayucandua, sanl cundaa ini, ladu xi
Dios i Jesus, vachi nu co6, ma cui quida-ya ni-iin
milagru.

34Dandu ni cachi nsidaa nécuachima xi tida ma:

—Mii-ni, décuéndé nl quesaa-ni fuhivi sa-ia
cuaha cuachi-ni, te ¢a tuxi ini-ni cuahan-ni chi-
naha-ni nsiuhu?

Ducan ni cachi-né, te ni taxi-né nécuachima
tuvehé.

35 Dandu ni xinitnuhu Jesds nansa ni cuu xi
nécuachima fia-ni taxi-fidané. Naylcandud, na ni
ndacuhun stnaha-ya xi-né, ni cachi-ya xi-né:

—¢A Xinindisa-ni mii-yd ana nduu Deéhemani
Dios?

36 Dandu ni cachi nécuachima xi-ya:

—Sefor, cachi-ni xi” ana divi nduu-ya, dandu
cunindisé.

37Te ni cachi Jesus xi-né:

—Sani xini-ni mii-ya, vachi divi nduu yuhu ana
cahan xi-ni vichi.

38 Dandu ni cachi tiaa ma:

—Yuhu xinindisé, Sefor mio.

Te ni cahvi-néya.

39Dandu ni cachi-ya:

—¢Indil chuun ni quesai fiuhivi yohd? Divi
saha-fnia cunaha claru ana quida vii ndisa; dandu
nehivi cuad ini anima-xi, vatuni nihi-né (cun-
daa ini-né, na ian ni) natuinuu-né. Doco néhivi
tuxi ini-xi sacundda vaha ini-xi, mii-né nduu ana
icumi cuad anima-xi, (ma cundaa ga ini-ne) —ni
cachi-ya.

40 Doco dava nécuachi fariseu cutnahd xi-ya
yucan, ni inini-ne fia-ndud ni cachi-ya, te ni ca-
cachi-ne xi-ya:

—Te nsiuhu tu, ¢a cuaa stna ini anima-nsi ca-
han-ni?

41Dandu ni cachi-ya xi-né:

—Nu sani nacuni-nsia cuad ini anima-nsia ni
cui, dandu ma cd6 ga cuachi-nsia; doco vichi
cachi-nsia (fia-cundda vaha ini-nsia), te claru
indhd-nsid nsidaa ifiaha.  Nayucandua, ia ii
cuachi-nsia.

10

Nansa ni nacani Jesus iin ejemplu saha rii

1 "Palabra ndacuisi ndua yohd: nu quihvi
déhé nehivi ica corra ndé co-nduu yehe, dandu
indha-nda necuachi vaxi quidacuihna xi rii xi-nda
nduu-né. 2 Doco necuachi quihvi yehé corra,
€00, necuachi dirfi-xi nduu-né. 3 Te id stnd pedn
Xi-ne ndiad xi yehé ma. Te cuisl nuu nécuachi
dirii-Xxi nacuna-te. Te na cahan nécuachima xi
rii xi-né, nacuni-siné. Te cana-nési quivi iin
iin-si, dandu queé-si xi-né. 45 Te na tava-neési
ducdn, dandu sdcodonuu-né nuu-si cuahan-ne; te
vivii-ni Xinchicun-siné, vachi inaha-si tachi stoho-si.
Doco inga néhivi tucu, c00, ma cunchicun-siné.
Xinudehé-si nuu-né, vachi c-nacuni-si tachi nehivi
tucu,

6 Na-jaan nduu iin ejemplu ni nacani Jesus xi
nehivi yucan, doco coni cundda ini-ne ndia ndua
cuni cachama.

Pastor ndiaha ndut Jesus

7 Dandu ni cahan tu Jesus xi nehivi yucdn,
cachi-ya:

—Palabra ndacuisi ndua yoho: na iin yeheé ndé
quihvi rii, ducdn nduu yuhu. 8 Nsidaa ana ni
quixi antes, teécuihnd Xinduu-te, te cutu cuni-te
quidacuihna-té rii xi. Doco nehivi nduu nahi rii
xi, cOni nduldoco-neé. 2 Te (nacua ni cachi) na-nahi
yehé ndui, fidayucandud, saha yuhu vatuni quihvi
nehivi, te nihi-né salvacion xi-ne, dandu después
cucumi-né vida ndiaha xi-né, na iin rii sdhan ndé
14 cuaha pastu, dandu mandixi tu-si corra-si.

10°Tin tecuihna, cutu quixi-te fa-quidacuihna-té
fa-ndud icumi-nd4, te 0 cahni-téndo, te 0 quida
quini-té xi-nda. Doco yuhu, c00, saha fia-cui
nihitahvi nehivi cutiacu ndiaha-né nicanicuahan,

flayucandud ni quesal (fiuhivi yohd). 11 Yuhu
nduu ndise pastor vaha. Te sdhi vida xi saha-na
nihi néhivi ndud nahi ril xi cutiacu-né. 12 Doco
dava té-ndiaa xi rii, peon-ni nduu-te, te ma uhi
nacoo-tesi, vachi co-nduu ndisa-te pastor xi-si;
c6-nduu-te meru stoho-si. Nayucandud nd ni
xini-te vaxi nsivohu, dandu nacod nihni-tesi, te
xinudehé-te; dandu tnii quisi ma-si, te xitia nihni
nsihi-si. 13 Te ¢indu chuun xinudehé téma? Pues
divi saha-id nduu-te pedn-ni, te co-nduldco-te
saha-si.

14°Doco yuhu, pastor vaha ndisa ndui, te indha
vahi nehivi xi. Te mii-né, indha stnd-ne yuhu. 15 Na
indha Yuamani” yuhu, ducan indha stnai mii-ya.
Te yuhu, vida xi sahi saha-fid cacu néhivl xi, vachi
nahi rii xi xinduu-ne. 16 Te ndoé ga mds nehivi
nduu nahi rii xi. Te mate diin xaan ndoo-né
vichi, doco icimi cihin cundaqui-ne ndixi; dandu
cunchicun-né yuhu, te iin-ni nacuatnahd-né xinsi-
daa ga ana nduu rii xi; te mindaa yuhu cundiai-ne.

17°Yuhu icimi cuahi vida xi, te nd sani nsihi ni
cuu ducan, dandu icumi naquihin tuia. Sahdjan
cuu ini Yuamani” sahi. 18 Cunaha-nsid, c00 ni-iin
cui quindiaa xi vida xi. Voluntad xi mii cuahia.
Vatuni cuahia, te vatuni danatiacul mii, vachi ducan
ni nihitdhvi’ nuu Yuamdni’; divi ducan ni cachi-ya
xX1”—mni cachi Jesus.

19 Daani, nécuachi ladu Judea ma, ni tahndeé
dava-ne saha fia-ndud ni cachi-ya. 20 Cuaha-né ni
(cahichi ini-néya), cachi-ne:

—Iin fa-malu indcdd ini te-jaan.  Te-loco
nduu-te. ¢Indit chuun nduléco-nsia saha-té?

21Doco dava ga-né ni cachi-neé:

—C006, madi iin necuachi indcda fa-malu
nduu nécuachi cahan ducan. (A tuxi ini-nsia cui
danduvaha fia-malu iin necuachi cuad?

Nansa ni cuni tu nécuachl raza Judea cahni-né
Jesus

22-23 Daani, ni saa quivi nducahnu fia-ni xinu
vehefithu cahnu. Tiempu vixin nl sandua, te ia
tu Jesus fiuu Jerusalén, Xicdnuu-ya patiu vehefiuhu
ma ndé nani Portal de Salomén. 24 Te yucan ni saa
stnd itnii necuachi raza-ya Judea, cachi-né xi-ya:

—¢Nadaa ga tiempu cuahan-ni chidehé ga-ni ana
nduu-ni? Nu ndisa mii-yd nani Cristu nduu-ni,
cachi ndaa-ni xi-nsi.

25 Dandu ni cachi Jesus:

—Sani cachi xi-nsid, doco c6-xinindisa-nsid. Ni
ndacucahin quivi Yuamani’, te ni quide cuaha mi-
lagru. Xi fla-jaan vatuni cundaa ini-nsia ana divi
ndui. 26 Doco mii-nsid, c6-xinindisd-nsia, vachi
c6-nduu-nsid ana nduu rii xi, nacua ni cachi
xi-nsid. 27 Vachi néhivi nduu nahi rii xi, inini-né na
cahin xi-né. Te indhi-ng, te nchicun-né yuhu. 28 Te
sdhi-né vida ndiaha nicanicuahan, te ma nunca
saa ndafiuhu anima-né, ni coo iin tava xi-né nuu
ndahi’. 29 Vachi nit Yuamani’ ni nihi nehivi nduu
nahi rii xi, te c00 ca ana chicd fuerte nuu mii-ya;
€00 iin cui dandafiuhu-xi-né nuu ndaha-ya. 30 Te
yuhu xi Yuamani’, iin-ni Xinduu-nsi —ni cachi
Jesus.

31 Nayucandud, nécudchi raza-ya yucdn, ni
dataca tu-ne yuu na-caniyuu-néya, te cahni-néya.
32Dandu ni cachi-ya xi-né:

—~Cuaha ga obra vaha sani quide ni xini-nsia. Te
nsidaa obra ma ndud ni nihitdhvi’ nuu Yuamani’.

Pues ;indu obra xi (c6-ndiaa), te sahama cuni-nsia
cahni-nsia yuhu?

33Dandu ni cachi nécuachima xi-ya:

—C00, madi saha fia-nl quida-ni obra cuni-nsi
cahni-nsi mii-ni; c0d. Saha fid-ni cachi-ni iin
cuachi, fayucandud ndia ica-nsi caniyuu-nsi
mii-ni, vachi cuni-ni ndudava-ni xi Dios, te nehivi
Uun nduu-ni.

34Dandu ni cachi Jesus xi-né:

—Pues, ¢nansa divi cachi nuu tutu nduu ley
xi-nsia? Dohd cacha': “Nahi dios xinduu-nsia,
cachi*”. 35 Pues, ducan cachd' saha nehivi sanaha
ma, mate cuisi néhivi Uln ni inini razon xi Dios
nduu-né, doco nahi dios nduu-né, cachd’, te
indhd-nda, siempre fia-nddcuisi ndua cachi tutu
ii. 36 Doco yuhu, mate ni nihi iin chuun ii nuu
Yuamani’, te ni techuin-ya yuhu ni quesai fiuhivi
yoho, doco cachi-nsia iin cuachi ndua fia-cachi’
ndui Déhemani-yd. 37 Cuisi cundeheé-nsid obra
quidé, te nu co-ndud nahi obra quidd stna
Yuamani’, dandu masa cunindisd-nsia yuhu.
38 Doco nu dava-ni id obra quidé xi obra quida
stnd mii-ya, dandu xifivhu cunindisd-nsia. Te
mate cO-Xinindisd-nsid yuhu, doco siquiera
cunindisd-nsid milagru quidé, dandu vatuni
saa-nsia cundaa ini-nsia, te cunindisa stna-nsia
Auhu sain vida xi Yuamani” anime, te fiuhu sain
stnd vida xi yuhu ini mii-ya —ni cachi Jesus.

39 Dandu nsidaa nécuachi yucdn, tucutu ni
cuni-né tnii-neya, doco ni cacu-ya nuu-né.

40 Daani, inga xichi cuahan-ya inga ladu yute
Jordan ndeé lugar ndé ni saquida ii Juan (Bautista)
néhivi. Te ni cuee chii-ya yucdn. 41 Naylcandua,

cuaha neéhivi ni casaa stna nuu-ya yucan, vachi
dohd cachi-ne:

—C00 milagru nisad quida Juan (Bautista), doco
nsidaa fia-ndua ni cachitnuhu-ne saha Jesus,
divi fd-ndda ndud, (sani xini-nsi) —ni cachi
nécuachima.

42 Te tiempu id-ya lugar yucdn ni xinindisa
cuaha neéhivi mii-ya.

11

Nansa ni xihi Lazaro, te ni natiacu-né

1-2 Daani, después ni quicuehe iin nécuachi fiuu
tii Betania nani Lazaro. Te divi fiuu yucan ndoo
stnd ul cuha-ne, iin-ne nani Maria, te inga-né
nani Marta. Te Maria ma nduu nécuachi (ni saa
nuu Jesus después), te ni dacuchi-né tatna tnami
saha-ya, dandu ni nsida ichi-nea xi ididini-né.
3 Pues divi ciha Lazaro ma nduu ana ni catechutn
iin razon nuu Jesus, cachi-ne xi-ya:

—Stoho-nsi Sefior, cuhi vaha necuachi mani gua
nuu-ni.

4Nayucandud, (ni saa razén ma ndé id-ya); doco
na ni tiacu-ya palabra ma, dandu ni cachi-ya:

—~Cuehe jaan, co-ndua cuehé fa-cui-nda, cuisi
iin cuehe fa-naquimani cudha-nda Dios ndua,
te quee cuaha stna tnufivhu Xi Déhemani-ya —ni
cachi-ya.

5 Cunaha-nsia, mani cudha Marta xi cuhi-né xi
clha-ne nuu-ya. ¢ Doco na ni xinitnuhu-ya cuhi
nécuachima, ni cuee chii ga-ya ui quivi lugar yucan.
7Dandu ni cachi-ya xi necuachi dacuaha-ya:

—Vichi cdhun tu-nda ladu Judea.

8 Te ni cacachi nécuachima xi-ya:

—Maestro, ¢a cuni tu-ni cuhun-ni yucan? vachi
necuachi ladu ma, cuahan-né cahni-né mii-ni xi
yuu ni culi, te tayaha cuaha quivi.

9Dandu ni cachi-ya xi-né:

—Uxin Ul hora nchif ord nut-nda, fidylicandua
ma uhl cacanuu-nda ndui, te ma caquihi saha-nda,
vachi tnau nuu-nda fiuhivi yoho. Te ducdan ia stna
Xl nsidaa ana datnuu ndiaha (Dios) anima-xi, (ma
yuhi-ne). 10 Doco tucu id nu xica-nda fiut, ma
uhil nacasan-nda. Te divi ducan id stnd xi néhivi
co-datnaiu Dios ini anima-Xi.

11 Na ni nsihi ni cachi-ya ducén, dandu ni cachi
ga-ya xi-né:

—Quidi amigo xi-nda Lézaro. Naylucandud, clihin
dansicuihnu ini-ne.

12Dandu ni cachi nécuachi dacuaha-ya:

—Vatuni Stoho-nda Sefior, vachi ni quidi uun-ne
vichi, adi vatuni nduvaha-ne.

13 Ducén ni cachi-né, vachi tuxi ini-ne cdhan-ya
saha fa-quidi-nda na quetatu-nda; doco co0, saha
fa-xihi-nda cdhan-ya. 14 Nayucandud, chica claru
ni cahan-ya xi-né, cachi-ya:

—Cunaha-nsid, sani xihi Lazaro. 15 Te mate
co-ié' xi-né (na ni xihi-né), doco vatuni, vachi chin-
deama fna-saa-nsia cunindisa ndisa-nsia. Pues
vichi cuhun-nda ndé ia nsii ma —ni cachi-ya.

16 Te yucdn ia stnd iin nécuachi dacuaha-ya nani
Tomadas. Cuati cachi nehivi xi-né. Te vichi ni
cachi-né xi nsidaa ga compafieru-né:

—~Cuhun stnd-nda xi-y4, te cui-nda.

17 Daani, (ni quihin nsidaa-né ichi cudhan-né
xi-yd), te ni saa-ne fuu tii Betania ndé ia
nsii ma, te ni Xxinitnuhu-ne sacuahan-nda

cuml quivi indcdd-nda cueva ndé induxin-nda.
18 Cunaha-nsid, yatni id stnd fiuu cahnu Jerusalén
ndé nduu fuu tii ma, nahi dava hora caca-nda,
19 (te yucdn ndo6 cudha) necuachi raza Judea.
Nayucandua, ni casaa stna cuaha necuachima ndé
ia Marta xi Maria, cuni-né nacuahandee ini-ne
necuachima saha nsi-cuha-ne.

20 Daani, na ni xinitnuhu Marta sani quesaa
Jesus, dandu cuadhan-né nanchicun-néya. Doco
Maria, ni ndoo-ne vehe. 21 Te na ni saa Marta ndé
iin-y4, dandu ni cachi-né xi-ya:

—Sefior mio, nu ni fa-ni yohd ni cui, dandu ma
cul cuthe. 22 Doco yuhu indhi, nsidaa fia-ndud ni
cacantahvi-ni nuu Dios vichi, seguru cuahatahvi-ya
mii-ni.

23Dandu ni cachi Jesus xi-né:

—Icumi cuha-ni natiacu-ne.

24 Dandu ni cachi Marta xi-ya:

—Yuhu indhi, icumi-né natiacu-neé na saa Xinu
tiempu, te natiacu nsidaa néhivi.

25Dandu ni cachi Jesus xi-né:

—Yuhu nduu ana danatidci xXi nehivi, te
sahatahvil stndi vida ndiaha. Ana cahvi xi’, mate
sani xihi-né, doco iciimi-né natiacu-né. 26 Te nsidaa
ana itiacu, te xinindisa-né yuhu, ma nunca saa-née
cui ndisa-ne. ;A Xinindisd-ni fia-jaan?

27Dandu ni cachi-ne xi-ya:

—TJaan, Seflor mio; yuhu Xinindisé fa-mii-ni
nduu-ni Cristu Déhemani Dios, te ndé inga fiuhivi
ni quee-ni ni quesaa-ni.

28 Ducan ni cachi-ne, dandu manuhu-né vehe-ne,
te ni cana dehé-née cuhi-ne, cachi-ne xi nécuachima:

—Sani quesaa maestru Jesus, te cana-ya mii-ni.

29 Naylcandud, na ni tiacu Maria fid-jaan, dandu
luegu ni ndacuiin-ne cuahan-né ndé id-ya, 30 vachi
tafidha ga saa-ya meru ini fiuu ma, ia va-ya
ndé ni ndacuhun tnaha-yd xi Marta. 31 Daani,
necuachi raza Judea ndod nacuahandee Xi ini
Maria vehe-ne, ni xini-né na ni ndacuiin yachi
necuachima cuahan-ne, flayucandud, ni tenchicun
stnd-ne cuahan-ne, cachi-ne:

—Adi cudhan nécuachi jadn ndé indluxin nsii
fia-coo-ne cuacu-ne.

32Dandu ni saa Maria ndé i Jesus. Te ni saculin
sisl-né nuu-ya, cachi-ne:

—Sefior mio, nu ni ia-ni yoho ni cui, dandu ma
cui cuhe.

33Daani, na ni xini Jesus sacu Maria, te sacd stna
nehivi cutnahd xi-né, dandu ni sacan fuerte ini-ya,
te ni cutasi ini-ya. 34 Dandu ni cachi-ya xi nehivi
yucan:

—¢Indu induxin nsii?

Te ni cachi-neé xi-ya:

—Cuhun-nda cundeheé-ni, Stoho-nsi Sefior.

35Dandu ni sacu stna-ya. 36 Te sahdyucandud ni
cacachi nécuachi raza-ya (ni quixi Jerusalén):

—~Cundeheé-nsid na cuaha gua cuu ini-ya saha
nsii ma.

37 Doco dava nehivi yucdn, ni (Xitnuhu-ne),
cachi-né:

—Decuénde iin necuachi cuaa ni danatui Jesus
yoh6 nuu-xi. ¢indlt chuun manicui danddvaha-ne
necuachinsii yoho saha fia-masa cai-ne ni cui? —ni
cachi-ne.

38 Daani, cuahan-ya xi-né te ni saa nsidaa-né
décuénde ndé induxin nsii ma. Cueva ndud, te

ndiadi iin cava cahnu yeha. Te mii-y4, sdcan ndee
ini-ya ni sda-ya. 39 Dandu ni cachi-ya xi néhivi
yucan:

—Dita-nsia cava jaan.

Doco ni cahan Marta, citha nsi-Lazaro, cachi-né:

—Sefior mio, sdcuahan-nda cumi quivi vichi; adi
sasahan quini nsli jaan.

40 Dandu ni cachi-ya xi-né:

—Sani cachl xi-ni cuisi Xifivhu cunindisa
vaha-ni, dandu cuni-ni fia-ndiaha gua quida Dios.

41 Nayucandué, ni dita nehivi ma cava ndiadi
yehé cueva ma. Dandu ni ndacoto ndiad-ya
diqui-xi, te ni cachi-ya:

—Ansivéhé-ni, Yuamani’, vachi ni inini-ni
Na-ndud ni xican tahvi nuu-ni. 42 Te indhi, ducani
inini-ni yuhu na xican tahvi nuu-ni, doco ducan
cachi® xi-ni vichi saha-fid ni cunini néhivi ita
yohd, te cunindisd-né mii-ni fia-nduu-ni ana ni
techuun-xi vaxi 43—ni cachi-ya.

Dandu ni ndahi ndee-y4, cachi-ya:

—iLazaro! jQuee-ni, naha-ni!

44 Dandu ni natiacu nécuachi nsii ma ni quee-ne
cueva, idaducin ii-né sicoto. Te nuhni stna
ndahasaha-né, te nuu-né, idahvi stna iin sicoto.
Dandu ni dandacu-ya nuu nehivl itd yucdn,
cachi-ya:

—Nacani-nsiane, te ni caca-né —ni cachi-ya.

Nansa ni ndatnuhu tnaha néhivi ila-tnii-ne Jesus,
te cahni-néya

45 Nayucandud, cudhd nécuachi raza Judea
yucan, nl Xinindisd stnd-néya na ni Xini-ne
nansa ni quida-ya. Divi néhivi ni sahan
vehe Maria nacotd xi nécuachima Xinduu-ne.

46 Doco dava ga neéhivi yucdn, manuhu-né, te
ni cachitnuhu-ne xi neécuachi fariseu nansa ni
quida-ya. 47 Nayucandud, ni nataca nécuachima xi
dutu xicusahnt, te ni ndatnuhu tnaha-né, cachi-ne:

—¢Ndia quida-nda? vachi cuaha ga milagru
quida Jesus. 48 Te nu ni nac66 uun-ndane¢, dandu
icumi nsidaa neéhivl cunindisd-né nécuachima. Te
nu ducan, dandu caquixi te-romanu, dacaa-te
vehefiuhu xi-nda, te dandutu stna-te nsidaa-nda
fiuu-nda yoho —ni cachi-ne.

49 Dandu ni cahan iin tida nani Caifas, divi
necuachi nduu dutu cusdhnl cuia yucan. Te doho
ni cachi-ne:

—Mii-nsid, coé-cundda ini-nsia. 359 Co-sdnihi
ini-nsia fia-nuu ndohdé chicd vaha quea nu ni
cui imindaa néhivi saha fiuu-nda yoho, te madia
ndafiuhu nsidaa-nda —ni cachi-ne.

31Doco Caifas ma, madi ini-ni mii-né ni chitnni
ini-ne cachi-né ducan; c00, vachi saha-iia nduu-né
dutu cusdhnll cuid yucan, fidyucandua Dios ni
dachitnuni ini-yane cachi-ne ducan saha Jesus
fia-icimi-ya cui-ya saha néhivi fiuu-ya. 52 Te madi
cuisi saha nehivi fiuu-ya. C00, vachi icumi stna-ya
cundaca-ya nsidaa nehivi nduu dehe ndisa Dios,
te dandtaca-yané fia-cundoo-ne iin-ni cahnu-ni,
mate vichi xindoo-ne inicutu fiuhivi.

53 Cunaha-nsia, ndé quivi yucdn ni quesaha
te-xidandacd fiuu ma ndatnuhu stnahda-te nansa
quida-té fia-cahni-téya.

54 Naylucandud, coni Xicanuu vate ga-ya mahi
nehivl raza-ya yucdn, co0. Ni quee-ya cuahan-ya
inga fiuu nani Efrain, iin fiuu inddhu yatni ndé
ndud puru yucu. Te yucan ni 1a chii-ya xi necuachi
dacuaha-ya.

55 Daani, quivi yucdn sa-itdiu nacava iin
vicO nani vico pascua, nduama iin vico
siempre nsidacahnll necuachi raza Judea yucan.
Nayucandud, cuahad néhivi ni quee fiuu cuati
vaxi fluu Jerusalén saha fia-nduhii-né antes saa
vicoO ma. 46 Te itd nécudchima vehefithu cahnu
ndatnuhu-né, ndacatnuhu stnahd-né nuu-né a
quixi stna Jesus vico ma, a coo, cachi-né iin-ne xi
inga-ne:

—¢Nansa tuxi ini-nsia? ¢A quixi-ne, 4 co6? Adi
ma quixi-né cahan-nsi.

57 Cunaha-nsia, sani quee iin orden nuu dutu
Xicusahny, Xi nuu neécuachi fariseu, cachi-ne xi nsi-
daa nehivi fa-icimi-né cachitnuhu-ne indu ia-ya,
nu indha-né, saha-ia cuhlin necuachima tnii-neya.

12

Nansa ni quida iin nécuachi Aiaha, ni dacuchi-né
saha Jesus xi tatna tnami
1 Daani, cumani g4 ifiu quivi cunduu vico pas-
cua, dandu ni saa Jesus fiuu tii Betania, divi fiuu
ndé id necuachi ni dandtidci-ya nani Lazaro. 2 Te
fiuu Mma ni quida stnd nehivi iin vico tii saha-na
cundoo-ne cuxi-ne xi-ya. Te vico ma ni chindee
stnd Marta, ni quida-ne chuun yuhunuhu. Te
id stna Lazaro yucdn mahi nehivi cutndhé xi-ya
xixi-ya. 3 Daani, ni saa stnd Maria yucdn, nihi-né
dava litro fia-tnami nani nardo, finu cuaha-té, te
yahvi ga-te. Te ni dacuchi-nete saha-ya, dandu
ni nacuaha-néte xi ididini-né. Te inicutu vehe
ni nacutu dico tnami-té. 4 Doco yucan i stna
iin nécuachl dacuahda-ya nani Judas Iscariote, divi

déhe SimoOn, te nduu stnd-ne tiaa icami dico xi-ya
después. Te dohd ni cachi-ne:

5 —;Indu chuun céni cuyahvi fid-tnami jadn
chica vaha ni cui? Vachi vatuni tui uni cientu dihun
plata saha fia-jaan, te dasan-ndafid nuu necuachi
ndahvi.

6 Ducan ni cachi nécuachima, doco madi ndisa
necuachi ndahvi cuhi ini-né; (mii-né cuhi ini-ne),
vachi iin necuachi cuihna nduu-né. Te ndaha-né
ia itni dihtin xi nsidaa nécuachima, te tuha stna-ne
cuida cuihna-né dihun fivhuma. 7 Nayucandua, ni
cachiJesus xi-né:

—Nacoo-ni necuachi fiaha yoho, vachi saha-fia
sa-ituu quivi cunduxin, fidyucandud ni chivaha-ne
fia-tnami yoho, te vichi ni xichuin-néa. 8 Nécuachi
ndahvi, nicanicuahan ndoo6-né yoho, doco yuhu,
€00, sacu-ni quivi ié' xi-nsia —ni cachi-ya.

Nansa ni ndatnuhu tnahada nehivi Aa-cahni
stna-née Lazaro

9 Daani, cuaha ga stnd neécuachi raza Judea, ni
saa stna-ne fuu tii Betania ma na ni xinitnuhu-ne
yucan id-ya. Doco madi cuisi mii-yd cuni-ne
cundehe-né, co6. Stna Lazaro cuni-ne cundehe-né,
vachi sani natiacu neécuachima. 10 Nayucandua,
décuende stna necuachima cuni stna dutu
Xicusahnu cahni-né, te sahama ni quesaha-né
ndatnuihu tnahd-né (nansa quida-ne). 11 Vachi
saha Lazaro cuaha néhivi ladu Judea ma cuni-né
yaha-ne ladu xi Jesus fid-cunindisa stna-néya.

Nansa ni saa Jesus fiuu Jerusalén

12 Daani, ni yaha inga quivi. Te neéhivi cudha
sanl quesaa fiuu Jerusalén chivaha xXi vico ma,
ni xinitnuhu-ne fia-icimi Jesuds quesaa stna-ya.

13 Nayucandud, ni sahnde-né ndaha nu-fiau, te
nihi-nénu ni quee-ne cudhan-né décuénde ndé
vaxi-ya, cana ndee nsidaa-né, cachi-ne:

—iViva! jNdiaha ga nécuachi yoho, vachi cuenta
xi Stoho-nda Sefior vaxi-ne! jNdiaha ga-ne, vachi
cuahan-ne cusahnu-né nuu fiuu-nda Israel!

14 Dandu ni tui iin burru chii, te ni sacunuu-ya
yata-si. Ducan ni quida-ya, vachi dohé cachi nuu
tutu ii:

15 Mii-nsid nehivi fiuu Sién yoho, masa yahi-nsia,
vachi icumi quesaa mii-ya ana cusahnu
nuu-nsia, cuindanuu-ya iin burru chii
—cachi tutu ma.

16 Doco necuachi dacuahd-ya, c6-indha-né
Na-saha mii-ya cachi tutu ii ducan. Cuisi décuéndé
después na sani nanihi-ya tnufiuhu ndiaha xi-ya,
dandu ni nsinuu ini-né, ndisa, ducan cachi tutu
ma, te divi ducan ni chindee stna-néya, (te ni
quida ndisa-ya) nsidadma.

17-18 Pyes vichi sani ndecoyo cuaha néhivi (fiuu
ma) nanchicun xi-yd, vachi sani xinitntuhu-ne saha
milagru cahnu ni quida-ya na ni cana-ya Lazaro
ni quee-ne sepultura ni natiacu-ne. Vachi nehivi
ni xini xi milagru ma, sani dacuitia-ne cuentu
inicutu.

19 Daani ni xini nécuachi fariseu fia-cuaha gua
nehivi ni ndecoyo, te ni ndatnuhu tnaha-né entre
mii-né, cachi-né:

—iJaan xini-nsia ni-iyuhu c6-quida-nda ganar!
Cundeheé-nsia, nsidanicuu nehivi nchicun xi Jesus
vichi.

Nansa ni quixi nécuachi raza Grecia nanducu-né

Jestus

20 Daani, vicO ma ni saa stna itnii nécuachi
fiuu Grecia fia-cahvi-né Dios vico ma. 21 Te ni
tnatuu-ne nuu Felipe, iin nécuachi fiuu Betsaida ia
ladu Galilea, te ni cachi-né xi nécuachima:

—Sefor, cuni-nsi cahan-nsi xi Jesus.

22 Dandu ni sahan Felipe ni cachitnuhu-ne xi
Andrés, dandu ndui-ne cuahan-né nuu mii-ya, te
ni cachi-ne xi-yd saha nécuachi fiuu Grecia ma.
23Dandu ni naxiconihi-ya nuu-né, cachi-ya:

—Vichi sanl saa quivl nanihi” tnufiuhu ndiaha
xi, divi yuhu ana nduu Tnaha Neéhivi Nuhivi.
24 Cunini-nsia palabra ndacuisi yohd: nu (cuhi
ini-nda) iin nuni, te sahdma co6-chihi-ndaiid, dandu
imindaa_ nuni cundua nicanicuahan. Doco nu

sanl chihi-ndafnd, dandisa icimia nducuaha’.

25 Pues ducdn ia stna xi vida xi néhivi. Nu cuhi
ga ini-né vida xi-ne fiuhivi yoh6, dandu icimia

ndanuhu dahuan. Doco nu c6-cuhi ini-néa, dandu
nicanicuahan cucumi-né vida ndiaha. 26 Te nu
ndul ndisa-ne iin ana Xinucudchi nui, dandu
ni cunchicun-ne yuhu, te ndéni ni cui ni saj,
yucdn icumi saa stnd necuachima cutnaha-né
xX1’. Te nsidaa ana xinucudchi nui, iciimi Yuamani’
quidafiuhu-yane.

27°Vichi yadha ga nacédni cudha ini. Doco ¢a cudhin
caquin nuu Yuamani’ fia-ni dacacu-ya yuhu nuu
na-ndua icimi cuu xi vichi? Co06, vachi divi saha
fia-ni cut-xi’ ducdn ndud ni quesai fiuhivi. 28 Te
vichi doh6 cachi’ xi Yuamani”: “Tava-ni tnufiuhu
xi-ni cundehe nehivi”.

Dandu ni tiacu tachi ana cdhan ansivi, cachi-ya:

—Sani tavi tnufivhu Xi, doco mads ga-ia icumi
quee nuu nehivi quivi nuu-xi.

29 Nayucandud, néhivi itd yucdn, na ni tiacu-né
tachi-ya, ni cachi-ne:

—Davi ni cahan.

Te dava ga-né ni cachi-né:

—Adi dngel ni cahan xi Jesus.

30 Dandu ni cachi-ya xi-né:

—Madi saha yuhu ni cdhan Dios ndé ansivi
ni tiacu-nsia; saha mii-nsid nduad ni cahan-ya.
31 Cunaha-nsid, sa-ituu ndundaa saha nsidaa
Na-cé-ndiad fiuhivi yoho. Te vichi icumi Dios
tava-ya quisi dandacu nuu fiuhivi yohd. 32 Daani,
nu sani chituu ducun nehivi yuhu, dandu icumi
dandataqui cuaha nehivi nui.

33 Palabra ma ni cachi-ya nahi ejemplu saha-iia
cundaa ini-nda indu modo icumi néhivi cahni-néya
(nchica cruz). 34 Dandu ni cachi néhivi cudhd ma
xi-ya:

—Nsiuhu, sani inini-nsi ni cahvi-ne nuu ley ii
ndé cacha': “Nicanicuahan icimi coo mii-ya nani
Cristu”. Doco mii-ni, cachi-ni Nna-icimi nehivi
danana ducun-ne mii-ni, (te cui-ni). Te cachi
stnd-ni Aa-nduu-ni Tnaha Néhivi Nuhivi. Pues
¢nansaia (chuun quidd) iin ana nduu Tnaha Nehivi
Nuhivi?

35Dandu ni cachi Jesus xi-né:

—Iyuhu nduu tiempu cuahan cutnuu ndiaha
luz (xi Dios) mahi-nsid. Nayucandud, nacua dat-
nuu ndiaha-ya nuu-nsia, ducan quida ndisa-nsia
cumplir vichi, vachi (vaxi iin quivi) vihini cuxio
nsidaama, te ndé cuisi ichi fida ndoo nuu-nsia.
Cunaha-nsia, nu ni cacd iin néhivli ichi faa,
ma cO-cundaad tnuni ini-né indu nuu-xi saa-ne.
36 Doco vichi ndud meru hora datnuu ndiaha-ya

luz (xi-ya) nuu-nsid, fiayucandud cunindisa-nsia
saha-fid saa-nsia cunduu-nsia déhe mii-ya ana dat-
nuu ndiaha xi-nsid —ni cachi-ya.

Dandu ni quecuaan-yd iin xaan ndé ma
ndacuhun nécuachima-ya.

Nansa ni cahichi ini nécuachi fiuu Jestus mii-yd
37Mate cuaha milagru nahnu ni quida-ya ni xini
nehivi, doco céni sda-ne cunindisa-néya. 38-39 Te
ducdn ni cuu ndisa ia-ndua ni tiaa profeta sanaha
nani Isaias, vachi dohd ni cachitnuhu ndoma:

Stoho-nsi Sefior, sacu néhivi ni xinindisa na-ndua
ni cachi-nsi xi-né, mate cuaha ga sani
quida-ni milagru fuerte, ni cachi ndéma.

Naylucandud, manicui ga cunindisd neéhivi

(raza-ya), vachi doh6 ni tiaa stnd Isaias ma

(fia-ndud ni cachi Dios) saha-né:

40 Sani dacuai anima-ne, te quiddmdaxini-ne quidé.
Nayucandué, co-cuni-né cundehe-né ichi
yuhu, ni cé-cuni stna-né manihi ini-ne, ni
coO-cuni stna-ne natnahnu-ne (ichi vaha), te
ducan nsida vil” anima-ne, ni cachi-ya.

41 Na-jadn ndud ni tiaa Isafas sanaha na ni xini

ndoma sefia xi Dios fia-ndiaha gua cuahan quida

Jesus, te ni cachitnuhu-nda sahama.

42 Doco cunaha-nsid, cuaha ga stnd nehivi
raza-ya ni xinindisd stna-néya, deécuéndé stna
cuaha necuachi dandacu. Doco cdni cachi vate-né
Na-jaan, vachi ni yuhi-né (cuida ini) necuachi
fariseu-ne, te ma c60 ga permisu cuhun-ne
vehefitthu, 43 Vachi chicd ni cudii ini-ne ndee
vaha-ne nuu néhivl fiuhivi, te madi nuu Dios.

Nansa icumi palabra ni cachi Jesus nsidandaa
saha cuachi néhivi Auhivi

44 Daani, ni ndahi ndee Jesus, cachi-ya:

—Nu xinindisd nehivi yuhu, madi cuisi yuhu
Xinindisd-né; c00. Stnd mii-ya ana ni techuun-xi
vaxi Xinindisa stnd-ne. 45 Te nu indéhe-né yuhu,
dandu indéhe stnd-ne ana ni techuun-xi vaxi.
46 Cunaha-nsia, saha-na datnui nuu néhivi ichi
cuhun-ne, fayucandua ni quesal fuhivi yoho,
dandu nsidaa ana xinindisa xi, ma caca ga-ne ichi
Nda. 4748 Te nud cundda ini iin néhivi fia-ndua
cachi’, te co-chivaha-nea, dandu icumi ndundaa
saha cuachi-ne, te nihi-né castigu. Doco madi
yuhu icami nsidandaa xi saha-né. C00, vachi madi
saha-fia dandohinehivi ni quesai fiuhivi yoho. Coo;
saha-Na cacu-ne ni quesai. Divi palabra sani cachi
icumi nsidandaa saha cuachi nehivi cahichi ini-xi,
te c6-candisd-né fia-ndua cachi'. Icami palabra ma
cacha nansa nihi-né castigu na sda Xinu tiempu.

49 °Nsidaa fia-ndud sani cachi xi-nsia, madi
dinl mii ni qued; c00, divi Yuamdani” ndud ana
ni sacunahi nuu-xi; divi mii-ya ni cachi-ya xi’
fia-ndud cuni-ya cachi xi-nsid. 59 Te indhi, nu ni
Cunindisd-nsia na-ndud dandacu-ya, dandu vida
ndiaha cucumi-nsia nicanicuahan. Nayucandua,
nacua sani cachi-ya xi’, divi fia-jaan ndua cacht’
xi-nsid —ni cachi Jesus.

13

Nansa ni nacate Jests saha nécudachi dacuaha-ya

1 Daani, ni saa vigilia vicd pascua, te indha
Jesus sa-itud stnd quivl icumi-ya quee-ya fuhivi
yohd nuhu-ya ndé ia Yuamani-ya. Te cunaha-nsia,

cud cudha ini-ya saha nehivi xi-ya ndod fiuhivi
yohd, fiayucandud ni (quida-ya ifidha fia-cundaa
ini-nda) ydha ga cuu cudha ini-ya saha-nda. 2 (Vachi
divi fiua vigilia ma) id-ya cudini-ya xi (néhivi
xi-yd). Doco iin nécuachima nani Judas Iscariote,
divi déhe Simoén, sanihnu ini-ne cahin-néya
(nuu te-xidandacu), vachi ducan ni dandcani ini
fia-malu-né quida-ne. 3 Te mii-y4, indha stnd-ya
sanl chitnuni ini Yuamani-yd fa-dandacu-ya
nuu nsidanicuu ifiaha, te indha stna-ya fia-nuu
Yuamani-ya ni quixi-ya, te después nuhu-ya.
4 Nayucandud, ni nacoo-ya fia-xixi-yd, te ni
ndacuiin-ya, ni tava-yd duhnu quihin-ya, te ni
chicuhni nihni-ya iin sicoto cani tixi-ya. > Daani, ni
tnii-ya iin tina, te ni dachitu-yana tecuii, dandu ni
quesaha-ya nacaté-ya saha necuachi dacuaha-ya,
te después ni nsida ichi-yafia xi sicoto cani-ma.

6 Te na ni saa-ya ndé ia Simon Pedro, dandu ni
cachi-ne xi-ya:

—¢A ndisa cuni-ni nacate-ni sahi, Sefior mio?

7Te ni cachi-ya xi-né:

—Vichi ¢4-sdnihi ini-ni indu ifidha ndua cuahin
quide xi-ni, doco vaxi iin quivi, dandu saa-ni cun-
daa vaha ini-ni.

8 Dandu ni cachi-neé xi-ya:

—iC04! jMa nunca cuahi nacate-ni sahi!

Te ni cachi tu-ya xi-né:

—Nu masa nacati saha-ni, ma cui cunduu-ni
nehivi xi.

9Te ni cachi tu-ne xi-ya:

—Seflor mio, nu ducan ndud, dandu nacate
stna-ni ndahi xi dini, te madia cuisi sahi.

10Dandu ni cachi-ya xi-né:

—~Cunaha-ni, nu laca ni xichi iin nehivi, coo0
necesidad cuchi tu-ne, vachi sa-ia ndoo inicutu
ica-né, cuisi saha-né (cudi), te fia-jaan Xifiuhu ndoo.
Te ducan ia stnd xi mii-nsia vichi, sani ndoo vaha
dahuun anima-nsia. Doco madi nsidaa-nsia ia
ndoo-nsia.

11 Ducan ni cachi-ya, vachi indha-ya ana cuahan
dico xi-ya, fayucandud ni cachi-ya: “Madi nsi-
daa-nsia id ndoo-nsia”.

12Daani, ni nsihi ni nacate-ya saha-né, dandu ni
nacundixi-ya duhnu quihin-ya, te ni sacoo-ya. Te ni
cachi-ya xi-né:

—¢A cundada ini-nsia indu chuun ni quide
xi-nsia ducan? 13 Pues Maestro cachi-nsia xi’,
te Stoho-nsi Sefior cachi stnd-nsia xi’. Te vatuni
idma, vachi divi ndui. 14 Doco cunaha-nsia, mate
maestru xi-nsia ndui, te stoho-nsia ndul, doco
ni nacati saha-nsid. Nayucandud, stnd mii-nsia
ndia ica-nsida nacate stnahd stna-nsia saha-nsia.
15 Vachi nacua ni quide xi mii-nsid, divi ducén
Xifiuhu quida stnd-nsia. 16 Na-ndaa ndua cachi’
Xi-nsid yoho: masa catuxi ini iin pedn fia-chica
ndiad-te nuu lamu xi-té. Stnd iin té-nihi-xi iin
razon, masa cutuxi ini-te fa-chica ndiaa-te nuu
ana ni techuun-xi-té xi razon ma. 17 Nayucandua,
nu sani cundaa vaha ini-nsia fia-ndda ndud sani
cachl xi-nsia, te quida ndisa-nsia cumplir, dandu
ndiaha ga cundoo-nsia.

18°Doco c6-cahin saha nsidaa-nsid. Yuhu indhi
indu nehivi sani nacaxin. Te nacua ni cachitnthu
nuu tutu ii, ducdn ndisa sani cuu xi, vachi dohé
cachd': “Iin tiaa cutnaha xi na xixi, divi nduu
ana sanl nanduu ana xini uhi xi”. 19 Yuhu,
tafiaha ga yahi tnundoho icimi cuu xi, doco sani

cachitnuhi xi-nsia saha-na, dandu na saa cuu
ducan, icumi-nsid cunindisa-nsid fia-divi yuhu
ndud mii-ya. 20 Na-ndacuisi ndua yohd cachi'
xXi-nsia: nu xinindisd néhivi iin ana ni techuin,
dandu quedma na ian sanli xXinindisa stna-ne
yuhu. Te nu ducén xinindisd-né yuhu, dandu cuni
cachama xinindisd stnd-né mii-ya ni techuun-xi
vaxi 21—ni cachi-ya.

Nansa ni cachi Jesus fia-divi Judas icumi quida
xi-yd entregar

Dandu ni quesaha-ya cuhuiun cudha ini-ya, te ni
cachitnuhu-ya xi néhivi xi-ya yucén:

—Cunaha-nsig, i iin-nsia cuahan cahin xi".

22 Nayucandua ni quesaha nsidaa nécudchima
indéhe stnahd-né nuu-né, nacani ini-ne ana divi
cahan-ya saha-xi cahan-né. 23 Te yatni uun diin-ya
id iin nécuachi mani gua nuu-ya. 24 Naylucandua,
ni quida Pedro iin sefia nuu necuachima fia-ni
ndacatnuhu-né nuu-ya ana divi cdhan-ya saha-xi.
25 Dandu nécuachima, chicd ni cuyatni-ne nuu-y4,
te ni cachi-ne xi-ya:

—Sefior mio, ¢{ana divi nduu tiaa cachi-ni?

26 Dandu ni cachi-ya xi-né:

—~Cuahin dandaxin iyuhu pan, te ana cuahi, divi
necuachi jaan nduu-ne.

Dandu nl dandaxin-yd pan ma, te ni saha-ya
Judas Iscariote, divi déhe Simoén. 27 Te na ni tnii
necuachima pan ma, dandu ni quihvi fida-malu Sa-
tands ini anima-ne. Dandu ni cachi-ya xi-né:

—Na-ndua cuahan-ni quida-ni, yachi quida-nia.

28 Doco nehivi dava ga cutndha xi-ya yucdn, coni
Ccundda ini-né indu chuun ni cachi-ya palabra



SAN JUAN 13:29 Ixxiii SAN JUAN 13:36

ma XI nécudchima. 29 Dava-ne, ni tuxi ini-ne
ni cachi-ya ducan saha fa-nduu necuachima
ana ndiaa xi dihun xi nsidaa-né, te adi ia ifidha
cuhun-neé cuiin-ne na-nducahnu vico, te 0
cuhun-ne dasan-né dihun nuu nécuachi ndahvi
cahan-né, (doco c006). 30 Daani, na ni nsihi ni tnii
Judas ma pan ma, dandu vichi vichi ni quee-ne
cuahan-ne; te fiud ndua.

Na-ndiui palabra saa ni dandacti Jestis nii-nda
31Na sacuahan Judas, dandu ni cachi Jesus:
—Yuhu ana ndutd Tnaha Neéhivi Nuhivi, vichi

sani nihl ndise tnufivhu xi, te saha stna yuhu
icumi quee ga stnd tnufiuhu xi (Yuamani’) Dios.
32 Nayucandud, nd saha yuhu chicd coo tnufiuhu
Xi-ya, dandu stnd yuhu nihi ga stnai mas tnufiuhu
quida-ya; te yachi icumi-yd quida-ya ducan.
33 Hijos, laca iyuhu-ni coo gue xi-nsid yoho.
Vachi nacua ni cachi xi necuachi raza-nda Judea
daa, fid-jadn ndua cachi stnai xi mii-nsia vichi,
icumi-nsid nanducu-nsid yuhu, doco lugar ndé
ctuhin ma-cui sada-nsia. 34 Te vichi dandacui iin
ley saa chivaha-nsia, divi fid-cuu stnaha ini-nsia
saha-nsid, Ha-jaan ndud dandacui; nacua cuu
cudha ini saha mii-nsia, divi ducan xifiuhu cuu
stnahd stnd ini-nsia saha -nsid. 3> Vachi nu ni cuu
stnahd ini-nsia saha-nsia, dandu sahdajan vatuni
cundaa ini nsidaa néhivi fia-divi nehivi xi yuhu
nduu-nsia.

Nansa ni cachitntthu Jesus fa-icumi Pedro

nacuaa-néya
36 Dandu ni cachi Sim6n Pedro xi-ya:
—Sefior mio, ¢induvi cdhun-ni?
Dandu ni cachi-ya xi-né:

—Vichi ma cui cutnaha-ni xi” cuhun indu icumi
cuhin. Doco después, dandu icumi stna-ni saa-ni
yucan.

37Dandu ni cachi-neé xi-ya:

—Sefior mio, ¢indu chuun ma cui cutnaha stnai
xi-ni cuhun vichi? Vachi cunaha-ni, dispuestu ié
cul saha-ni.

38 Dandu ni cachi-ya xi-né:

—¢A ndisa dispuestu id-ni cui-ni sahi cahan-ni?
Yuhu cachi’ xi-ni, te fia-ndda ndud, tafidha ga coto
lehe, te sani nacuaa-ni yuhu uni xichi.

14
Na-ndiwd ni cachi Jestis xi néhivi xi-yd fia-mii-yd

nduti-ya ichi saa-nda nuu Yua-nda Dios

1"Masa ndcdni ga ini-nsia; cuisi cunihnu ini-nsia
Dios, te cunihnu stnd ini-nsia yuhu. 2 Ini vehe
cahnu Yuamdni” id cuaha ga lugar ndé cun-
doo-nda. Te nu madi fia-ndda ndudjan, dandu sani
cachi xi-nsia ni cui. Doco icimi codonui nuu-nsia
cuhin saha fa-quida vil” ndé cundoo stna-nsia
xi’. 3 Daani, na nsihi quideama, dandu icumi
naxicocuiln nacuaqui mii-nsia nuhu-nda saha-na
cutnaha-nda cundoo-nda yucdn. 4 Te lugar yucan,
sacundaaini-nsiainduia’, te sacundaa stnd ini-nsia
indu ichi sda yucan.

5Dandu ni cachi Tomas xi-ya:

—Seflor mio, cO6-indha-nsi ichl ma, vachi
cO-cundda ini-nsi indu cuhun-ni.

6 Dandu ni cachi Jesus xi-né:

—Yuhu ndui ichi ma, te ndut stnai fia-nddcuisi,
te nduu stnail ana (saha xi) vida ndiaha. Nu madi
saha yuhu, c00 iin sda niu Yuamani’. 7 Doco nu

indha-nsid yuhu, dandu indhd stna-nsia mii-ya.
Nayucandud, vichi sani xini-nsiaya, te sa-indha
stna-nsiaya.

8 Dandu ni cachi Felipe xi-ya:

—Seflor mio, cuni-nsi cundehé-nsi Yua-nda
Dios, dandu ndoo vaha ini-nsi.

9Dandu ni cachi-ya xi-né:

—Sacuaha ga tiempu ié' cutnahi xi-nsia, te ¢a
tanaha ga nacuni-ni yuhu, Felipe? Cunaha-ni, nu
sani xini-nsia yuhu, dandu fia-sanl xini stna-nsia
Yuamani” ndud, te coo ca necesidad cachi-ni
fia-cuni-nsia cundehe-nsidya. 10 Adi sa-xinindisd-ni
na-iuhu sain vida xi ini Yuamani’, te fiuhu stna
vida xi-ya ini yuhu. (Pues divi ducan ndua, te
sahama) nsidaa fa-ndud cachi' xi-nsia, madia
ini-ni mii ndacu inia, vachi ini anime id Yuamani’,
te divi-ya nduu ana quida-xi obra ndiaha xi-ya
(xini-nsia). 11 Cunindisa-nsia fia-iuhu vida xi
ini mii-y4, te i4 stna vida xi-ya ini yuhu. Te nu
cO-xXinindisd-nsia mate sani cachi xi-nsida ducadn,
doco siquiera cunindisd-nsid fia-sani xini-nsia
milagru ndiaha ni quide. 12 Na-nd4a ndua cachi'
Xi-nsid yoho: nu xinindisd ndisa iin néhivi yuhu,
dandu vatuni quida stnd-né milagru nahi fia-ndua
quidé. Decuende milagru chicd fuerte vatuni
quida stna-né, vachi icdmi nuhi ndé ia Yuamadni’.
13 Te nsidaa fia-ndud ni cdcan tahvi-nsia, te
ndacucahan-nsia quivi, icumi quidea, dandu chica
mas nihl Yuamani’ tnufivhu xi-ya saha yuhu ana
nduu Déhemani-yd. 14 Ndéni ifiaha ni cui ni cacan
tahvi-nsid, te ndacucahan-nsia quivi, quidea.

Nansa ni quida Jesus comprometer techutin-ya

Espiritu Il xi-yd quixi

15°Nu cuu ndisa ini-nsia sahi, dandu icimi-nsia
chivaha-nsia fia-ndud dandacui nuu-nsid. 16 Icumi
cacan tahvi stndi nuu Yuamani’, dandu techuun-ya
inga ana quixi chindee xi-nsid, te Ya-icami quixi
ma, nicanicuahan icumi-yd coo-ya cutnaha-ya
xi-nsid. 17 Divi Espiritu Ii xi Dios nduu-y4, te
cuisi fld-ndacuisl cachi-ya. Néhivi dava ga fiuhivi
yoho, ma cui nihi-né Ya-ii ma, vachi co-tui-ya
nuu-né, te ni c6-inahd stna-néya. Doco mii-nsia,
sa-indhd-nsiaya, vachi sa-1d-ya cutnaha-ya xi-nsia,
te después, icumi-yd yaha-ya ini anima-nsia
coo-ya nicanicuahan. 18 Yuhl, ma cudhi ndoo
penchi-nsid, vachi icumi naxicocuiin fa-coi
xi-nsia.

19°Laca sacu tiempu, dandu ma cuni ga nehivi
fuhivi yuhu. Doco mii-nsig, jaan. Vatuni cuni-nsia
yuhu. Iin-ni itidcul, te saha fia-itidcul, Adyucandua
iin-ni cutiacu stnd mii-nsid. 29 Na saa quivi
yucdn, dandu cundaa vaha ini-nsia fia-iin-ni ndui
x1 Yuamani’, te cundaa stnd ini-nsia na-sa-ia stna
mii-nsia ini anime, te yuhu, ini anima mii-nsia ia
stnai.

21°Ana indhd xi fia-ndud dandaculi, te quida-néa
cumplir, divi nécudchimda nduu ana cuu ndisa
ini-xi sahi. Daani, nu cuud ini-ne sahi, icumi
Yuamani’ cuu stna ini-ya saha-né, te stna yuhu,
cuu stna inl saha mii-né, te datdi nansa nduu
modo Xi nuu-né.

22Daani, ni cahan Judas xi-y4, (doco inga Judas),
madi Judas Iscariote, te dohd ni cachi-ne xi-ya:

—Sefor mio, ¢indu chuun cuisi nuu nsiuhu
icami-ni datti-ni nansa nduu modo xi-ni? ¢indu
chuun ma quida-niducéan xi dava ga néhivi fiuhivi?

23Dandu ni cachi Jesus xi-né:

—Nehivi cuul ini-xi sahi, tUha-ne chivaha-ne
fa-ndua cachi’ xi-né. Dandu Yuamdni’, icumi
stnad-ya cuu ini-ya saha-né, te saa-nsi nuu-né
fa-cundoo-nsi ini anima iin iin-ne. 24 Doco
necuachi cé-cuu ini-xi sahi, cé-chivaha-ne fia-ndua
cachi'. Te na-ndua cachi' xi-nsid, madi ini-ni mii
ndacu ini cachi fia-jaan. C00, Yuamani” nduu ana
chitnuni ini-xi fia-ndua cachi® xi-nsia.

25 ’Cunaha-nsid, nsidaa fa-jaan sani cachi
Xi-nsia mientras ia ve xi-nsia yoho. 26 Doco id inga
ana cuahan chindee xi-nsid, divi nduu Espiritu i
icumi Yuamani’ techuun quixi cuenta xi. Te Ya-ii
ma, icimi-yd chinaha-ya mii-nsia nsidaa ifiaha,
te dansinuu ini-ya mii-nsia nsidaa fia-ndua sani
cachi xi-nsia.

27 "Mate cuhin, doco saha yuhu vatuni cun-
doo-nsia contentu, divi nacua ié' contentu, ducan
sahatahvl stndl mii-nsia fia-cundoo stna-nsia con-
tentu. Ma quidé na quida nehivi fiuhivi yoho,
diin modo ndoo dii-né. Coo, masa nacani ini-nsia
saha ni-ifiaha, ni masa yuhi-nsia. 28 Vichi sani
inini-nsia ni cachi fia-icimi nuhu xiqué, dandu
naxicocuiin. Te nu ni cuu vaha ini-nsia sahi ni
cui, dandisd cudii ga ini-nsia fia-ni cachi icumil
nuhi ndé id Yuamani’, vachi chica dandacu mii-ya.
29 Cunaha-nsid, sani cachitnuhi xi-nsia palabra
yohd saha fia-ndua cuahan cuu después, dandu
quivl cuu ndisa nacua sanl cachil xi-nsia, vatuni
cunindisa vii-ga-nsia.

30’Pues vichi, ma cdhan cuaha gué' xi-nsia, vachi
sa-vaxi mii-si dandacu-xi nuu néhivi fiuhivi yoho,
te c00 ni-ifiaha nduu-si xi yuhu. 31 Doco fia-ndud
cuahin quide, cuahin quidea saha fia-cundaa ini
nehivi Auhivi fia-cuu ndisa ini saha Yuamani’,
te cuni’ quidandise fia-ndud ni dandacu-ya nui.
Nayticandud, ndacuita-nsia ctihiin-nda.

15

Ejemplu saha nducuyoho si-uva

1°Na-nd4a ndud, ducén ié' xi neéhivi-xi na ian
nducuyoho ndée ndui. (Te mii-né, nahi rama-nu
nduu-né.) Te Yuamani’, nahi nécuachi ndiaa xi-nu
nduu-ya. 2 Vachi nsidaa ndaha nducuyoho, nu
cO-cand quisl vidia, tahndéa. Te nu cuaha-si nuu
ndaha-nu, dandu tdhndé ndodo iin ian ndundoa
saha-fia chica mas quisi vidi cana. Ducdn nduu
modo quidda stnd Yuamani’ xi nsidaa nehivi nihnu
vaha ini xi’. 3 NaylUcandud, stnd mii-nsid, sani
ndundoo stnd anima-nsia fia-sani cahin xi-nsia
palabra ndiaha. 4 Te vichi, iin-ni ni cinihnu vaha
ini-nsia yuhu, dandu icumi coo stnd vida-xi ini an-
ima-nsia, vachi ducan id’ na iin ndaha nducuyoho,
nu co-ituu ga' ica nducuyoho ndée ma, dandu ma
cuaha ga quisi vidi. Te ducan ia stna xi mii-nsia,
nu co-nihnu vaha ga ini-nsia yuhu, dandu ma cui
quida ga-nsia ni-iin fia-vaha.

5°Nayucandud, yuhtt ndui nahi nducuyoho ndée
ma, te mii-nsia nduu-nsid nahi rama-nu. Nu
iin-ni nihna vaha ini-nsia yuhu, te id stnd vida
Xi ini anima-nsia, dandu vatuni quida stna-nsia
cuaha ga fa-vaha. Doco nu masa chindéi mii-nsia,

ma cui quida-nsia ni-ifidha. ¢ Doco iin nehivi,
nu co-cuni-né cunihnu ini-né yuhu, dandu ducan
cuu xi-né na iin ndaha yutnu sanl tahnde, vachi
ditd-nea iladu fa-icha, te nu sani icha, dandu
dandataca-nea quéa fiuhu coca.

7’Doco nu ndisa, nihnud vaha ini-nsia yuhu,
te iin-ni nsinuu ini-nsia fia-nduda cachi' xi-nsia,
dandisa, vatuni cacan tahvi-nsia nuu Dios ndéni
ifiaha ni cui, te nihi-nsiafia. & Te nu cuaha ga
fa-vaha nihi-nsid quida-nsia, dandu chicad mas
tnufivhu xi Yuamani” quee, te saa stna-nsia cun-
duu ndisa-nsia nehivi nchicun vii xi”.

9 ’Cunaha-nsia, divi nacua cuu ini Yuamani’
sahi, divi ducan cuu stna ini saha mii-nsia.
Nayucandud, iin-ni ni cinddéd mdani-nsia nui.
10 Cunaha-nsid, nud ni chivaha-nsia na-ndua
dandacui, dandisd, iin-ni cundoo mani-nsia nui.
Vachi yuhu, chivaha stnai fia-ndua cachi Yuamani’,
flayucandud mani gué' nuu-ya.

11 °Nsidaa fa-jaan sani cachi xi-nsia saha-fia
ni cadii stnd ini-nsia nacua cudii ini yuhu,
vachi cuni’ cundoo-nsia contentu nicanicuahan.
12 Na-yoh6 ndud dandacui nuu-nsid, fia-ni cuu
stnahd ini-nsia saha-nsia, nacua quida yuhu xi
mii-nsia, ducan cuni' quida stna-nsia.

13 °Nu ni cui iin néhivi saha iin ana id vaha
xi-né, dandu cundaa ini-nda, yaha ga cuu ndisa
ini-né saha necuachima. 14 Pues cunaha-nsia,
necuachixindoo vaha-xi nduu stna-nsia na ni quida
ndisa-nsia fia-ndua dandacui.

15 °Vichi ma cachi gué xi-nsid fia-nduu-nsia
ana Xxinucudchi uun nui; cod, amigo-xi cachi’
xXi-nsid, vachi iin ana XinuUcuachi uun nuu
lamu-xi, co-cundaa ini-né nansa nacani ini

lamu ma quida-ne. Doco yuhu, claru sani cachi
xXi-nsid nsidaa fia-ndud ni cachi Yuamani” xi’,
Nayucandud, ndha xica, amigo-xi sanduu-nsia.

16 °Cunaha-nsid, madi mii-nsid ni nacaxin-nsia
yuhu. Co0, yuhu ni nacaxin mii-nsia, te ni chitnuni
inl fia-cuhun-nsia, quida-nsia cuaha na-vaha. Te
obra quida-nsiama, ma ndutd. Dandu nsidaa
Nna-ndua ni cacan tahvi-nsia nuu Yuamani’, te
ndacucahan-nsia quivi, seguru nihi-nsiana.

17°Na-yoh6 ndud dandacui nuiu-nsid, fid-ni cud
stnahd ini-nsia saha-nsia.

Nansa ni cachitntthu Jesus fia-ma cuifitthtt dava
neéhivi Auhivi ndoho té-ndut nehivi xi-yd, vachi ni cont
xiAtuhu stna-né mii-yd

18 °Na xini-nsia xini thi néhivi fiuhivi mii-nsia,
dandu xifivhu nsinuu ini-nsia fia-dihna yuhu ni
xini tthi stnd-neé. 19 Doco nu iin-ni ni cinihnu stnd
ini-nsia na nihnu ini mii-né, dandisa cuu ini-ne
saha-nsia ni cui. Doco yuhu, sani nacaxin mii-nsia
nuu nsidaa-né, te fayucandud xini uhi-nensia,
vachi c6-nihnu g4 ini-nsia nahi mii-né. 20 Doco
xXifiuhu nsinuu ini-nsia nansa ni cachi xi-nsia daa,
Na-masa cutuxi ini iin pedn fia-chica ndiaa-te nuu
lamu xi-te. Vachi nu sanl quida quini neéhivl xi
yuhu, dandu stnd mii-nsia icumi-né quida quini
xi-né. Te nu ni chivaha-ne fia-ndua ni cachi yuhu
ni cui, dandisa chivaha stna-ne fia-ndua cachi
mii-nsia. 21 Cunaha-nsid, ducdn icimi nehivi cuni
uhi-né mii-nsia saha-ia nduu-nsia nehivi xi, te
saha stna na-c6-indha-né mii-ya ana ni techuun-xi
vaxi.

22 N0 masa quésal fiuhivi yohd cahin xi-né,
dandu ma cunsida cuachi-ne ni cui. Doco vichi

cO-nanihi ga ini-né nansa cachi-né saha cuachi ni
quida-ne. 23 Nu cdé-xifiuhu nehivi yuhu, dandu
naha claru fia-co-xifiuhu stnd-né Yuamani” nduu
stnd. 24 Cuaha milagru sani quide ni xini-ne. Mate
ndod ga nehivi nl quida ga stnd milagru, doco
co-ndudavama xi fia-ndua sani quida yuhu. Te nu
masa quidé milagru ma, dandu ma cunsida cuachi
stna-né ni cui. Doco vichi sani Xini-né yuhu xi stna
Yuamani’, te idyucandud xini uhi-né yuhu xi stna
mii-ya. 25 Doco ducén ni quida-ne saha-fia ni cuu
ndisa fia-ndud cachi nuu tutu 1i Xi-né ndé cacha';
“N1 xini uhi-ne yuhu, mate c00 ni-ifiaha disaha-xi
ndua”.

26 *Cunaha-nsid, nd sani nasal nuu Yuamani’,
dandu icumi techuin mii-yd ana nduu Espiritu Ii
fa-quixi-ya chindee-ya mii-nsia. Te mii-y4, puru
fia-nddcuisi nihny ini-ya. Nuu Yuamani’ icimi-ya
quee-ya (uixi-ya fia-datnuu ini-ya mii-nsia sahi.
27Dandu icumi stna-nsia cahan-nsia xi nehivi sahi,
vachi nde quivi primeru xicanuu-nsia xi’.

16

1°Cuaha ga sanl cahin xi-nsid saha-fid masa
naxicOcuiin ini-nsia. 2 Vachi nehivi dava ga,
icumi-né taxi-né mii-nsid nuu vehefuhu xi-ne, Te
vaxi stna iin tlempu na cutuxi ini-né na-cudii ga
ini Dios nu ni cahni-né mii-nsid. 3 Doco saha-ia
C0O-indhd-né Yuamani’, te ni c6-indhd stna-ne yuhu,
flaylucandud icumi-né quida-ne ducén. 4Doco vichi
sanl cachitnuhi xi-nsia saha nsidaajan, te sahama
quivi cuu xi-nsid ducdn, vatuni nsinuu ini-nsia
Na-divi ducan ni cachi xi-nsia.

Chuun ndiaha ictimi Espiritu Ii xi Dios quida-ya

’Conl cachitnuhi xi-nsid palabra yohd antes,
vachi yohd ié' cutndhi xi-nsid. > Doco vichi
iciml nuhl nuu mii-yd ana ni techuun-xi vaxi.
Te ni-iin-nsia co-ndacatnuhu-nsida nui indu
cuhin. ¢ Doco fia-ni cachi xi-nsid fia-ndud ni
cachi, fnayucandud yaha ga ndoo-nsia tnunsi
ini vichi. 7 Doco cunaha-nsid, fia-ndda ndus,
chicad ndiaha icumi quea nuu-nsid nu sacuahin,
vachi ni masa cuhin, dandu ma quixi mii-ya
ana icumi chindee xi-nsid. Doco nu sacuahin,
dandu icumi techuin mii-yd quixi-ya. & Te nu
sanl quesaa-ya, dandu dacundda ini-ya neéhivi
Nuhivi saha cuachi-ne, xi saha stna ichi vaha, xi
saha stnd nansa icumi ndundaa saha-né. 9 Claru
icumi-ya dacundda ini-ya necuachima fia-id ndisa
cuachi-ne fia-c6-xinindisd-né yuhu. 10 Te icimi-ya
cachi stna-ya xi-né nansa ia ichi vaha, vachi yuhu,
manuhl’nuu Yuamani’ (id ansivi), te ma cuni ga-né
yuhu. 11 Daani, icimi-ya cachi stna-ya xi-né nansa
icami ndundaa saha-né, vachi cunaha-nsid, sani
cachi Dios saha fia-malu dandacu fiuhivi yohd
Na-icumi-si cunsida-si cuachi-si nicanicuahan.

12 °Cuaha gd ifiaha cumani g4 cachi xi-nsia,
doco vichi ma cui, vachi tafidha ga cul manihi
ini-nsia. 13 Doco después icumi quesaa Espiritu
Ii, te mii-y4, puru fd-ndacuisi nihnd ini-ya. Te
icumi-ya chindee stna-ya mii-nsid saha-fid vatuni
cundaa ini-nsia nsidaa fia-ndud ndisa palabra
ndacuisl. Vachi madi ini-ni mii-ya ndacu ini-ya
fa-ndua cuahan-ya cachi-ya. C00, cuisl cachi-ya
fa-ndud inini-ya cachi (Yuamani’). Te icumi-ya
cachitnuhu stnd-ya xi-nsid nansa icimi coo quivl
vaxi xi-nda. 14 Te tava ga stna-ya mads tnufiuhu xi;

vachi nuu yuhu icumi-ya nihi-ya fia-ndiaha ii xi,
te datnuu-ya saxinitnuni-nsia. 15 Cunaha-nsia, nsi-
daa na-nduaicumi Yuamani’, divi stoho stna pdui.
Naylcandua cachi® xi-nsid fid-icimi Espiritu Ii ma
nihi-yd nsidaa fia-nduu fia-ndiaha i xi, dandu
datnuu stna-ya saxinitnuni mii-nsia.

Icumi néhivi xi Jests cuhuun ini-ne iin tiempu tii,
doco yachi icumi-né ndudii ini-né inga tu na nati-
acu-ya, ni cachi-ya

16 ’Laca sacu tiempu, dandu ma cuni ga-nsia
yuhu.  Vachi manuhi” nuu Yuamdani’. Doco
sacu-ni quivi cunduama, te cuni tu-nsia yuhu —ni
cachi-ya.

17 NayUcandud, ni ndacatnuhu tnahd dava
nécuachi dacuaha-ya-ma nuu-né, cachi-né:

—Ndia ndua cuni cachi-ya fia-sacu ga tiempu,
te ma cuni ga-ndayd, te inga sacu quivi, dandu
sa-cuni tu-ndaya, ni cachi-ya; te cachi stna-ya
manuhU-yd nuu Yuamdni-ya. 18 Pues ¢ndia ndud
cuni cachi palabra ni cachi-ya ma fia-sacu ga
tiempu coo ga-ya yoho? Co-cundaa ini-nda nansa
cuni cachi fia-jaan —ni cachi-ne.

19 Daani, Jesus, fa-sa-indhd-yd cuni-ne
ndacatnuhu-né nuu-yad sahdma, fayucandua ni
cachi-ya xi-né:

—¢A  cuni-nsia ndacatnuhu-nsida nui saha
fa-ndua ni cachi xi-nsia fa-laca iyuhu tiempu,
te ma cuni ga-nsia yuhu, te inga sacu quivi, dandu
sa-cuni tu-nsia yuhu? 20 Na-yoh6 cachitniihi
Xl-nsid: icumi-nsid cuacu-nsia, te cundoo-nsia
tnunsiini (iin tiempu tii), doco nehivi dava ga ndoo
Auhlvi, c00. Icumi-né cudii ini-né. Doco mii-nsia,

mate ducdn ni cundod-nsia tnunsi ini, doco
después icumi cuxio nsidadma nuu-nsia, te ndudil
tu ini-nsia. 21 Iin nécuachi fiaha, nu sani saa hora
tuinuu mée xi-ne fuhivi, dandu yaha ga cuhuun
ini-né, vachi sani saa quivi ndoho-ne quidama.
Doco nu sani tuinuu-vé, dandu nandodd-né saha
dolor;, vachi cudil ga ini-ne fa-sani quesaa inga
luchi tii. 22 Te ducén icumi coo stnd xi mii-nsia.
Mate cuaha ga cuhuiun ini-nsia vichi, doco yuhu
icumi cuni tui mii-nsid después, dandu cuaha ga
ndudii td ini-nsia. Te ni-iin nehivi, ma cui cadi-ne
nuu fia-jaan.

Nansa icumi Jesus cundee-ya

23°Quivi yucdn, ma nddcatnuhl ga-nsia ni-ifiaha
nui, vachi cuisl icimi-nsia ndacucahan-nsia quivi
na xican tahvi-nsia nuu Yuamani’, dandu nihi-nsia
nsidaa fa-ndud xican-nsia.  Palabra ndacuisl
ndudjan. 24 Tafidha ga ndaclcahan-nsid quivi
na Xxican tahvi-nsid ifiaha. Doco vichi ni cacan
tahvi-nsia ducdn, te nihi-nsiafa, dandu chica cudii
ini-nsia.

25 °Nde vichi cuisi puru ejemplu-ni ndud ni
nacani xi-nsid. Doco vaxi iin quivi, dandu
ma nacani gué' ejemplu xi-nsia, vachi claru
icimi cachi xi-nsid saha Yuamani’. 26 Daani,
tiempu yucdn madi yuhu cacan gue nuu-ya
saha-nsid, cachi’. Co0, cuisi quivi yuhu icumi-nsia
ndaclUcahan-nsia (na cacan tahvi-nsid). 27 Vachi
cuul ini-ya saha-nsid saha-iia cuu stnd ini-nsia
sahi, te Xinindisa stna-nsia fia-nuu mii-ya ni quixi.
28 Vachi (fid-ndda ndud), nuu mii-ya ni quixi ni
quesal fiuhivi yoho; te vichi icumi nacoi fiuhivi
yoho, te nuhi nuu-ya.

29 Dandu ni cachi nécuachi dacuaha-ya xi-ya:

—Vichi ndisa, claru cahan-ni. Madi ejemplu
uun ndud cachi-ni vichi. 30 Vitni san} saa-nsi ni
cundaa ini-nsi fia-indha-ni nsidanicuu ifidha. Te
mate tafidha ga ndacatnuhu-nsi nuu-ni saha ifiaha,
(doco vatuni cachi-ni xi-nsi). Nayucandua vichi
Xinindisd vaha-nsi, ia-ndda ndua, nuu Yua-nda
Dios ni quixi-ni.

31Dandu ni cachi Jesus xi-né:

—¢A  ndisa  Xxinindisd  vaha-nsia  vichi?
32 Cunaha-nsid, vaxi iin tiempu, dandu cuitia
nihni-nsia vehe-nsia, te laca mindai nacoo-nsia.
Te vichi sani saa stnd tiempu ma. Doco madi ndisa
ndoo mii; c0d, vachi cutndha stnai xi Yuamani’.
33 Nsidaa fia-jaan sani cachi xi-nsid saha-fia ni
cunddd-nsia contentu fid-nihnu vahaini-nsia yuhu.
Te mate quida quini nehivi xi-nsid na ndoo ii-nsia
fiuhivi yoho, doco masa cuhuun ini-nsia sahajan,
vachi yuhu, sani cundei nuu nehivi malu fiuhivi
yoho.

17
Nansa ni xican tahvi Jesus saha néhivi xi-yd

1 Na ni nsihi ni cachi Jesus nsidadjan, dandu
ni ndacoto ndiad-ya ansivi, te ni cachi-ya xi
Yuamani-ya:

—Cahin xi-ni Yuamani’. Vichi ndisa, sani saa
hora. Te yuhu ana nduu Déhemani-ni, Xiquén fia-ni
tava-ni tnufiuhu xi nuu nehivi fiuhivi, dandu vatuni
quee stnd tnufivhu xi mii-ni quide. 2 Vachi sani
chitnuini ini-ni fia-ndaha yuht cundoo nsidanicuu
nehivi. Dandu nehivi ni_chitnuni ini-ni cunduu
néhivl xi, nihi-né vida ndiaha nicanicuahan nui.

3 Te ¢indu modo nihi-né vida ndiaha ma? Cuisi
saha fia-cunaha-né mii-ni xi stna yuhu Jesucristu,
vachi mii-ni, Aa-ndacuisl mindaa Dios nduu-ni, te
yuhu ndui ana ni techuun-ni vaxi fiuhivi.

4°Vichi sanl daxinui chuun ni dandacu-ni nui
quide, te saha fia-jaan sanl quee cuaha tnufiuhu
xi-ni. 5 NaylUcandud, vichi xiquén nut mii-ni
Yuamani’ fia-coi cutnahi xi-ni, te ducdn quee mas
ga tnufiuhu xi; Xiquen fa-coi nuu-ni xi tnufivhu xi
nacua nisa le antes na tay0o fiuhivi.

6 Mii-ni, ni nacaxin-ni dava nehivi fiuhivi yoho,
te ni chitnuni ini-ni fia-cunduu-ne néhivi xi. Te
yuhu, sanl datui nuu-né nansa id-ni. Nehivi xi
mii-ni ni sanduu-ne, dandu ni chitnuni ini-ni
fa-cunduu-ne nehivi xi yuhu. Te vichi sani
chivaha-ne palabra xi-ni. 7 Te sani cundaa stna
ini-ne saha nsidaa ifidha ni sdhatahvi-ni yuhu,
sa-indhd-né fia-nuu mii-ni ni nihi-ia. 8 Te pal-
abra ndiaha ni cachi-ni xi’, sani cachi stnai-fia
xi-né, te mii-né, cudii ini-né xi palabra ma, te
cundda vaha ini-né fia-nuu mii-ni ni quei vaxi,
vachi Xinindisa-né fa-divi mii-ni ni techuun-xi ni
quesai fiuhivi.

9 °Vichi xican tahvi nuu-ni saha-né, madi saha
dava ga nehivi fiuhivi, c00, cuisi saha néhivi ni
chitnuni ini-ni cunduu néhivi xi; vachi néhivi xi
mii-ni Xinduu stna-ne. 19 Nsidaa nehivi-xi, nehivi xi
mii-ni nduu stna-né. Te nehivi XI mii-ni, nehivi xi
yuhu nduu stna-né, te saha mii-né sanl quee mas
ga tnufiuhu x1.

11°Pues vichi, ma c66 gué' fiuhivi yohd. Icumi
nasal nuu mii-ni ana nduu Yua fi Ndiahi. Doco
nehivi ni sahatahvi-ni yuhu, yohd icumi-né

candoo-ne. Nayucandud, saha poder xi-ni
cundiad-ni nsidaa-né saha-iia iin-ni cunduu
nsidaa-né nahi mii-ni xi yuhu, iin-ni Xinduu-nda.
12Naia ve xi-né fiuhivi yoho, ni sandiai-né xi poder
xi-ni. Te nsidaa ana ni dayaha-ni nui, iin-ni ndiaa
vahi-ne, coOnl ndafiidhu ni-iin-ne, cuisi imindaa
té-de por si icumi ndafiuhu, vachi ducan icimi coo
saha-fia ni cuu ndisa fia-ndua cachi nuu tutu i1
saha-té.

13 °Te vichi samanasal nuu-ni. Doco fia-yoho
ndud cachi’ na id ve fiuhivi yohd saha-fid ni
Cund00 néhivi-xi contentu nacua ia stna yuhu
contentu. 14 Sani cachitnuhi xi-né palabra
xi-ni. Doco néhivi dava ga, xini uhi-fiané saha
Na-cé-nihna ga ini-né nahi nécuachima. Te ducan
stnd yuhu, cé-nihnu stnd ini nahi néhivl fiuhivi.
15 Te cd-xiquén fa-tava-nine fiuhivi yoho. Cuisi
Xiquén-iia cundiaa-niné fia-masa daca ia-malu-ne.
16 Yuhu, c6-nihnu ini nahi néhivi fiuhivi yoho,
fayucandud, stnd nehivi-xi, c6-nihnu ga stnd ini-né
nahi necuachi dava ga ma.

17 °Daani, xican tahvi stnai na-ni chindha-niné
na-nduu palabra ndacuisi, te ducan saa-ne cun-
duu-ne nehivi nihnu ii ini-xi. Te palabra sani
cachi-ni, divi fia-jaan nduu fa-nddcuisi. 18 Nacua
ni techuun-ni yuhu ni quesai fiuhivi yoho, ducan
quida stndi, techuin mii-né fia-cuhun-né (cahan-né
xi1) nehivi fiuhivi. 19 Te saha na-vaha xi mii-né
ié' dispuestu quide nsidaa chuun ii (id ga quide),
dandu vatuni sda stnd-né cunihnuii ini-né nu sani
chivaha-ne fia-nduu palabra ndacuisl.

20°Doco madi cuisi saha nehivi yoho xican tahvi.
C00, vachi icami mii-né cahan stnd-né xi neéhivl

dava ga, dandu cunindisa stnd nécuachima yuhu.
Nayucanduad, saha nécuachi yucan xican tahvi stnai.

21 °Daani, xican tahvi fa-nahi iin-ni néhivi ni
cunduu nsidaa nécuachima, te iin-ni ni cunduu
stnd anima mii-né xi anima ndohé, nahi mii-ni
xi yuhu, iin-ni Xinduu-nda: ia-ni ini anime, te
yuht, id stnéi ini anima mii-ni. Naylcandua xican
tahvi fa-iin-ni anima ni cicumi nsidaa-né, dandu
vatuni cunindisa nehivi fiuhivi Na-divi mii-ni ni
techuun-xi ni quesai fiuhivi. 22 Te nacua ni
chitnuni ini-ni fia-coo tnufiuhu xi yuhu, ducan
sani nihitahvi stna mii-né cucumi-né tnufiuhu ma,
dandu iin-ni cahnu cunduu nsidaa-né, nahi iin-ni
Xinduu stna ndohd. 23 Mii-ni, id-ni ini anime, te
yuhu, ini anima mii-né coi; dandu iin-ni cahnu
cunduu ndisa nsidaa-né xi ndoho. Te ducan icumi
nehivl dava ga fiuhivi cundaa stna ini-né fia-divi
mii-ni ni techuun-xi vaxi, te cundaa stna ini-ne
Na-cuu stna ini-ni saha nehivi-xi nacua cuu ini-ni
saha yuhu.

24°’Mii-ni nduu-ni Yuamani’, te ni chitnuni ini-ni
cundoo ana cunduu néhivi xi. Nayucanduda, yuhu
cuni' saa stna nsidaa necuachima cundoo-ne ndé
cuahin coi saha-fid iin-ni cutnaha-né xi’, te cun-
dehe-né nansa ia tnufiuvhu ndiaha ni sahatahvl-m
yuhu vachi ndé antes na tay0o fiuhivi, iin-ni cuu
ini-ni sahi. 25 Mii-ni, ndacuisi nihnu ini-ni. Doco
nehivl Auhlvi, tacuni-ne mii-ni. Doco yuhu, ndisa,
indhi mii-ni. Te nehivi cutnaha x1 yohd, sani cun-
daa stnd ini-né na-divi mii-ni ni techuun-xi. 26 Te
yuhu, sani datdi nuu-né nansa id-ni nacua cuahin
quide quivi nuu-xi. Ducdn dandu nihl-né cuu
stnahd stnd ini-né sdha-né nacua cuu ini mii-ni
saha yuhu. Te ducdn nihi stnd yuhu coi ini anima

nsidaa-né —ni cachi Jesus.

18
Nansa ni tnii-te Jesus

1 Ni nsihi ni cachi-ya ducén, dandu ni quee-ya
cuahan-ya nl yaha-ya inga ladu yui Cedron,
cutndha-ya xi necuachi dacuahda-ya. Te ni yaha-ya
xi-né mahi iin huertu id yucdn. 2 Doco tiaa
cuahan cahin xi-ya, divi Judas, indha stna-né
indu id huertu ma, vachi cuaha xichi sahan-ya xi
nécuachi dacuahd-ya yucan. 3 Naylcandud, ni saca
necuachima itnii soldadu, te ni nihl stna-ne itnii
policia nuu dutu Xicusahnu X1 nuu stna te-xinduu
fariseu, te cuahan-ne xi nsidaa téema ndé nduu
huertu ma. Te nsidaa-té, ininddha-té lampara xi
nu-fiuhu xixin, X1 stnd caa dana nduu arma Xxi-te.
4 Daani, Jesus, como indha-yd nsidaa fia-ndua
cuahan cuu xi-y4, ni quee-ya ni sanchicun-ya tema,
te ni cachi-ya xi-té:

—¢Ana divi nanducu-nsia?

5Te ni cachi-te xi-ya:

—Divi Jesus de Nazaret.

Dandu ni cachi-ya xi-té:

—Yuhu ndui.

Te yucan iin stna Judas, cutnahad-né xi nsi-
daa téma. Te divi Judas ma nduu ana ni dico
xi-yd. 6 Daani, na ni nsihi ni cachi-ya: “Yuhu
ndui”, dandu yachi ni naxiconihi duma candua-te.
7Dandu inga xichi ni cachi-ya xi-té:

—¢Ana divi nanducu-nsia?

Te ni cacachi-te:

—Divi Jesus de Nazaret.

8 Dandu ni cachi-ya:

—Sani cachi xi-nsid, yuht ndui. Nayucandud, nu
yuhu nchicun-nsia, nacoo-nsia néhivi xi yoho ni
nuhu-ne.

9 Ducdn ni cachi-ya xi-té saha-fid ni cuu ndisa
na-ndua ni cachi-ya fia-coo0 ni-iin néhivl xi-ya ni
ndanuhu, ni-iin nehivi ni chitnuni ini Dios cunduu
nehivi xi-yd, céni ndafiuhu-né. 10 Daani, ni tava
Simon Pedro espada xi-ne, te ni cani-ne iin mozo
xi dutu cusdhn(i, ni sahnde ii-né tutnu nécuachima
ladu cuahé-né. Te Malco nani mozo ma. 11 Doco ni
cachi Jesus xi Pedro:

—Nachinacaa-ni espada xi-ni, vachi yuhu, icumi
yahi fia-ndud ni chitnuni ini Yuamani’ cuu x1.

Nansa ndacd-te Jesus ni saa nuu dutt cusahnit

12Dandu capitdn yucdn, xi soldadu xi-té, xi stna
policia yucén, ni catnii-téyd ni chicuhni-teya. 13 Te
ni saca-teyad cuahan-te xi-yd nuu necuachl nani
Anas, vachi dido dutu cusdhnii cuia yucan nduu-né.
Te Caifas nani dutu cusahnu-ma. 14 Te divi-ne
nduu ana ni cahan xi necuachi raza-née Judea daa
na ni cachi-ne fa-xifithu cui iin tiaa saha nsidaa
nehivi fiuu-néma.

Nansa ni nacuaa Pedro Jesus

15 Daani, chicd caha-xi ndé cuahan Jesus
vaxi stnd Simon Pedro xi inga stnda necuachi
dacuaha-ya. Te compafieru-néma, indha-né dutu
cusahnfl. Nayucandud, na ni daydha soldadu-ya
ini patiu vehe dutu ma, dandu ni quihvi stna
inga-nema. 16 Doco Pedro, ni ndoo-ne nuu yehe
patiu-ni ma. Nayucandud, vaxi tu compafieru-ne
indha xi dutu ma, te ni cahan-né xi fiaha chii ndiaa

yehé ma dma ddyaha stnd-fia Pedro. 17 Dandu ni
cachi-fia xi Pedro:

—¢Amadi mii stna-ni nduu-ni iin neécuachi
nchicun xi Jesus?

Te ni cachi-ne:

—C00.

18 Daani, divi yucdn itd stnd mozo (xi dutu
ma) X1 stnd policia. Te ni Xicun-té iin fivhu tnuu
fa-nadaa-té, vachi cuvixin ga. Te yucan ni tnatuu
stna Pedro, iin-né nadaa stna-ne.

Nansa ni ndacatntuhu duttt cusdhnit nut Jests
saha fla-nduda quida-ya

19 Daani, dutu cusahni, ni ndacatnuhu-né
nuu-yad saha nehivi dacuaha-ya xi saha stna
palabra chindhda-yané. 20 Naylcandud, ni cachi-ya
Xi-né:

—Yuhu, vate ni cahin xi nsidaa nehivi ini ve-
henuhu cuachi, te ini stnd vehenuhu cahnu ndé
siempre natacd nehivl raza-nda Judea. Divi yucan
ndud lugar ndé siempre nisa dacuahi nehivi. Coo
ni-ifdha ni chindhd dehi'. 21 Chicd vaha masa
ndacatnuhu-ni nuu mif; nuu néhivi ni inini xi
fa-ndua ni cachi chicd vaha, vachi mii-né inadha-né
na-ndua ni cachil.

22Daani, yatni ndé iin Jesus iin stnd iin policia, te
na ni cachi Jesus ducan, dandu ni cani-té nuu-ya,
cachi-te:

—¢Indu chuun cdhan-ni xi dutu ii ducan?

23 Dandu ni cachi Jesus xi-té:

—Nu cOnl cahan vil” tuxi-ni, dandu cachi-ni xi’
indu palabra coni cachi vii’. Doco nu co0 ni-ifiaha
ni cdhan quini, dandu cé-icimi-ni cani-ni yuhu.

Nansa ni nacuaa Pedro Jesus ui ga xichi

24 Dandu ni daydha Ands ma-ya cuahan-ya
ndaha dutu cusahnli nani Caifas. Te nuhni tnuu-ya
cuahan-ya.

25 Doco Simén Pedro, iin stnd-né nadaa-né.
Dandu néhivi itd yucdn, ni ndacatnuhu-né nuu
necuachima, cachi-né:

—¢Amadi mii stnd-ni nduu-ni néhivi xi Jesus?

Dandu ni nacuaa nécuachima mii-ya, cachi-ne:

—C06, madi yuhu.

26 Daani, ni cahan inga mozo xi dutu yucan,
divi tnaha tiaa ni tahndé tutnu-xi; te ni cachi-te xi
Pedro:

—¢Amadi mii-ni ni xini id xi Jesus huertu yucan?

27Doco inga tu ni cachi-neé:

—Co00.

Daani, divi momentu ma ni xito lehe.

Nansa ni daydbha-te Jests nuu Pilatu

28 Daani, ni saca-teyd ni caquee-te xi-ya nuu
Caifas, cuahan-te xi-yd ndé vehe gobernador, te
yucan ni dayaha-téyd ini vehe. Iin vaa ga ndua.
Doco té-xinduu raza Judea ma, coni ca-quihvi-té
vehe yucan, vachi nu ni quihvi-te, dandu ma c60
ndoo ga-ne (nacua cachi ley xi-ne), te ma co6 ga
permisu cuxi-té fia-ndua xixi-te na ndud vico pas-
cua ma. 29 Dandu Pilatu, ni quee-te fuera vaxi-té
ndé ita ana ni casaa ma, te ni cachi-te:

—¢Ndia ndud ni quida tiaa yohd, te
sanicuachi-nsia saha-né?

30 Dandu ni cacachi-te xi Pilatu:

—Nu ni cinduu-né iin necuachi coni quida cuachi
ni cui, dandisa, ma cundaca-nsiné quixi nuu-ni.

31Dandu ni cachi Pilatu:

—Cundaca-nsiane cuahdn, te mii-nsia nsidan-
daa-nsia saha-né nacua cachi ley xi mii-nsia.

Doco ni cacachi te-raza Judea ma:

—Ley (xi mii-nsid), c6-sdha fia-cahni-nsi iin ana
ia falta xi.

32 Ducan ni cacachi-te saha-id ni cuu ndisa
fia-ndua ni cachitnuhu Jesus na ni cachi-ya nansa
icimi-yd cui-ya. 33 Daani, ni nansihvi Pilatu
vehe-té, te ni cana-té Jesus, ni cachi-te xi-ya:

—Mii-ni, ¢a ndisd rey xi necuachl raza Judea
nduu-ni cahan-ni?

34Dandu ni cachi Jesus xi-té:

—¢A mii-ni ni nacani ini-ni ndacatnuhu-ni nui
ducan, te 0 inga néhivi ni cachi xi-ni ducan?

35Dandu ni cachi Pilatu xi-ya:

—Yuhu, co-ndui iin té-raza-ni Judea. Divi
necuachi fiuu-ni xi dutu xXicusahni nduu ana ni
daydha xi-ni ndahi. ¢Indu cuachi ni quida-ni?

36 Dandu ni cachi Jesus xi-té:

—~Cunaha-ni, fiuu ndé cusahnli, co-ndud fuhivi
yoho, vachi nu fiuhivi yoho ni cundad, dandisa
icuminehivi-xi cuidahan-né yuhu nuu ana xini uthi
Xi’saha-fid masa yahindahanécuachirazaJudeani
cui. Doco fiuu ndé cusdhntii, tucu id', ma ndudava
X1 fiuhivi yoho.

37 Naylucandud, ni cachi tu Pilatu xi-ya:

—¢Astt ndud stna-ni iin rey cusahni?

Dandu ni cachi Jesus xi-té:

—Nacua cachi-ni, divi ducan ndua, divi rey
ndui. Te divi saha-fia cachitnuhi xi nehivi ia-nduu
palabra ndacuisi, fiayucandud ni quesai fuhivi
yohd. Te vichi nsidaa ana cudil ini xi palabra

ndacuisi ma, divi nduu stnd ana cudil ini xi
na-ndua cachi'.

38 Dandu ni cachi Pilatu xi-ya:

—¢Indli fid-ndisa nduu palabra ndacuisi?

Nansa ni dandda Pilatu fia-cui Jesus

Daani, ni nsihi ni cachi Pilatu ducan, dandu ni
quee-té inga xichi ni cahan-te xi té-xinduu raza
Judea, cachi-te xi téma:

—Sani cahin xi nécuachi yoho, te c00 ni-iin falta
ndacuhin-né. 39 Doco estilu xi-nsia ndud na-dana
iin té-ndiadi cada nacava vico pascua yoho.
Nayucandua, vichi ¢a cuni-nsia dafa nécuachi
yoho cachi nduu rey xi té-raza-nsia Judea?

40 Daani, tucu tu ni cana fuerte nsidaa-téma,
cachi-te:

—C00, madli necuachl jaan cuni-nsi dana.
Barrabas chica vaha ni dafia —ni cacachi-te.

Doco cunaha-nsia, iin técuihna nduu Barrabas
ma.

19

1 Daani, ni dandacu Pilatu nuu soldadu, te ni
tava-téya iladu, ni sahni cuii-teyd xi iin chirrion.
2 Dandu ni quidavaha-te iin sicaté ifiu, te ni chi-
nacaa-ted dini-yd. Te ni chindixi stna-teyd iin
capa moradu. 3 Dandu ni catnatuu-té nuu-ya, (ni
sacundiaa-teya), cachi-te:

—ijTuinutivdha-ni, sefior! iVichi ndisa, sani
sacunduu-ni rey xi té-raza Judea!

Dandu ni cacani-te nuu-ya.

4Daani, tucutu ni quee Pilatu nuu nehivi ndiatua
yucan, cachi-te xi-né:

—~Cunaha-nsia, cuahin tavi Jesus cundehé-nsia,
te cundaa ini-nsia fia-coo ni-iin falta xXi-ne ni
ndacuhin.

> Nayucandud, ni quee Jesus (vehe ma), fiuhu
dini-yd sicaté ifit ma, te ndixi stna-ya capa
moraduma. Dandu ni cachi Pilatu xi nsidaa nehivi
ndoo yucan:

—Cundeheé-nsidne, yoho iin-né.

6 Daani, dutu xicusahnu, xi stnd policia, na ni
Xini-néya, dandu ni cana ndee-né, cachi-ne:

—iNchica cruz ni cui nécuachi jadn! jCahni-nine!

Dandu ni cachi Pilatu xi nsidaa-né:

—Mii-nsia cundaca-nsiane cuhun, te
cahni-nsiane, doco yuhu, c00, vachi co0 cuachi-ne
ni ndacuhin.

7Dandu ni cacachi nécuachi raza Judea ma:

—Nsiuhu, icumi-nsi iin ley, te segun cachi ley
ma icumi necuachi jaan cui-né saha fa-ni cachi-né
nduu-né Dehemani Dios.

8 Dandu Pilatu, na ni inini-té fia-ni cacachi
necuachima ducdn, chicd ni yuhi-te, 9 te ni
nansihvi-te ini vehe cahnu-te ni cahan tu-te xi-ya,
cachi-te:

—c¢Indu ndisa ni quixi mii-ni?

Doco Jesus, coni cahan ga-ya.

10Dandu cachi tu Pilatu xi-ya:

—¢Indu chuun c6-cAhan-ni Xi'? ¢A c6-indhd-ni
fa-yuhu icaml poder: vatuni cahni mii-ni, te 0
vatuni dacacui mii-ni?

11 Dandu ni cachi-ya xi-té:

—Ni c00 ni-iyuhu poder cucumi-ni nd masa
chitnuni ini mii-yd id ansivi ducan. Sahdma tiaa ni
dandacu quixi nuu-ni, chicad nsida cuachi-té (nuu
mii-ni) —ni cachi-ya.

12Daani, decuende hora yucan ninanducu Pilatu
nansa dafia-téya, doco chica fuerte ni cana nsidaa
té-raza Judea ma, cachi-te:

—Nu ni dafia-ni Jesus jaan, dandu naha claru
co-nduu-ni amigo ndisa xi rey cahnu César. Vachi
nsidaa ana cachi nduu stna rey, xini uhi stna-né
rey cahnu César.

13Daani, naniinini Pilatufia-jaan, dandunitava
tu-teyd inga xichi, te ni sacoo-té silla ndé siempre
ia-te nsidandaa-te chuun. Te silla ma, iin-nu diqui
yuu chipala itdnduhu fiuhu, te Gabata nani lugar
ma dahan hebreu. 14 Te sani cahin quivi yucan,
divi quivi nduu vigilia vico pascua ma, dandu ni
cahan-te xi nsidaa nehivi yucdan, cachi-te:

—Cundeheé-nsid, yohd iin nécuachi nduu rey
Xi-nsia.

15Doco ndee ni cana nsidaa néehivi ma:

—iC006! iNi cui-ne cuni-nsi! Cahni-nine! |Ni
madcutuu-ne nchica cruz!

Dandu cachi Pilatu xi nsidaa-né:

—¢A ndisa cuni-nsia cui rey xi-nsia nchica cruz?

Te ni cacachi dutu xicusahnuma:

—~Cuisi imindaa rey xi-nsi i, divi nduu César.

16 Naylcandud, ni candisa Pilatu fid-ndud xican
nécuachima; ni dandacu-te ni cui Jesus nchica cruz.
Dandu ni saca soldadu-ya cuahan-te xi-ya.

Nansa ni sacutuu Jesus nchica cruz
17 Daani, ni sacunsida-ya cruz xi-ya cuahan-ya,
te ni saa-ya nuu iin xaan nani lunsi Calvariu. Te
GOlgota nani stna lugar yucan nuu dahan hebreu.
18 Te yucdn ni cachituu-teyd nchica cruz, mii-ya xi
inga ul stna tiaa, iin iin-té iin iin ladu-ya, te mii-ya
mahi-xi.

19 Daani, ni dandacu stnd Pilatu fia-ni macutuu
dini cruz xi-ya iin fia-cachi: “Jesus de Nazaret,
rey xi te-raza Judea”. 20 Dandu ni cahvi cuaha
necuachi fiuu ma nansa cacha’, vachi lugar ndé ni
chituu-téya nchica cruz, yatni uun fiuu ma ndua.
Te uni dahan ni tiaa palabra ma: dahan hebreu,
xi dahan griegu, xi dahan latin. 21 Dandu dutu
Xlcusahnu-ma, ni cahan-ne xi Pilatu, cachi-neé:

—Masa cachi palabra ma “Rey xi te-raza Judea”.
C00, chicd vaha tiaa-ni fia-ni cachi uun-ne nduu-né
rey Xi néhivl raza-nsi.

22 Dandu ni cachi Pilatu xi nécuachi yucan:

—C06. Na-ndud sani tiaa, ducanicod

23 Daani, ni nsihi ni chituu soldadu-ya nchica
cruz, dandu ni dacuachi-te sicoto Xi-ya nuu
nsicimi-té. Chii chia ni nihi iin iin-te, Doco cuaan
nduud duhnu quihin-ya, vachiiin-ni cahnu ni cuaha;
c00 ni-iin xaan xi-fia ndé ni nsicu. 24 Nayucandug,
ni cacachi soldadu ma:

—Masa  ddcudchi-ndana. Chicd vaha
cuidadiqui-nda suerte saha-na cundaa ini-nda
ana nihl xan.

Pues ducan ni cuu saha-fia ni cuu ndisa fia-ndua
ni cachitnuhu nuu tutu ii ndé cachi palabra
yoho: “Ni cadasan-té sicoto Xi entre mii-té, te ni
idadiqui-te suerte, a ver indu-té nihi xi fida-ndua
ndixi”. Naylcandud, ducén ni caquida soldadu ma.

25 Daani, saha cruz xi-ya iin stnd dihi-ya xi
cuhi-né nani stna Maria, divi fiahadihi Cleofas;
te yucdn iin stnd Maria Magdalena. 26 Te ni
xini-ya dihi-ya, te ni xini stna-ya yucan iin stna
iin nécuachi dacuaha-ya cuu cuaha ini-ya saha-xi.
Naylcandud, ni cachi-ya xi dihi-ya:

—Cundehé-ni mama, jaan iin déhe-ni.

27 Dandu ni cachi-ya xi nécuachi dacuahama:

—Cundehe-ni, jaan iin mama xi-ni.

Te divi hora yucdn ni nacundiaa nécuachima
dihi-ya.

Nansa ni xihi Jests

28 Daani, indha-ya fia-sani cuu ndisa nsidaa
fia-ndua ni cachi tutu ii, idyucandua, ni cachi-ya:

—Xihi tecuil.

29 Te yatni uun yucdn iin iin quidi chitu vinu
ni xi0. NaylUcandud, ni quihin soldadu iin
na-iiahma nani esponja, ni chihi-téa dini iin vara
nu-hisopo. Dandu ni chindaxin-téa vinu ma, te
ni dacuhun-ted nuu yuhu-ya 30 ni sihvi-ya chia.
Dandu ni cachi-ya:

—Vichi ndisa sa-ia.

Te ni nacuindee dini-ya, te ni xihi-ya.

Nansa ni daquthvi iin soldadu lanza xi-te diin tixi
Jesus

31Dandu nécuachiraza Judea, coni cuni-né ndoo
nsidaa nsli ma nchica cruz, vachi vigilia xi quivi
descansu ndud. Te divi quivi descansu ma ni
nacava stna iin vico cahnu xi-né. Nayucandud, ni
ca-xican-né favor nuu Pilatu fia-ni catndhnu iqui
nani saha iin iin ana itdndiaa nchica cruz (saha
fia-nl cui yachi-ne), dandu cuxio-ne nuu cruz.
32 Nayucandud, ni casaa tu soldadu (ndé ita cruz),
te ni casahnu-te iquisaha iin tida itau nchica cruz
iin ladu Jesus, dandu después inga-te. 33 Doco na
ni tnatuu-té ndé ituu mii-ya, ni cundaa ini-te sani
xihi-ya; fiayucandud, coni sahnu ga-te iquisaha-ya.

34Docoiin soldadu ma, ni daquihvi-te lanza xi-té
diin tixi-yd, te ni dafia nii-ya xi técuii. 35 Yuhu
ni xini nsidagjan, teayucandud nacani xi-nsia
saha. Te fia-nddcuisl ndua cachi’. Yuhu indhi,
te cachitnuhu ndai xi-nsid saha-na ni cuinindisa
stnad-nsia. 36 Cunaha-nsia, nsidaa fia-jaan ni cuu
Xi-ya saha-fia ni cuu ndisa nacua ni cachitnuhu
nuu tutuilndé cachd': “Ni-iin iqui-ya ma-tndhnu”.
37 Daani, cachi stnd inga xaan nuu tutu ma,
ndé cacha": “Icami nehivi cuni-né mii-ya ana ni
daquihvi-te (caa) ica-x1”.

Nansa ni nduxin Jesus ini iin cueva

38 Daani, ni nsihama, dandu ni sahan iin tiaa
nani José nuu Pilatu. Iin nécuachl fiuu Arimatea
ndud nécudchima, te nduu stna-né iin néhivi xi
Jesus, doco chidéhé-né, vachi yuhi-ne te-dava ga
raza-ne Judea. Pues divi mii-né ni sahan ni Xican
permisu nuu Pilatu nanihi-ne iquicufiu-ya. Te
julin ni cachi Pilatu. Nayucandud, ni sahan-né
ni nanihi-ne iquicufid-ya. 39 Daani, ni saa stna
Nicodemo yucan, divi nécuachi ni sdhan fiut visita
ndé id-ya. Te vichi nihi-né fia-tnami nani mirra
ni saa, te daca stnaha stnd ma xi inga fa-tnami
nani aloe. Nsidadjan cuveéa nahi 0co uxin kilo.
40 Nayucandud, José xi Nicodemo ma, ni nanihi-ne
iquicufiu-ya nuu cruz, te ni chiducun-néya sicoto
finu cuxin, te ni daquée stnd-ne fNa-tnami ma,
vachi ducdn nduu estilu xi nehivi raza Judea
na sacunduxin-ne. 4! Cunaha-nsid, yatni ndé ni
sa-ituu Jesus nchica cruz, yucan ita stnd itnii yutnu
tata. Te mahi yutnu ma ia stna iin cueva laca ni
sate, doco tafidha ga cunduxin ni-iin nsii-fia. 42 Te

saha-fia sa-1tud quivi descansu xi nécuachi iuuma,
Nayucandud, ini cueva yucan-ninichinduxin-neya,
vachi yatni ndua.

20

Nansa ni natiacu Jesus

1 Daani, quivi primeru semana, (divi quivi
domingu) vaxi Maria Magdalena cueva ndé
induxin Jesus. Naha ndud, te iin tnuu va ndua.
Dandu ni Xini-ne, sani cuxio cava cahnu ndiadi
yuhtu cueva. 2Nayucandud, ni dayda-ne cuahan-ne
ndé i Simon Pedro xi inga nécuachl dacuaha-ya,
divi nécuachi mani gua nuu-y4, te ni cachi-né xi
nécuachima:

—Sanl tava-té Stoho-nda Sefior ndé ni
sacunduxin-ya. Te c4-cundaa ini-nsi indu cuahan-te
Xi-ya.

3 Naylcandud, ni quee Pedro xi compafieru-ne,
cuahan stna-ne cueva yucan. 4 Te cutnaha-né
ni dayaa-né cuahan-né, doco chicd ndee ni
dayda comparfieru Pedro ma, teayucandua, dihna
necuachima ni saa-né nuu cueva. > Te ni nacahnu
ndee-ne ni xito nihni-ne ini cueva, te ni xini-née
ndé sicoto xi-ya itdnduhu, doco coni quihvi-ne
ini-xi. 6 Daani, nchicun Simén Pedro nisaa stna-ne,
doco mii-né ndisa, ni quihvi-ne ini-xi, te ni xini
stnd-né itdnduhu sicoto xi-ya, 7 Xi stnd pafiuelu nisa
idahvi nuu-ya, doco co-induha xi sicoto dava ga;
iladu induh4, te sani natnahnu via. 8 Dandu ni
quihvi stna compafieru Pedro ni saa primeru, te
ni xini stna-né nansa idma, te ni xinindisa-né.
9 Doco ni mii-né ni stna Pedro, tafidha ga cundaa

ini-ne nansa cachi nuu tutu 1i ndé cachi icumi-ya
natiacu-ya. 10 Daani, ndui-né manuhu-né vehe-ne.

Nansa ni ndecunu Jesus nut Maria Magdalena

11 Doco yucdn ndé iad cueva ma (ni saa) stna
Maria. Te vichi iin-né fuera sacu-né. Te ni nacahnu
ndee-ne, ni xito nihni stnd-né ini cueva. 12 Te
yucdn ni xini-ne ndoo ui angel xi Dios lugar ndé
nisa induhu Jesus, iin-ne ndé ni sanduu dini-y4, te
inga-né ndé ni sanduu saha-ya. 13 Te ni cachi angel
ma xi Maria:

—Sefiorita, ¢indu chuun sacu-ni?

Dandu cachi-né xi nécuachima:

—Vachi sanihi-te Stoho-nsi Sefior cuahan, te
cO-cundda ini indu cuahan-te xi-ya.

14 Dandu ni ndecoto Maria ladu yata-né, te ni
Xini-né yucan iin mii-ya, doco cOni ndcuni-néya
nduu-y4 Jesus. 15 Te ni cachi-ya xi-né:

—Sefiorita, ¢indu chuun sacu-ni? ¢Ana divi
nanducu-ni?

Doco Maria, ni tuxi ini-né adi té-ndiaa yutnu tata
14 yucdn nduu ana cdhan; fiayucandud ni cachi-né:

—Sefior, nU mii-ni ni tava-niya, dandu cachi
sacu-ni xi” indu nl sanihi-niya, te cuhin naqui-
hin-ya.

16 Dandu ni cachi-ya xi-né:

—iMaria!

Dandu ni naxicocuiln-ne ladu yata-né, te ni
cachi-né dahan mii-né:

—iRaboni! —fia-ndud cuni cacha Maestro.

17Dandu ni cachi-ya xi-né:

—Masa ducun ndaha-ni yuhu, vachi tafidha
ga nani nuu Yuamani’. Coo. Cuahan-ni,
cachitnuhu-ni xi nehivi xi, vachi nahi fanl

Xinduu-ne. Te cachi-ni xi-né fia-icumi nani nuhi
nuu Yuamani’. Te cunaha-nsia, Yuamani mii-nsia

ndud stna-ya. Te ana cahvi yuhu nduu-y4, nacua
ndud stnd-ya ana cahvi mii-nsid —ni cachi Jesus.

18 Nayuicandud, ni sahan Maria Magdalena ma
ni cachitnuhu-ne xi dava ga nécuachi dacuaha-ya,
ni nacani-ne nansa ni xini-neé Stoho-nda Sefior, te
doho te doho ni cachi-ya xi-né.

Nansa ni ndecunu Jesus nuu necudchi
dacuahd-ya

19 Daani, na ni cufiad quivi domingu ma ni nat-
aca nsidaa necuachl dacuaha-ya. Te ni nacadi
vaha-ne yehe, vachi yahi-ne nehivi dava ga raza-ne
Judea. Dandu (na iin cachi) ni saculin Jesus dava
mahi-né, te ni cachi-ya xi-né:

—Contentu ni candoo-nsia.

20 Na ni nsihi ni cachi-ya ducdn, dandu ni
daclni-yané ndaha-ya xi diin tixi-ya. Nayucandua,
cuaha ga ni cudil ini-né fa-sanl xini-ne divi
Stoho-nda Sefior nduu-yd. 21 Dandu inga xichi ni
cachi-ya xi-né:

—Contentu ni cundd6-nsida. Nacua ni techutn
Yuamani” yuhu ni quesai, ducan techuln stnai
mii-nsia cuhun-nsia.

22 Daani, ni sivi tachi-ya nuu nsidaa-né, te ni
cachi-ya:

—iNi ndndée Espiritu Ii ini anima-nsia, cachi'!
23 NU ni cuicdhnl ini-nsia saha cuachi neéhivi,
dandu fa-sani ndutu ndisa-fia cundua; te nu masa
cuicdahnl ini-nsia saha-né, dandu ia ii cuachi-ne
—ni cachi-ya.

Nansa ni saa Tomdas ni xinindisa-né fia-ni nati-
acu Jesus

24 Doco nuu Uxin ui necuachi dacuaha-y4, iin-ne
coOni ia-ne xi compafieru-né na ni ndecunu Jesus
nuu-né. Divi Tomas nduu necuachima, te Cuati
cachi stnd néhivi xi-né. 25 Nayucandud, ni cachi
compafieru-ne xi-ne:

—Cunaha-ni, jsani Xini-nsi Stoho-nda Sefior!

Doco mii-né, ni cachi-ne:

—Décuéndeé cundehi yanta ndaha-ya ndé ni ihi
clavu, te daquihvi dinindahi ndé ni xida ma, te
daquihvi stnal ndahi ndé (nil nacuehe) diin tixi-ya,
te nu co0, ma cuinindisé —ni cachi-ne.

26 Daani, na ni xinu inga una quivi, ni nataca tu
necuachi dacuaha-ya ini vehe. Doco daa ndisa ia
stnd Tomas xi necuachi ndoo-ma. Te ndiadi vaha
tu yehe. Te ni saa Jesus inga xichi ni sacuiin-ya
mahi-né, te ni cachi-ya:

—Contentu ni cundd6-nsia.

27Dandu ni cachi-ya xi Tomas:

—Yoho daquihvi-ni dinindaha-ni, te cundehé-ni
ndahi; dandu daquihvi-ni ndaha-ni diin
tixi. Te cunindisd vaha-ni. Masa cachi ga-ni
cO-Xinindisa-ni.

28 Dandu ni cachi Tomads xi-ya:

—Stohi Sefior nduu-ni, vachi Dios nduu-ni.

29 Dandu ni cachi-ya xi-né:

—Tomas, saha-id ni Xininuu-ni yuhuy,
fayucandud ni xinindisa-ni. Vihi ga ndiaha
cundua nu ni cunindisd-nsia mate tafnaha ga
cuninuu-nsia yuhu —ni cachi-ya.

Na-ndud disdha-xi ni tiaa Juan tutu yoho

30 Cunaha-nsia, cuaha ga stnd milagru ni quida
Jestus ni indehe nécuachi dacuaha-ya, doco coni
tiad nsiha nuu tutu yoho. 31 Doco fia-ndud cachi

nuu tutu yohd, ni tiaa-fia saha-fia ni saa-nsia
cunindisd-nsid divi Cristu Déhemani Dios nduu
Jesus. Vachi nu sani xinindisd-nsid fia-jaan, te
ndacucahan-nsia quivi-ya, dandu vida ndiaha sani
nihi stna-nsia.

21

Nansa ni ndecunu Jesus nuu usa necudchi
dacuahd-ya

1Daani, ni nsihajan, dandu ni ndecunu tu Jesus
nuu nécuachl dacuahd-ya na ndoo-né iin xaan
yuhu mar nani mar Tiberias. Cuahin nacani
xi-nsid nansa ni cuu na ni ndecunu-ya nuu-né
yucan. 2 Cunaha-nsid, cutndha Simén Pedro
xi Tomds necuachi nani Cuati, te cutnaha stna
Natanael nécuachi difidu-xi nani Cana ia ladu
Galilea. Te ndod stna (ui) déhe Zebedeo, xi stna
inga Ui nécuachi dacuahda-ya. 3 Te ni cachi Simoén
Pedro xi nsidaa-né:

—~Cuahin tavi siaca.

Dandu ni cachi compafieru-né:

—Ni cihun nsidaa-nda.

Nayucandua, ni sacufiuhu nsidaa-né ini iin lan-
cha cuahan-ne; doco ni-iin siaca céni nihi-né niu
yaca. 4 Daani, na sdcuahan ni tlinul, yucdn ni saa
stnd Jesus, iln-ya yuhu mar (yatni ndé ndoo-né)
ma. Doco cOni néclini-néya. 5 Nayucandud, ni
cachi-ya xi-né:

—Hijos, ¢a sani nihi-nsia fia-caxi-nda?

—Co00, €00 ni-iin-si —ni cachi nécuachima.

6 Dandu ni cachi-ya xi-né:

—Ladu cuahd lancha, jaan dacana-nsid fiunu
xi-nsid, dandu nihi-nsidsi —ni cachi-ya.

Dandu ducdn ni quida-ne, te ni ma cul ga
tava-né fHunu xi-né fia-chitu gua' cuaha siaca ni
nihi-né. 7 Dandu iin nécuachi dacuaha-y4, divi
necuachl mani guad nuu-ya, ni cachi-ne xi Pedro:

—iDivi Stoho-nda Sefior nduu Ya-yoho!

N1 nsihi ni inini Simo6n Pedro fia-divi Stoho-nda
Sefior nduu-ya, dandu nl nacundixi-ne sacu-ne,
vachi cuisl sicoto inil-xi ndixi-né. Dandu ni
ndava-né mahi técuii cuahan-ne. 8 Te después
cuahan stna dava ga necuachl dacuaha-ma, doco
ini lancha cuahan-né, vachi yatni iin-nu nuu fiuhu
ichi, nahi 100 metro. Te caha-nu itdcaa fiunu chitu
siaca. 9 Dandu ni nuu necuachi yucan fiuhu ichi, te
ni xini-né yucdn ndoo tnuu saxixin, te sa-itdndod
stnd siaca ch6ho. Te ia stnd pan. 19 Dandu ni cachi
Jesus xi-né:

—~Cuahéan-nsia quihin-nsia itnii siaca ni
tava-nsia.

11 Naylcandud, ni nana tu Simén Pedro lancha,

te ni ditd-ne fiunu ma ni naxinua ndé nuu fiuhu
ichi. Chitu dini fiunu ma siaca, vachi fiuvhu 153 siaca
nahnu. Mate cuaha ga-si nuhu, doco cOni sachi

fiunll ma. 12 Dandu ni cachi Jesus xi nsidaa-né:

—Naha-nsia, cadi ini-nsia.

Te ni-iin nécuachl dacuaha-ma, conl saha ndee
ini-né ndacatnuhu-né nuu-yd ana nduu-ya, vachi
indha-né divi Stoho-nda Sefior nduu-ya. 13 Dandu
ni tnatuu Jesus ni tnii-ya pan, te ni dasan-yafa
nuu-né. Te ni dasan stna-ya siaca (ni choho ma)
nuu-né.

14 Na-jaan ni sanduu uni xichi ni ndecunu
Jesus nuu nécuachi dacuahda-ya na sani natiacu-ya.

15Daani, na ninsihi nisadiini nsidaa-né, dandu ni
cachi-ya xi Simon Pedro:

—Simon, déhe Jonads, ¢a id-ndaa chica cuu ndisa
ini-ni sahi nuu necuachi dava ga yohd?

—TJaan, Sefior mio. Sa-indha-ni cuu ini saha-ni
—mni cachi-ne.

Dandu cachi tu-ya xi-né:

—Nu ndisa, dandu cundiaa-ni nehivi xi na ian
ndiaa pastor lelu xi-né.

16 Daani, fia-ui ni cachi-ya xi-né:

—Simon, déhe Jonds, ¢a cutl ndisa ini-ni sahi?

Te ni cachi tu-ne xi-ya:

—TJaan, Sefior mio. Sa-indha-ni cud ini saha-ni.

Dandu cachi Jesus xi-né:

—Dacundéhe-ni (néhivi-xi ichi vaha), na ian
ndiad-nda ril.

17Daani, fia-uni ni cachi tu-ya xi-né:

—Simon, déhe Jonas, (a id-ndda ndud, cud ndisa
ini-ni sahi?

Pues vichi ni cuhuun ini-né fia-sa-unl Xxichi

a-

s

ndacatnuhu-ya a ndisa cuu ini-né saha-ya, a coo.
Nayticandud ni cachi-né xi-ya:

—Sefior mio, nsidanicud ifiaha indha-ni.
Nayucandud, indha stnd-ni, yuhu cuu ndisa ini
saha-ni.

Dandu ni cachi-ya xi-né:

—Pues nu ducan, dandu cundiaa-ni néhivi xi, na
ian ndiad-nda rii xi-nda. 18 Cunaha-ni, fia-ndaa
ndud cuahin cachitnuhi xi-ni yoho: na cuachi-ni,
(nisa nacundixi-ni sicoto Xi-ni), ni sansidatnuu-ni
cinturén xi-ni, te cuahan-ni ndéni ni cui cudii
ini-ni. Doco nu sanl sahnu-ni, dandu icimi-ni

ndanihi-ni ndaha-ni, te inga-né icumi-né nsidat-
nuu-ne cinturon xi-ni, te cunihi-ne mii-ni cuhun
ndeé co-cudii ini-ni cuhtn-ni.

19 Na-jaan ndud ni cachi Jesus cachitnihu-ya
nansa quida néhivl xi Pedro na quivl cui-ne, te
ducdn chica quee tnufiuhu xi Dios.

Nansa icumi cuu xi Juan

Daani, ni nsihi ni cachi-ya fia-jaan, dandu ni
cachi tu-ya xi Pedro:

—~Cunchicun-ni yuhu.

20 Daani, ni nacuico Pedro yata-né, te ni xini-né
nchicun stnd necuachi dacuaha cuu gua ini-ya
saha-xi. Te divi necuachima nduu nécuachi ni ia
yatni diin Jesus na ni sandoo-ne ni xixi-ne xi-ya
daa, te ni xXican tnuhu-né nuu-ya ni cachi-ne:
“Sefior mio, ¢ana divi nduu tiaa icimi cahin xi-ni?”
21 Pyes, divi nécuachima ni xini Pedro nchictun vaxi,
te ni cachi-ne xi-ya:

—Te necuachi jaan tU, ¢nansa icdmi cuu Xi-né,
Sefior mio?

22PDandu ni cachi-ya Xi-né:

—Pues nu cudii inl cutiacu-né nde cachi saa
quivi naxicocuiln, doco mii-ni, masa nacani ini-ni

sahdjan. (Chuun xi-ni ndud) fid-cunchicun-ni yuhu
—ni cachi-ya.

23 Nayucandud, ni xitia cuentu nutt néhivi xi-y4,
fa-ma nunca cui necuachi dacuahama, cachi
cuentu. Doco coni cachi-ya ma cai-né. Co0, cuisi ni
cachi-ya nu cuni-ya cutiacu-ne nde cachi saa quivi
naxicocuiln-ya, masa nacani ini Pedro sahama.

24 Cunaha-ni, divi nécuachima nduu yuhu, te divi
yuhu ni tiaa nsidaa palabra yoho. Te fida-nddcuisi
ndud cachi’, vachi inahi cachi ndai xi-nsia.

25 Cunaha-nsia, cuaha ga stnd ifiaha ia ni quida
Jesus (fiuhivi yohd). Doco nu cuni-nda tiaa
nsihi-nda nsidaama, dandu cuaha sastnuhu libru
cundua. Te ma cudaha-na ni inicutu fiuhivi, cachi
yuhu. Sa-ia.

